
Gom-tɩʋʋsgo: Dĩinã bãngrã faadã ziiri, la a waoorã yẽgr luglgـlɩslaambã nengẽ 
[bookmark: _Toc114822714]Dĩina bãngrã faadã sẽn tar yõod to-to: 
Pẽgr be ne Wẽnd a Yembre, la pʋʋsg la tɩlgr be nabiyaam sẽn ka be a soab poorẽ wã yĩnga (rẽ loogr poore):
La ad sẽn yaa gomd paasg bala, yaa d sẽn wilgd tɩ ad dĩinã bãngrã, yẽ waooglem n yɩɩd lɩslaamdã bãngrã wʋsg fãa; tɩ bala yẽ la yẽgr ning lɩslaam sẽn peesg ne a tʋʋma n getẽ a yaa halaal bɩ a yaa haraam? A manegame bɩ a sãamame? La lɩslaambã zamaan dãmbã fãa pʋgẽ, b maanda yã-beedo, n na  bãng halaal la sẽn yaa haraam, la sẽn manege la sẽn sãame, b yεlã fãa pʋsẽ, zem tɩ yaa sẽn kẽed bãmb ne Wẽnd sʋka, maa yaa A yembsa:  zem tɩ pẽeme maa zãrame, zem tɩ yaa bε maa yaa zao, yɩɩme tɩ yaa naaba maa ya ninbuiidu, zem tɩ yaa lɩslaama maa zeng sẽn pa lɩslaama, la sor pa be sẽn tõe n bãng rẽnda, rẽnda Fighu wã bãngre b sẽn baood a pʋgẽ Wẽnd Bʋʋã yembsã tʋʋmd pʋgẽ, zem tɩ yaa sẽn yaa waagib maa b sẽn bʋ nonglem maa yaa sẽn sakd bala.
La fighu wã me sẽn yaa wala a taabã, a paasdame tɩ b sã n tʋm ne-a, n solgdẽ tɩ b sã n bas-a, rẽnd wakat rãmb n pɩʋʋge t'a wʋsg a pʋgẽ n bɩ, n kẽ vɩɩmã pʋgẽ ween-vɩʋʋg fãa pʋgẽ, rẽ poorẽ tɩ zamaan toosã wa, t'a nõbrã yãnse, bɩ a na n yãnesẽ lame, bala b zãag-a lame, maa tɩ yaa sẽn tũ ne pʋ-toogo, maa yaa b sẽn bas-a vɩɩmã ween-vʋɩɩg pʋgẽ, sẽn tũ ne tẽms nins sẽn da yaa lɩslaam tẽmsã wʋsg fãa sẽn tedg laloa rãmb a taaba sẽn yaa ninsaalbã n maan-b sẽn pa zemsd ne b loe-n-wãagsã la b sẽn minem yεl nisã, la b zamaanã ne baa kɩdga, b bʋ-a la nonglem, t'a sãam b vɩɩma; tɩ yεlã  gĩd b zugu.  La sẽn lageme ne rĩibã sẽn pʋg taaba bãng-kangã zugã, sẽn yaa bãng wagallã a yẽgrã sẽn ya kεgengã yĩnga t'a meebã manegã, a kellame bala n yãsẽ zamaan ka tεk loogr pʋgẽ, la sɩd la hakɩɩka, Wẽnd A naam zẽk yã, kõo sore, ne zãma-kãngã, t'a nẽk a gõeemã poorẽ, la a wilg a yamleoogo a sẽn rat n lebg n tʋg lɩslaoongã yẽgrẽ wã, bʋʋdẽ la tʋʋmẽ.
La tõnd yãa zãma sẽn pa tar tεka, lɩslaambã zãma, sẽn moonde n boondẽ tɩ yaa tɩlae tɩ b lebg n tʋg Wẽnd Sãrĩ wã, b pa le ket n yag ne bʋʋd (laloa) nins nebã sẽn dɩglã ye, sã n pa neb saar bala, sẽn get-b tɩ bãmb vɩɩmã na yɩ neerã yaga ne bãmb rɩtlã yalgre, n teeg ne rɩtlã belem, la ad Wẽnd na n sõng A dĩinã, ba tɩ kɩfr-dãmb ka nonge!!.
La yaa wakat bʋg la Dĩina bãngrã sɩng yã? La a sɩngrã sabaab rãmb yaa bõe? La a sẽn welg ne yel ninsã, la a yεl-sõmã wã yaa bʋse? La sẽn yaa waagib ne lɩslaambã a pʋgẽ yaa bõe? Kelg rẽnda vẽnegre:
Lɩslaoongã dĩidã bãngrã sɩngrã yɩɩ bilf-bilfu, nabiyaamã vɩɩm wakatẽ pʋʋsg la tɩlgr be a yĩnga,    la sahaabsã wakatẽ, la a sɩngrã ne a sẽn puk pind-pinda soahaabsã sʋkã, a sababã yaa nebã sẽn tall tʋlsem wʋsgo n na n bãng yεl paal nins sẽn yɩtã bʋʋdã,   la ad nebã tala tʋlsm ne dĩinã bãngre zãmaan fãa pʋgẽ, n na yɩl n maneg nebã ne taaba kĩid-n-taarã, la ned fãa paam n bãng a hakε rãmba, la sẽn na yɩl n pids yel-manesdɩ nins sẽn yɩlmdã, la sẽn na tus bõn-namsde la bõn-sãamde nins sẽn yaa kʋdgã la sẽn lingdã . 
[bookmark: _Toc114822715][bookmark: _Toc115055084]( Fighu wã gaf kʋdã dargε sẽn tar ziir ning la a yel- sõmẽ ninsi )
Lɩslaoongã Fighu wã, a bakda ne yell-some wʋsg maa yell-wεlgdɩ, sẽn yɩɩde ya sẽn watã:
1 - yaa t'a yẽgrã yaa Wẽnd n tʋm tɩ wɑ: 
 Yaa sɩda, lɩslaoongã fighu wã bangrã, a welga ne a taabã, bala a yẽgrã, yaa Wẽnd Wahɩ wã, sẽn yaa Alkʋrãanã ne nabiyaamã sunnã, rẽnd bãnged sẽn yaa nindg pãng soaba fãa, b za-a la a Sãrĩ wã bʋʋd yiisg pʋgẽ, ne yẽg-kãeesã a yiibã Nase, la bumb ning sẽn yit tɩrg b yiibã pʋgẽ, a Sãrĩ võorã sẽn togend a soaba, la a raaba gilli, la a zeng raad nins sẽn gũbgã, t'a sɩngrã pidi, sẽn tũ ne wãnde, t'a meebã yaa sẽn zemse, t'a zeng-raadã yaa sẽn kegem, a raabã sẽn pida yĩnga, t'a zeng(raada pidãn t'a yẽgã teesã, tʋntʋmdã zamaanẽ la Wahɩ wã sẽn wa n sigd nabiyaamã -pʋʋsg la tɩlgr be a yĩnga- wakate,   A yeelame A Naam zẽk yã: {              } ([footnoteRef:1]) [Almaa'ɩda: 3] Rẽ loogr poore, bũmb pa kete, sã n pa tʋʋmd bala, sẽn zems ne ninsaalbã yell-manegds  nins sẽn zemsd ne Sãrĩ wã raabo.  [1: () Sʋʋrat Al-maa'ɩda, Aayar: 3] 

2 - yaa a sẽn gũbg vɩɩmã bõn-daabã fãa gillã: 
Lɩslaoongã Fighu wã bãngrã welgda ne a taaba, ne a sẽn gomd ninsaalã tõk-n-taarã buud a tãabã gilli:  a tõk-n-taarã ne a Soabã, la a tõk-n-taarã ne a mengã, la a tõk-n-taarã ne a sẽn vɩ ne neb ninsa wã, bala a be dũni la Laahr yell yĩnga, a leb n yaa dĩini la tẽng-vɩɩm yelle, a leb n gũbga ninsaalbã gilli n leb n dũumdẽ n na n tɩ tãag dũni yikr raare, rẽnd a bʋʋdã fãa gilli, sõngda taaba, loe-n-wãag yel be a pʋgẽ la tũudem la zʋgdo la tʋmd-n-taare, sẽn na yɩlẽ -sẽn tũ ne suur nẽkre la reeg-f-zʋgẽ ne waagib rãmbã, la Wẽnd gũusgu, (A Naam zẽk yã), sẽn solg la sẽn vẽnege, la hakε-rãmbã gũusgu- paam yard tεkẽ la yĩn-yognego la sɩd-kũuni la zunoogo la laafɩ la vɩɩmã kẽnesgo, zem tɩ yaa nin yεng maa yaa nebã fãa, la dũni wã fãa manegre.
La yaa sẽn tũ ne raab-kãngã yĩngã:  la Sãri wã tʋʋmã bʋʋd sẽn yɩ wã, (Fighu wã) yẽ me la bũmb ninsi sẽn yit Baalik (Sãrĩ wã sẽn rolg a soab tʋʋmã) nengẽ wã, sẽn yaa goama la tʋʋma la koosem loeese la nao-kẽndre, ɑ gũbga kõbg a yiibu:
Rãeenem soabã  yaa tuudmã bʋʋdã: sẽn yaa yɩlgre, la pʋʋsgo, la no-loeere, la hagiimdu, la zaka, la pʋleng la wẽenego la sẽn wõnd rẽnda    sẽn kẽed ninsaal ne a Soabã sʋk yellã kẽnesgo. 
Yiibẽ soabã:   yaa tʋmd-n-taarã bʋʋdo:  sẽn yaa koosem la na-kẽndre la sɩbgr tor-tore, la beegr rolbo, la yaaob-rãmba, la zẽng sẽn pa rẽ, sẽn yaa nebã ne taab sʋk tõk-n-taarã kẽnesgo, zem tɩ b yaa yembr-yembre maa yaa zãma, la bʋʋd-kãeesã welsdame n kẽnged sẽn watã:
A-yaa bʋʋd-dãmb nins b sẽn boond yaoolmã tɩ ned meng yella:  la rẽnda yaa zakã yel bʋʋdo, sẽn sɩng a tɩʋʋsgã wakato n na n tɩ tãag a tεka, sẽn yaa furi la fur kaoobo la buudu yelle la rɩlgre la faado, la sã yaa ne raabã meng yaa yi-kãadb a yiibã ne taab tõk-n-taarã nangre la rog-pẽtsã sãnda ne taaba. 
B-Vɩɩmã yell bʋʋdo:  yẽ me la sẽn kẽed ne nebã ne taab sʋk tʋmd-n-taarã la b tek-taarã sẽn yaa wa koosm la luwaase la gãnegre la zãabo la lagm-taar sulli tʋʋma la la pems-n-taare  la Alkaool pisdsgu, la rẽnda me raabã yaa nebã ne taab sʋka arzεkã wεεngẽ tõnk-n-taarã nanegre la hakε rãmba gũusgu. 
C-beegr rolb bʋʋd-rãmba:  la yẽnda me la sẽn kẽed ne bũmb ning sẽn yit Baalik nengẽ wã, sẽn yaa beegre, la bũmb ning sẽn tog ne-a sẽn yaa sɩbre, la rẽnda me raabã yaa nebã vɩɩm gũusgu la b arzεgsã la b burkindã la b hakε-rãmba,  la b sẽn beeg a soaba yel sẽn yag ne bεεgdã la  zãmã wã, la tẽng-na-gãan-bãanã yel gesgo. 
D-Tak-n-taarã bʋʋdo maa vɩɩmã yell pẽesgo maa beegrã: Yẽnda la yell nins sẽn kẽed ne bʋ ne taaba, la pʋ-tẽer beegrã, la kaset-rãmb tablg sẽn tũud sor ninga, la wẽenego la ges-n-mak n bãnge la zẽng sẽn pa rẽnda, la yẽ raabã, yaa pẽes n bao n bãngã kẽnesgo, sẽn na yɩl n paam tẽeg-tɩrg nebã ne taab sʋka. 
E- Tẽmsã vɩɩmã tẽn-kugr bʋʋd-rãmba yẽ me la yell nins sẽn kẽed ne bʋʋdã nao-kẽndrã la a yẽgã, la yẽ me raabã yaa sẽn na wilg naab tõk-n-taar ne ninbuiidã sẽn yaa a soaba, la bũmb ning nebã la zãmã wã sẽn tare sẽn yaa hakε-rãmba wilgri la bũmb ning sẽn be b zugu sẽn yaa waagib-rãmba. 
Tẽmsã ne taab sʋk bʋʋdo   la yẽnda me la sẽn kẽed ne lɩslaam tẽmsã tõk-n-taarã ne zẽng sẽn pa lɩslaam tẽmsã sẽn yaa to-to, laafɩ wakat la zabr sasa, la zẽng sẽn pa lɩslaambã tõk-n-taarã ne lɩslaam tẽngã sẽn yaa to-to, la rẽnda gũbga ne Gihaadɩ la zems-n-taare, la yẽ me raabã yaa sẽn na wilgi tõk-n-taarã kõbgo la sõng-n-taabã la waoog-taaba tẽmsã ne taab sʋka. 
G-yaa bʋʋd ning sẽn kẽed ne arzεkã la ligdã yεla:    la yẽ me la yell nins sẽn kẽed ne nebã hakε-rãmba ligdã wεεngẽ, la sẽn be b zugu tɩ b sõmb n tablg b meng ne-a,  ligdã nao-kẽngr zεεngẽ,  la tẽngã hakε-rãmba la a waagib-rãmb wεεngẽ sẽn kẽed arzεkã wεεngẽ, la sẽn kẽed tẽngã baoorã kẽnesgo la a depãns rãmbã kẽnesgo.  La yẽ me raabã yaa tõk-n-taar ning sẽn be rakãagbã ne talsã sʋka la tẽngã ne nebã sʋka sẽn yaa ligdã wεεngẽ kẽnesgo. 
La wãndɩ gũbga tẽngã arzεka sẽn yaa nebã fãa nengẽ wã la sẽn tar rãmbã, wala Ganiim arzεgsã la arzεk sẽn paam tɩ pat tũ ne zabre la sẽn pʋɩt piig n yãk yembrã (1/10) (la sẽn be a pʋgẽ yaa lampo) la "haraag"  yiisgã (pʋtã lampo) la arzεgs nins sẽn be tẽn-gãngã  tẽngrã,la sẽn yaa arzεg-koom la tẽngã sẽn yiisd arzεk ninsã sẽn yaa Wẽnd sẽn naanã, la ninbuiidã arzεgsã:  wala zaksã la doosã la pʋlemsã la pemesgã, la zagsã arzεgsã:  wala rɩlgrã la faadã la kiidbã sagla, la nebã arzεgsã:  wala tolb yõodo la tʋʋmã keoore, la lagm-n-taab n tʋmã (sosete) la soy nins sẽn tõe n tũ n bao arzεkã, sẽn yaa b sẽn kõ sorã fãa, la sɩbg-rãmb sẽn tũud ne arzεka:  wala kafaara-rãmba, la yõyã yaoobo, la maan-n-ledsã.
H-Zʋglgã la zʋgdo:   la yẽ la bũmb ning sẽn yãkd ninsaal yamleoodã toaaga, la a sãeegd zʋg-sõngo la sõng-taaba la yols-taaba nebã ne taab sʋka. 
La Fighu wã yalgrã sababã yaa bũmb ning sẽn wa sunnã pʋgẽ wã sẽn yaa hadiis-rãmb wʋsgã rag-noor fãa pʋgẽ, sẽn yi rag-noy-kãeesã.
3 - sẽn leb n yi lɩslaoongã fighu wã sẽn welg ne yell ninsã, yaa a sẽn tar dĩinã sɩfã sẽn kẽed ne halaal maa haraam wεεngẽ: 
Fighu wã welgda ne bʋʋd nins ninsaalbã sẽn rɩgla, tɩ bala tʋʋmd fãa maa nao-kẽndre fãa sẽn yaa vɩɩmã yella, tʋmd-n-taarã pʋgẽ wã, sɩf n be a pʋgẽ sẽn yaa halaalã ne haraamã zeng-raoogo, bũmb ning sẽn kɩt tɩ tʋmd-n-taarã bʋʋdã b sɩfd-a ne sɩf a yiibu:
A rãeenem:    yaa duni nengẽ sẽn kẽed ne tʋʋmdã vẽenegã maa a nao-kẽndrã, la a pa gom sẽn solg a ye (yẽ me la bʋʋd yir bʋʋdã) bala bʋ-kaoodã bʋʋda ne bũmb ning yẽ sẽn mi wã tεka. 
La a bʋʋdã pa maand tɩ sɩd lebg zĩrĩ hakɩɩkã pʋgẽ ye, a pa maand me tɩ haraam lebg halaal ye, a pa maand me tɩ halaal lebg haraam ye, hakɩɩkã pʋgẽ,  rẽ poorẽ yaa d bãng tɩ bʋʋdã yɩta tɩlaɩ ne a soaba, la Fataawa pa woto ye.
La yĩibẽ soaba:  yaa laahr bʋʋdã, yẽnda tikda yellã hakɩɩka, la yelã meng, ba t'a sã n solga ne neb a taaba،  la b tʋmda ne rẽ bũmb ning sẽn be ned ne a Soabã sʋka.  La rẽnda me (la bʋʋd ning sẽn yaa tũudmã bʋʋdã) la wãnde la bũmb ning Muftɩ (bãnged)  sẽn tikd a fatwa (leokrã) pʋgẽ wã.
4 - sẽn leb n welgd lɩslaoongã fighu wã, yaa a sẽn tar tõkr ne zʋgdã: 
Fighu wã yõsga ne ninsaalbã sẽn rɩgl bʋʋd ninsã, ne zʋgdã wẽng-raadã sẽn basd vũun a zugã, bala ninsaalbã sẽn rɩgl bʋʋd ninsã pa tar raab tɩ sã n pa yõod yell bala, la yẽnda yaa a sẽn na mõdg n gũ laloa wã la ninbuiidã yõgnego, baa tɩ rẽ sã n na n basa dĩinã yel-gãnegdɩ sãnda  la zʋgd sãnda. 
La sã n yaa ne fɩghu wa, yẽ maanda nonglem kεgεnga n na n gũ yel wagla, la mak-n-ta sõngo la zʋgd sẽn tẽeg tɩrga, rẽnd tũudmã gãnegrã yaa sẽn na yɩlg yõorã yĩnga la zãag-a n yi yel-kiti wã, la rɩbaagã gɩdgrã yaa sẽn a yɩl n sãeeg sõng-taab la ninbãan-zoεεg nebã sʋka, la sẽn na gũ tʋlsmã-rãmba n yi ligdã-rãmb yãbeedo, la b sẽn gɩdg belgrã la zãmbã gãgbã pʋgẽ la arzεkã rɩɩb zaalemã, la gãgbã sãangã b sẽn pa mi bũmbã sabab yĩnga, la zẽng sẽn pa woto, sẽn yaa zãms nins sẽn kẽed yardã wẽengẽ wã, yaa sẽn na yɩl n sãeeg nonglem la bas-n-yam pidsgu, la tak-n-taar gɩdgre nebã ne taab sʋkã sʋkã, la zãag-n-meng  yi ligdã rẽgdã, la neb a taab hakε-rãmb gũusgu.
La dĩinã ne zʋgdã sã n gãd taaba n lagm ne tʋmd-n-taarã:  mikdame tɩ ned fãa paamda manegre la ninbuiidã la b yiibã fãa vɩ-noogo, tɩ duungã sor arzãn neemã wã pʋgẽ laahr raara yaa sẽn seglege. La ne wãnde la fighu wã raabã yɩta n yaa ninsaal manegrã hakɩɩka duni ka la laahre, la a vɩ-noogo duni la laahre.  Rẽ yĩnga:  la fighu wã yɩ n sakd kaoosg la tʋmd-ne wakat fãa:  rẽnd zeng-raad nins sẽ yaa yẽgrã fasẽngã, yẽ pa toeemd ye, wala yard baoobo koosem dãmbã pʋgẽ, la sãangã lebsgã yĩnga, la wẽngã gɩdgre, la hakε-rãmbã gũubu, la yel reeg-m-zugẽ, la sã n yaa figh ning sẽn tik mak-n-bʋ wã la yel-managdɩ gũusgu la yel-minimdsã, bãmb sakda toeengo la tongre sẽn zemsd ne zamaanã raabo, la ninsaalbã manegre, la zĩisã sẽn yõs taaba zem tɩ yaa zamaanẽ wã maa zĩigẽ wã, tɩ bʋʋdã sã be Sãrĩ wã toglogã pʋgẽ la a yẽgã sẽn manega,   la wãnde yaa tʋmd-n-taarã tʋk pʋga, pa kẽed loe-n-wãakã la tũudmã pʋgẽ ye, la wãnde la b sẽn rat ne zeng-raoog ning sẽn yete  « bʋʋdã tedgdame ne zamaanã teoongo ». 
Rẽnd sã n yaa woto  tʋm ne fighu wã yaa waagib sẽn yaa tɩlae:
N yen: 
Bala bãngd sẽn yaa nindg pãng soaba yaa tɩlae ne-a t'a tʋm ne bũmb ninga a bãngrã sẽn taas yẽ zĩig ningẽ wã la rẽ yaa Wẽnd bʋʋdo sã n yaa ne yẽnda. La zẽng sẽn pa bãngda bee ne yẽ t'a tʋm ne bãngdã sẽn yeel bũmb nĩngã, bala sor-zẽng pa be a taoore a sẽn tõe n tũ n bãng Sãrĩ bʋʋdo, tɩ sã n pa sok-n-bãnge: {          } ([footnoteRef:2]) [Al-anibiyaa'ʋ: 7] La bʋʋd kɩɩsgo sẽn yi Sãrĩ wã bʋʋdẽ, sẽn tabl ne daliil vẽenega, maa f sẽn na n yẽgemdẽ tɩ bʋʋd nina yaa keelem maanego wala haddã-rãmba, maa f sẽn na n yetẽ tɩ Sãrĩ wã pa tõe tʋm ne ye, yaa kɩfendo la tar-n-yi lɩslaoongo. La sã n yaa kɩɩs  bʋʋd nins sẽn tabl ne nidg pãngã, sẽn tik tẽebã sẽn wil bũmb ningã zugã rẽnda yaa Wẽnd-kɩɩsgo la wẽgdo, bala bãngda sẽn yaa nindg pãng soaba a maana ningd pãng tεkẽ n na n bãng sɩdã ne Wẽnd bʋʋdã vẽnegre A Naam zẽk yã, n zãag a meng ne yõor yamleoog buud fãa, ma duni nafa baoobo, maa yʋʋr la pukr baoobo, la a sẽn tik bũmb ninga yaa Sãrĩ wã daliili la a sẽn rat bũmb ningã yaa sɩda la a zab-yʋʋre yaa bas-n-yam la sɩda la pʋgpeelem.  [2: () Sʋʋrat Al-Anbiyaa'ʋ, Aayar: 7. ] 

	Gafã gʋlsda

	Dr.  Soaalih ɭbn Gaanim Assadlaan

	Pipi pʋɩɩrã:  yaa tũudmã tor-torã

	

	La rẽ tigmã sẽn watã:

	1 - yɩlgrã.

	2 - Pʋʋsgã.

	3 - Zakã.

	4 - No-loeerã.

	5 - Hagiindã.

	6 - kibsã kʋʋb la zug-lukri.

	7 - Gihaadɩ wã.


[bookmark: _Toc114822716][bookmark: _Toc115055085][bookmark: _Toc116190020]
Pipi pʋɩɩrã:  yaa tũudmã tor-torã 
[bookmark: _Toc114822717][bookmark: _Toc115055086][bookmark: _Toc116190021]Rẽenem zeng-raoogo sẽn yi lɩslaonngã zeng-raoodẽ wã yaa yɩlgre. 
A-Yɩlgrã võore goam pʋgẽ la Sãrĩ wã pʋgẽ:
Yɩlgrã goam pʋgẽ:   yaa pekre la yɩlgre.
La sã n yaa Sãrĩ wã pʋgẽ:  yaa sɩf ning sẽn be ne yĩngã, sẽn gɩdgd pʋʋsgo la sẽn wõnd rẽnda yikri.
[bookmark: _Toc115055087][bookmark: _Toc116190022]Ko-rãmbã
B-ko-rãmbã kõbgo:
Koomã yaa kõbg a tãabo, rãerem kõbgo  - koom-sẽn-yɩlgd-ne  - la yẽ la sẽn ket n be sɩf ning Wẽnd sẽn naan-a wã zugu, la yẽ me la sẽn yikd rẽgd ning sẽn yi ninsaal yĩngẽ wã la a yẽesd rẽgd ning sẽn bond ninsaalã. A yeelame A Naam Zẽk yã: {         } ([footnoteRef:3]) [Al-Anfaal : 11].  [3: () Sʋʋrat Al-Anfaalʋ, Aayar: 11]. ] 

Kõbg a yĩibẽ soaba: - yaa ko yɩlẽnga – la yẽnda yaa a kõbgã maa a noorã maa a yũuga sẽn na n tedg ne bũmb sẽn pa rẽgdo , la a yaa:  yɩlgemd a mengẽ wã, la a pa tõe n tall-a  yɩlg rẽgd ye, a sɩf-rãmbã sãnda sẽn toeemã yĩnga.
Kõbg a tãabẽ soaba: - yaa ko-rẽgdo- la yẽnda yaa koom ning sẽn tedg ne rẽgdã, zem t'a paoodame maa a yaa wʋsgo.
* ko rẽgda yɩlgdame  tɩ bũmb ning sẽn tedg-a wã sã n loog  a meng yĩnga, maa b kaa-a lame n lobe, maa b paas-a la koom tɩ bũmb ning sẽn tegd-a wã sε. 
*  lɩslaam sã n maan sika koom yaa rẽgd bɩ a yaa yɩlemde, a tikda vẽenega, la rẽnda, yaa tɩ b sẽn mi bõn-yɩlmã pʋgẽ yaa yɩlgemd bala. 
* koom sẽn sakd yɩlgr ne, ne sẽn pa sakde sã n gẽdg taab tɩ b pa mi n bake,  a basd-b lame la a wẽ tεεma. 
* fu-yɩlemd sã n gẽdg ne fu rẽgdo, maa sẽn yaa haraam, a tikda vẽenega la a pʋʋs pʋʋs vuka. 
C-Yɩlgrã kõbg toor-toore:
Yɩlgrã Sãrĩ wã pʋgẽ a tara sẽn solge tɩ pa nẽ n get ne nin ye la sẽn yaa vẽenega, rẽnd sẽn yaa vẽenegã yaa yĩngã yɩlgrã, la sẽn solgã, yaa sũyã yɩlgre n yi zunuubã rẽgdo.  La sẽn yaa vẽenegã, yẽ yell la fighu wã sẽn gomdã, b sẽn baood-a soaba pʋʋsgã yinga, la a yaa buk a yiibu: 
Rẽgd sẽn sɩng yĩngẽ wã la rẽgd sẽn mate, la sã n yaa ne rẽdg ning sẽn sɩnged a yĩngẽ wã yɩlgre, ya a tãabo:  yaa yɩlg kasenga, la yẽ la soobã. La bila, la yẽ la koomã yõgbã.  La b yiibã lεdgã b yiibã sẽn pa tõe maan wakat, la yẽ la tεεma wẽebo. La sã n yaa  ne rẽg-matgã yɩlgre, yaa kõbg a tãabo: pekre, la saagre la misbu.
[bookmark: _Toc114822719][bookmark: _Toc115055088][bookmark: _Toc116190023]Laasã 
Laasã võor vẽnegre:
A-a võorã goam pʋgẽ:
Laase yaa laag a yembr yagre. la laag me: yaa bũmb sẽn ninged rɩɩbo la koom. La a yagrã yagr me yaa lagdo bũmb sẽn leb n pẽ rẽ me ye wʋʋgo la tʋʋmd-teedo.
La a võorã dĩinã bãngdb nengẽ pa yõsgd ne võorã wã goamã pʋgẽ ye.
B- Laasã kõbgo:
D sã n na n ges laasã menga, a yaa kõbg toor-toore:
1 - sãnem la wazuru laase. 
2 - laas sẽn bolg wazuru. 
3 - laas sẽn bolg ne sãnem maa wazuru. 
4 - laas ligd sẽn yaa toogo, b sẽn maan-a ne bũmb ningã yĩnga, maa yaa a maanega buud yĩnga. 
5 - gãnd-laase. 
6 - kõb-laase. 
7 -  laas sẽn pa wõnd sẽn togs tɩ loogã, wala yʋya la lengre la zũudu maa waahd laase, la la-zaala. 
C-Sãrĩ wã bʋʋd laasã zugu:
laag fãa sẽn yaa yɩlemdem, zem t'a ligdã yaa toogo maa pa toogo, sakdame tɩ d rɩk-a n tʋm ne sã n pa sãnemã la wazuru wã laase, maa sẽn bolg ne b yiibã; ne a Hʋzaeefa sẽn togse, tɩ nabiyaamã pʋʋsg la tɩlgr be a yĩngyeelame: {   ra yũ-y ne sãnemã la wazuru wã ko-teedẽ ye, la y ra  rɩ b yiibã leens pʋgẽ ye, tɩ bala b zɩtbã rẽnde duni, n yaa yãmb a lislaambã rẽnde laahr raare } ([footnoteRef:4]) A Bʋhaarɩ ne a Muslim fã togsã koεεgã.  [4: ()Al-bʋhaarɩ, Al-At'ɩma (5110), Muslim, Allɩbaas wazzɩɩna 2067, Attirmiizi, Al-asrɩba (1878), Annasaa'ɩ, Azzɩɩa (5301), Abʋʋ Dawʋʋd, Al-asrɩba (3723) ɭbn maagε, Asrɩba (3414), Ahmad (5/397), Addaarɩmɩɩ, al-asrɩba (2130). ] 

La bũmb ning rɩk n tʋm sẽn yaa haraamã, a tal n maan reem la yɩɩl teog me yaa haraam.  La gɩdg-kãngã pʋgẽ, roapã ne pagbã fãa yaa a yembre, koεεgã sẽn gũbgã yĩnga.
La ad maan bũmb sik bal pa sekd t'a sɩd yɩ rẽgdo ye, tɩ d sã n pa paam bãng-n-wãaka t'a yaa rẽgdo hakɩɩka, bala tɩ yɩlemda, yẽ la yẽgrã.
D-Zẽng sẽn pa b lɩslaambã laase:
La rẽ gũbgda:
1-Gafã-rãmb (kirs-neb la zʋɩf-rãmba) laase.
2-Maoong  kʋʋdbã laase.
La Sãrĩ wã bʋʋd pʋgẽ, yaa tɩ sakdame tɩ f rɩk-b n tʋm ne, sã n pa bãng n wãagame t'a pa yɩlemde; bala yɩlgemdã la yẽgrã.
* la zẽng sẽn pa b moeembã futã yaa yɩlgemde, sã n pa tar vẽenem t'a yaa rẽgdo.
* la Gɩf gãng yɩlgdame ne nombo, tɩ sã n mik t'a nẽmdã wãbdame. 
* la b sã n yãk bũmb ning rũng yĩngẽ t'a soaba ket n vɩ, bumn-kãng yaa rẽgdo wala gɩfo, la sã n yaa rũmsã kõbdã, la liuuli wã kõbdã, la zoobdã, bãmb yaa yɩlemde, tɩ b sã n yãk-a tɩ rũngã vɩ. 
* la b maana sunna tɩ b lut laasã la b loe waoosã nõy, ne a Gεεbr sẽn togs koεεg ningã wã, tɩ nabiyaam pʋʋsg la tɩlgr be a ying   yeelame: { loe f waoogã la f tẽeg Wẽnd yʋʋrã, la f lud f laaga, la f tẽeg Wẽnd yʋʋrã, ba tɩ f na n palg-a la ne moogo } ([footnoteRef:5]) A Bʋhaarɩ la a Muslim n togs-a.  [5: ()    -Al-bʋhaari, bad-ʋ alhalk (3106) Muslim, Al-asrɩba (2012) Attirmiizii, Al-At'ɩma (1812) Abʋʋdaawuud, Al'asrɩba (3731), Ahmad (3/306)Maalɩk Algεεmɩ'ʋ (1727). ] 

[bookmark: _Toc114822720][bookmark: _Toc115055089][bookmark: _Toc116190024]Koom zẽkre la we-kεεng maaneg zʋgdo 
* Koomã zẽkre yaa:  bũmb ning sẽn yit soy a yiibẽ wã yẽesgo ne koom.
* yẽes ne kugã yẽ yaa: bũmb ning sẽn yit soy a yiibẽ wã yẽesgo ne kuga maa vãoogo la sẽn wõnd bãmb b yiibã.
*  b bʋʋ nonglem, f sẽn wat n kẽed we-kεεng zĩigẽ tɩ f reng goabg naoorã la f yeele:  "Bilmillaah, Aʋʋzʋ billaah minal hʋbsi wal habaa'ɩs" –ne Wẽnd Yʋʋrã, m kota gũudem ne Wẽnde n yi saeetãan roapa la saeetãan pogse.
* b bʋʋ nonglem, f sẽn wat n yit we-kεεngẽ bɩ f reng rɩtg naoorã la f yeele: " Yaaf-ma, pẽgr be ne Wẽnde sen yiis nangã n bas maamã la A kõ-m laafɩ  wã". 
* bʋ nonglem ne ned ning sẽn maanda we-kεεnga t'a zomb a goabg naoorã zugu, la sã n mik t'a bee vɩʋʋgẽ, b bʋ nonglem t'a zãag ninã la a solge, la a bao zĩig sẽn yaa bʋgsgo t'a sã n na n baoole, sẽn na yɩl tɩ ra wa rẽgm-a ye. 
*    b kisga fo sẽn na n kẽ we-kεεnga ne bũmb Wẽnd Yʋʋr sẽn be a pʋgẽ, sã n pa mikame tɩ tʋlsem n be be, la a fuugã zẽkre, taoor t'a na n pa pẽneg tẽnga, la a sẽn na n gomd a pʋgẽ, la a sẽn na n baool bok pʋga, la a sẽn na sɩɩs a taoorã ne a rɩtgã, la a sẽn na n yẽesd ne a rɩtgã. 
* b maana haraam Alkiblã teesgo, maa f sẽn na tud-a f poore we-kεεngã maaneg sasa tɩ f sã n be weoog vɩʋʋgẽ,  la sã n yaa meeb pʋgẽ sakdame, la sõmblem sẽn yɩɩde yaa f zãag-a. 
*  b harma rʋʋdgo la we-kεεng maanego sor zugu la maasem nebã sẽn nafd ne tẽngre, la tɩɩg sẽn womd tẽngre, la sẽn wõnd rẽnda. 
*   b yẽesda ne kugr sẽn yaa yɩlemde, yẽesg a tãabo sẽn yɩlgd zĩiga, la sã n pa yɩlge paasdame, la b maana sunna t'a maan lugem "wɩtr", tãabo maa nu la sẽn wõnd bãmba b yiibã. 
* b harma yẽesg ne kõbre la rũms bindu, la rɩɩbo la bũmb sẽn yaa waoor bũmbu.  sakdame tɩ b yẽes-a ne koom la pεεla la vãto, la f sẽ na n tunug kugã ne koomã sõmblem n yɩɩd koomã a yembre.
*  rẽgda zĩig pekr fuugẽ wã ne koom  yaa waagiba, la a zĩigã sã n sobge, pekda fũugã gilli. 
Sunna yaa tɩ rao zindame n rʋʋde, la pas kis t'a  yãnes yĩngr n rʋʋde ye, t'a sã n maan bas-n-yam tɩp pa na n mad-a ye.
[bookmark: _Toc114822721][bookmark: _Toc115055090][bookmark: _Toc116190025]Sunn-rãmb nins sẽn yaa rog-ne wã. 
A-a võorã:
Rog-ne wã "Al-fɩtratʋ":  yẽ la sor ning sẽn tẽeg tɩrga la naand  ning sẽn rogd ne wã, la rog-ne wã la bũmb ning ninsaal sẽn sõmb n zĩnd a zug a vɩɩmã pʋgẽ.
B-sẽn yi sunn-rãmb nins sẽn yaa rog-ne wã:
1 - yaa sɩgdre: la yẽ b maan-a lame t'a yaa sunn waka fãa, la a yɩlgda noore, tɩ Wẽnd yard-a, sẽn wa n tʋg n yɩɩda koom yõgb sasa la pʋʋsg sasa, la Alkʋraan karengo sasa, la miisr la zaka kõom sasa la ned sẽn wat n nẽk gõeemẽ sasa, la noorã yũug sẽn wat n toeem sasa. 
2-Pend põngre, bãgd tõsbo, la nus-yẽes wõrsgo, la nug-rʋd pekre. 
3- no-kõbd wõrsgo, la toεεng basbo, la a wʋsgre 
4- zug zoobd waoogre la a kaam sõobo la a sãasgo, la b kisga  sõmpoko la yẽ me la põe zugã pedg n bas pedgo, bala a sãamda naande. 
5- zoob peelog toeengo ne lalle la yombo. 
6-yũ-nood ningri ne misk la sẽn wõnd rẽ. 
7-bõang kõom: la yẽ yaa gãng ning sẽn luta lan-zugã kʋrgre sẽn na yɩl tɩ rẽgdã la baoolã ra tigm be ye, tɩ sã n yaa ne rawa.
La sã n yaa pag bãng kõom: yaa gãng ning sẽn be a taoorã yĩngrã pedg zõdgre, la a yaa wala no-raoog geoofo, la logtoεεmb nins sẽn tʋmd bangã kẽesg pʋgẽ wã mi-a lame. La bangã kõom yaa yɩlgre n leb n yaa yɩlemde, la a tara yell-sõma wʋsgo, la a yaa sunna sã n yaa ne rawa, n yaa waoore tɩ sã n yaa ne pagba.
[bookmark: _Toc114822722][bookmark: _Toc115055091][bookmark: _Toc116190026]Koomã yõgbã 
A-koomã yõgb võore:
Yaa ying-wilã a nãasã yɩlgre ne koom sẽn sakd yɩlgr ne, n tũ ne halhaal sẽn welge Sãrĩ wã pʋgẽ.
B-koomã yõgb yɩɩdlem:
Sẽn wilgd koomã yõgb yɩɩdlem yaa bũmb ning sẽn deeg n yi nabiyaamã, pʋʋsg la tɩlgr be a yĩng nengẽ wã,  t'a yeelame: { ned pa be yãmb pʋgẽ sẽn na n yõk koom, n maan koomã yõgb tɩ ta, rẽ poorẽ t'a yeele," Ashadʋ anlaa'ɩlaaha ɩllallaah, wahdahʋʋ, laa sarɩka lahʋʋ, wa Ashadʋ Anna Mohammadan, abdʋhʋʋ wa rasʋlʋʋh". rẽnda me tɩ b pak arzana ragnoy a nĩi wã n kõ-a, t'a na n kẽ ne a sẽn date noor ninga } ([footnoteRef:6]) [A Muslim n reeg-a ]. [6: () Muslim, Attoahaara (234) Attirmiizii, Attoahaara (55), Annasaa'ɩ Attoahaara (148) ɩbn maagε, Attoahaaratʋ wa sunanuhaa (470), Ahmad, (4/153). ] 

La koomã yõk tɩ ta wã, -tɩ pa tũ ne maan-n-zʋʋga maanda b rãmba tɩ b yɩ yĩng-wil sẽb pɩnd-b rãmba alkɩyaoom raarã, ne nabiyaamã pʋʋsg la tɩlgr be a yĩng koεεga - { ad mam zãmã wã, b boond-b la alkɩyaoom raare, tɩ koomã yõgb zĩig ya sẽn pelge, koomã yõgbã vũun yĩnga, la ned ning sẽn tõe yãmb pʋgẽ n wogl a peelem, bɩ a maane } ([footnoteRef:7]).  [7: ()   Albʋhaarɩ, alwʋdʋʋ'ʋ (136) Muslim, Attoahaara (246) ɩbn maagε, azzuhd (4306) Ahmad (2/400) Maalik, attoaahara (60). ] 

C-koomã yõgb sard-rãmba yaa piiga, bãmba la sẽn watã:
1- lɩslaoongo.
2- Yam.
3- bãng-n-welge.
4- Anniya, la anniyã wã tũnũngri, la rẽ yaa a ra wãag anniyã wã hal tɩ koomã yõgb wa tɩ sa.
5- bũmb ning sẽn kao koomã sẽn na n sa.
6-koom zẽkre maa yẽesgo.
7 -yaa tɩ koomã yɩ yɩlemde.
8 - yaa a yɩ halaal koom. 
9 - yaa bũmb ning sẽn gɩdgd koomã taab yĩngã zugã wã yãkre. 
15- wakatã taabo, sã n yaa ne ned ning rẽgd sẽn duumdi.
D-bũmb ning sẽn wat ne koom yõgbo.
Sẽn wat ne-a wã: yaa rẽgd sẽn na n zind.
H-koomã yõgb faril-dãmba:
Koomã yõgb faril-dãmb yaa a yoobe:
Rẽenem soaba: yaa nengã pekre, la noorã  ne yõorã lagma be.
Yiibẽ soaba:  yaa nus a yiibã pekre, n tʋg n taãg kãntɩɩsã.
Tãabẽ soaba:  yaa zugã saagre la tʋb a yiibã naaga be.
Nãasẽ soaba:  nao a yiibã pekre.
A yeelame A Naam Zẽk yã: {                    } ([footnoteRef:8]) [Sʋʋratʋ Al-maa'ɩda: 6]. [8: () Sʋʋrat Al-maa'ɩda, Aayar: 6. ] 

Nuẽ soaba: yaa tũnugri, bala Wẽnde, (A Naam yɩ wagalle), a togs-a lame n tũnug taaba, la a kẽes bũmb sẽn saagde yεl a yiib sẽn pekd sʋka.
Yoobẽ soaba: pʋgl taaba,nabiyaama (pʋʋsg la tɩlgr be a yĩnga) sẽn maan boto wã yĩnga.
I-koomã yõgb sunn-rãmba:
la sẽn yi koomã yõgb sunn-rãmbẽ wã:
A-sεgdre.
B-nug-sẽb a yiibã pekre naor a tãabo.
C-noorã wugsgu la yõyã fẽesgo.
D-toεεng sẽn yaa taok vaεεsgo la nusã ne nao-bi wã tẽgbo.
E-reng rɩtgo n yaol n wa goabga.
F-pekr a yiibẽ soaba la tãabẽ soaba.
G-lebg n yãk koomã n saag tub a yiibã.
H-Wẽnd kõsgo koomã yõgb poorẽ.
I-rakaar a yiib pʋʋsg koomã yõkr poore.
J-koomã yõkr yell-kiti wã:
Sẽn yi koomã yõgb yel-kiti wã sʋka:
1-zĩn rẽgd zĩigẽ n yõk koomã, bala b yaeesda rẽgdã na n wa yɩg n mad-a.
2 - la sẽn na n paas naoor a tãabã zugu, ne b sẽn togse, tɩ nabiyaamã (pʋʋsg la tɩlgr be a yĩnga), yõga tãab-tãabo, la a yeele: { ned ning sẽn paasa sɩd la hakɩɩka a wẽengame la a wẽge } ([footnoteRef:9]) [A Annasasa'ɩ n reeg-a ]. [9: () Annaa'ɩ, Attoaara (140), Abʋʋ dawʋʋd, Attoahaara (135). ] 

3kooma raagr wʋsgo, bala tʋntʋʋmã (pʋʋsg la tɩlgr be a yĩnga), a yõga - ne muddi, la mud me –yaa nus a yiib teoore- la maan-n-zʋʋgã menga b gɩdg-a la bũmb fã pʋgẽ. 
4- yaa sunn a yembre maa sẽn yɩɩd rẽ, sẽn yi koomã yõgb sunn-rãmbẽ wã basgo; bala a basgã põsgd-a la keooore sẽn yaa tɩlae ne-a t'a gũus-a, la pa sõmb t'a põsg-a ye. 
H-yεl nins sẽn kaood koom yõgbo:
yεl nins sẽn kaood koomã yaa yεl a yopoe:
Rẽenem soaba: sẽn yit soy a yiibẽ wã(baol la bĩndu). 
Yiibẽ soaba:  sẽn yit yĩngã zĩis a taabã sẽn kellã. 
Tãabẽ soaba: yam menengo ne gãeemse maa wũbgri maa yũ-n-kʋʋlga. 
Nãasẽ soaba: yaa Adam biig zakar saagre maa pag taoor saagre tɩ bũmb sã n pa gɩdg ye. 
Nu soaba: rao sẽn na n sɩɩs paga ne yamleoogo maa pag sẽn na  sɩɩs rawa ne yamleoogo.
Yoobẽ soaba:  yʋgma nẽmd wãbre.
Yopoẽ soaba: bũmb fãa sẽn maan tɩ koom soob lebg tɩlae, a maanda koom yõgb me tɩ yaa tɩlae, wala lɩslaoong kẽebo la mani yiibu sẽn tũ ne wʋm-noogo la sẽn wõnd bãmb b yiibã, sã n pa kũum bala, yẽ koom soob ya waagiba, la a pa maan koom yõgb tɩ yaa waagib ye. 
* * *

Koom-soobo 
A-Koomã soob võore goam pʋgẽ la Sãrĩ wã pʋgẽ:
Al-gʋslʋ yaa koom, la sã n yaa "Al-gaslʋ"rẽ yaa soobã menga, la sã n yaa "Al-gɩslʋ" yẽ yaa bũmb ning b sẽn tar n yɩlgdẽ wã.
A võorã Sãrĩ wã pʋgẽ:
koom-soob Sãrĩ wã pʋgẽ: yaa koomã wɩdengo yĩngã fãa zugu sẽn sɩng zugã sʋka hal n tʋg n tãag nao-pʋsã ne koom sẽn yaa yɩlenga sẽn tũ ne halhaal sẽn welg tore, la pag ne rao, b fãa yaa yembre a pʋgẽ, sã n pa pekre  maa rogm zɩɩm koom-soob bala, sã n yaa rẽ sõmba ne paga t'a reng n yẽes zɩɩmã vũun zãnga ne bũmb yɩlεnga sẽn tar yũugu sẽn wind zɩɩmã yũugu.
B-yεl nins sẽn maan tɩ koom-soob lebg tɩlae wã:
yεl nins Sẽn maand tɩ koomã soobã lebg tɩlae wã yaa yεl a yoobe, bãmb me:
1- yaa mani sẽn na n yi ne tusbu n naag ne wʋm-noogo zem tɩ  yaa rawẽ maa pagẽ.
2 - yaa raoolem zug sẽn na n lill (pag) taoor pʋgẽ. 
3 -lɩslaam sã n ki, a soob yaa tɩlae, sã n pa ned sẽn ki zab-laagẽ Wẽnd Sorã poorẽ. 
4- kɩfr sẽn na n tuub n kẽ Dĩinã, maa lɩslaam sẽn yi Dĩinã n na n lebg n kẽ. 
5 - pag-pekre. 
6 - rogm-zɩɩm. 
C-sẽn yi koom-soob nins b sẽn bʋ nonglem lɩslaoongã pʋgẽ:
A-Arzũm daar kooma soobo.
B-Hagiim rɩkr koom-soobo.
C-kũum-soaad koom-soobo.
D-tig a yĩibã (kibs ne no-lokre) koom-soobo.
E-ned sã n yok n yi gãeemse maa vubgri.
F-Mak kõom koom-soobo.
G-Yũug sẽn yõk kiuug maa wintoog sẽn na n sobg pʋʋsg koom soobo.
H-Pag ning pekr sẽn pa wãagd sẽn sood koom pʋʋsg sẽn ta fãa.
I-So koom Sãrĩ wã sẽn nong tigsg ning fãa yĩnga.
D-koom soob sard-rãmba:
A sard-rãmbã yaa a yopoe:
A-bũmb ning sẽn maan tɩ koomã soob yaa tɩlae wã sã n sa.
B-Anniya.
C-yaa f yɩ lɩslaam.
D-yaa yam belem.
E-bãng-n-welge.
F-yaa halaal koom sẽn yaa yɩlgemde.
9 - yaa bũmb ning sẽn gɩdgd koomã taab yĩngã zugã wã yãkre. 
E-sẽn yaa waagib koomã soob pʋgẽ:
Bũmb ning sẽn yaa tɩlae a pʋgẽ wã, yaa bismillaah yeelgo, la f sã n yĩm-a yel ka be ye, la sã n yaa pʋ-toogo a sãamda koomã soobo.
F-koomã soob faril-rãmba:
A farilã yaa anniyã wã, la a gũbg a yĩngã gilli ne koomã, la a noorã pʋgẽ, la a yõyã, la a sã n wa tʋg n paam bas-m-yam wakat ninga tɩ koomã ta a yĩngã gillã sekame. 
La ned sã n maan anniyã n na n so koom ning soob sẽn yaa Sunna maa yaa waagiba, b yiibã yembr anniyã sekda a to wã.
La gεnaab ne pekr lagm n so ne anniyã a yembre sekdame.
G-Koomã soob sunn-rãmba:
La a sunn-rãmbã:
A-yaa bɩsmɩllaah yeelgo.
B-yaa f reng rẽgdã zĩig pekre.
C-yaa f pek f nus-tal a yiibã taoor tɩ f na n pa kẽes-b koomã teoog pʋgẽ.
D-yaa f reng n yõk koom.
E-reng rɩtgo n yaoll n wa goabga.
F-yaa tũnug-taaba.
G-yaa yĩngã fãa sẽdgre.
H-yaa f yẽrg n leb kɩrenga n lebg n le pek f nao a yiibã.
H-yell-kiti nins sẽn be koomã soob pʋgẽ:
B kisga koomã soob pʋgẽ:
A-koomã yeebgo.
B-yãnes zĩ-rẽgd zĩigẽ n so.
C-yaa f sẽn na n sood vʋɩɩgẽ tɩ lill ka be ye wala lalga la sẽn wõnd rẽnda.
D-ya f sẽn na n sood ko-tẽgemdɩ pʋga, rat n yeelame tɩ yaa koom sẽn yãsẽ n pa zoetẽ.
I-bũmb ning sẽn gɩdg ne gεnaab soaba:
B gɩdgalame t'a ra maan yεl nins sẽn watã ye:
A-pʋʋsgo.
B-Wẽnd Roogã gilgri (tawaaf).
C-Alkʋraanã sɩɩsgo la a zãabo sã n pa ne a korgã.
D- miisr pʋgẽ zĩndgu.
E-Alkʋraan karengo.
* * *

Rẽdg-rãmbã toor-toore a bʋʋdã la sẽn yẽesd to-to. 
A-a võorã Laarb-rãmb goam pʋgẽ la Sãrĩ wã pʋgẽ: 
Sã n yeel tɩ Nagεεsa laarb-rãmb goam pʋgẽ, yaa: rẽgdo, bũmbã rẽgmame, a lebga rẽgdo: rẽgdo la bũmbã rẽgmame: a lebga rẽgdo: rẽgd n bol-a.
La rẽgd Sãrĩ wã raab pʋgẽ:  a tara toaag t'a sã n ta woto a bʋʋdã gɩdg a soaba t'a pa tõe n pʋʋs ye, wala rʋʋdem, la zɩɩm la rãam.
B-Rẽgd-rãmbã kõbgo:
Rẽgdã yaa kõbg a yiibu:
1 – yaa bũmbã meng sẽn yaa rẽgdo.
2 - bũmb sẽn yaa rẽgd Sãrĩ wã bʋʋd pʋgẽ. 
La sã n yaa bũmb ning meng sẽn yaa rẽgdã:  yaa bũmb nins sẽn yaa rẽdgã, wala baaga la kurkuri, lbala b pεk-b to-to fãa, b pa tõe n tol n yɩ yɩlemd ye.
La sã n yaa bũmb ning sẽn yaa rẽgd Sãrĩ wã bʋʋd pʋgẽ wã: yaa rẽgd ning sẽn wate zĩig sẽn yaa yɩlemde zugu . 
C-rẽgdã sẽn pʋɩ to-to:
Rẽgdã pʋɩ zĩis a tãabo:
1 - buk b sẽn zems taab a zugu t'a yaa rẽgdo. 
2 - buk b sẽn yõs taaba yalla a yaa rẽgdã bɩɩ. 
3 - buk b sẽn bas-a taale. 
1 - buk b sẽn zems taab a zugu t'a yaa rẽgdo. 
1 - yaa gɩfo sẽn yaa rũng sẽn vɩ yɩng fãa, la sã n yaa sẽn vɩ koomẽ wã, bãmb gɩf yaa yɩlemde n yaa halaale. 
2- yaa zɩ-fudgdga: la yẽ la zɩɩm ning sẽn kiigdi n yɩt rũngẽ a kodgrã wakatã.
3 - kurkur nemdo. 
4 - ninsaal baoola. 
5 - ninsaal we-kεεnga. 
6 - Mazɩ . 
7 - Wadɩ . 
8 - bũmb ning wãbr sẽn pa halaal rũmsã pʋgẽ nemdo. 
9 -  bũmb ning b sẽn yãk rũngẽ t'a vɩ, wala b sẽn na n kʋʋg pesg bãoko t'a vɩ . 
10 -  pekr zɩɩm. 
11 - rogem zɩɩm. 
12 - yaa kɑɑdgã zɩɩm. 
2 - buk b sẽn yõs taaba a rẽgdã pʋgẽ. 
1 - rũng nemd sẽn wãbd rʋʋdem. 
2 - rũng nemd sẽn wãbd bĩndu. 
3 - Mani. 
4 - baag kolkoodo. 
5 - wʋbdo. 
6 - bũmb sẽn pa tar zɩɩm sã n ki:  wala sĩ  la sʋʋre la busla la sẽn wõnd woto.
3 - B sẽn bqs taal rẽgdã pʋgẽ: 
1 - soyã bεgdo. 
2 - zɩɩm bilfu:
3 - nodr koom la mẽto sẽn yi ninsaalẽ maa rũng nemd sẽn wãbde. 
D-rẽg-rãmbã sẽn yɩlgd to-to:
Rẽgdã yɩlgrã tũuda ne pekre maa misbo la sẽdgre la saagre.
-fu-rẽgd sẽn yɩlgd to-to:  sã n mik tɩ rẽgdã yaa bũmb sẽn tabende, yaa ne kãdsgo la tẽgbo, rẽ poorẽ tɩ b pek-a  la sã n mik tɩ yaa maasre, yaa ne pekr bala.
-bi-bilf baool sẽn yɩlgd to-to:  b yɩlgda bi-bilf ning sẽn na n pa rɩt baoole ne misbu.
La rẽgd sã n be tẽngã zugu, b yɩlgd-a lame ne b sẽn na yẽes rẽngdã menga la b kiig koom, sã n mikame tɩ rẽgã yaa koom. La b yɩlgda neoodre ne ruubu maa b sẽn na n kẽng ne-a yɩlgem zugu.  La b yɩlgda teed nins sẽn yaa yulgumdã wala koarakoara la sʋʋse la zĩig sẽn pame la zẽng sẽn pa rẽnda ne yẽesgo. La baag sã n leg laag pʋgẽ, b pekd-a la naoor a yopoe, pekr a yembre yɩta ne tom.

Tεεm wẽebo. 
1 - tεεm wẽeb sẽn yaa a soaba laarb-rãmb goam pʋgẽ la Sãrĩ wã raab pʋgẽ: 
A-a võorã laarb-rãmb goam pʋgẽ:  sã n yeel tɩ Tayammum goam pʋgẽ, yaa toglgo la gũusgu la tilgri.
B-la sã n yaa Sãrĩ wã raab pʋgẽ:  yaa nengã ne nus a yiibã saagre ne tom yɩlenga sẽn tũ ne sor sẽn welg zall tɩ b miẽ.
La tayammum yaa yell nins Wẽnd sẽn welg n kõ lɩslaambã zãma, la a yaa bũmb sẽn ledgd koomã yɩlgr zĩigẽ.
2 - Sãrĩ wã sẽn kõ ned ning sore t'a tõe n wẽ tεεma: 
A-sẽn pa tara koom, koom kaalem yĩnga maa a zĩigã zãrem yĩnga.
B-a sã n tar sãmpogre maa bãaga n yãεεsdẽ tɩ koomã na n wa nams-a lame.
C-koomã sã n yaa maasg wʋsgo t'a pa tar tõog n na n wɩng-a ye.
D-a sã n tar tʋlsem ne koomã, wala sẽn na yũ maa ned-zẽng n na n yũ, la a yaεεsd ko-yũud na n wa paam-a.
3 - sard nins sẽn maand tɩ tεεma wẽeb lebg tɩlae: 
A-yaa baaligemdu.
B-yaa a sẽn na n tar tõog n tõe tik tẽngã.
C-yaa rẽgd ning sẽn kaood koomã sẽn na n be be.
4 - sard nins sẽn zĩndid tɩ tεεm wẽeb yaool n manegã: 
A-yaa f yɩ lɩslaama.
B-yaa haεεd la rogem-zɩɩm sẽn na n wãage.
C-yaa yam belem.
D-yaa zĩ-yɩlg sẽn na beẽ.
5 - Tεεm wẽeb faril-dãmba: 
A-yaa anni
B-yaa zĩ-yɩlgemde.
C-yaa tẽngã wẽ-rãeenga.
D-yaa nengã ne nus-tala a yiibã saagre. 
6 - Tεεmã wẽeb sunn-rãmba: 
A-yaa bɩsmɩllaah yeelgo.
B-yaa alkiblã teesgo.
C-yaa a sẽn na n yɩ, f sẽn wat n rat n na n pʋʋsã
D-yaa tẽngã wẽebã a yiibẽ soaba.
E-yaa pʋglg-taaba.
F-yaa tũnug-taaba.
G-yaa nus-biyã tẽgbo.
7- yεl nins sẽn sãamd tεεm wẽebo: 
A-yaa koom belem.
B-a sãamdame ne bũmb ning sẽn kaood koom sẽn togs tɩ reng taoorã, n leb n paas yεl nins sẽn kaood koomã soobã, bala a ledgda ne bãmb b yiibã, la bũmb ning sẽn yidgd bũmb, a yidgda bũmb ning sẽn ledg a zĩigẽ wã.
8- tεεm sẽn wẽed to-to: 
Yaa a maan a anniyã, rẽ poorẽ t'a yeel bɩsmɩllaah, la a wẽ tẽngã ne a nus a yiibã n saag a nengã la a tal b yiibã n tunug taba la pʋgl tab tʋʋl-tʋʋlle.
9- Wẽ tεεm n saag kʋɩdga la sampogre: 
Ned ning kaoogr sẽn wa n be a soaba yĩngẽ maa poglgo maa noda, t'a yεεsd namsg na n wa paam-a t'a sã n pek-a, t'a saagrã yaool n yaa toog ne-a, a wẽeda tεεma n saaag-a la a pek sẽn kellã.
Ned ning sẽn konga koom la tom a sẽn bao n nams poorẽ, a pʋʋsda woto bala, la rolb pa be a zugu.

1 - A ɭbn mubaarak yeelame: yõs-taab ka be nao-wʋʋdã a yiibã saagr pʋgẽ ye. Tɩ lɩmaam Ahmad yeele:  yel buud ka be mam sũurẽ wã sẽn kẽed na-wʋʋdã saagre pʋgẽ ye, bala hadiis-rãmb pis-nas sẽn yi Wẽnd tʋntʋʋm nengẽ, (pʋʋsg la tɩlgr be a yĩnga) n gomd a yelle   la a yeel yεsa : yẽ sõmblem n yɩɩd  pekrã, bala Nabiyaamã, (pʋʋsg la tɩlgr be a yĩnga)  ne a Sahaabsã, ad b sẽn bao wã, yaa neerem sẽn yɩɩda wã.
2 - Tεεma wã zãabã wakat woglem: Tεεmã tõe n zã raar a yembr ne a yʋng tõre tɩ sã n yaa ne ned sẽn yaa zĩida, la sã n yaa sokẽnda,a tõe n zãalame rasm a tãab n lagm ne b yʋndã fãa. La saagrã rasem-rãmbã sɩngda rãeenem rẽgd sẽn na n paam nedã a sẽn ning na-wʋʋgã poore.
3 - a sard-rãmbã: yaa tɩ na-wʋʋgã yɩ bũmb sãri wã sẽn kõ sore tɩ b tõe n tʋma ne-a. n yaa yɩlgemde. n lud farilã zĩig zãnga. n tab a meng yĩnga. la  nedã sẽn ning-a wã wakat bɩ a yɩ yɩlgemde.
4- Nao-wʋʋd a yiibã saagr sẽn yɩt to-to:  a kẽesda a nugã koomã pʋga n yãk n saag nao-wʋʋgã zugẽ wã, sẽn sɩng nao-biisẽ wã n tɩ tãag kargã, vugri, la a pa saagd tẽngrã maa nao-kaseng-kãarã ye. 
5- yεl nins sẽn sãamd-saagrã: yεla a nãas yembre n tõe n sãam saagre: 
1- a sã n pidg nao-wʋʋgã n yi a naoorẽ wã. 
2- a yiisgã sã n wa lebg tɩlae, wala gεnaab koom soobo. 
3- a sã n pãrg maa a poog wʋsgo. 
4- sãagrã rasem-rãmb sã n pidi. 
Kʋɩdgã zãng saagr sakdame hal n tɩ tãag a sẽn na n wa lodg, ba tɩ wakatã sã n wogle, maa gεnaab soob n paam nedã.
* * *

 
	

	

	Pʋـʋsgã

	* Bʋʋd-rãmb sẽn kẽed pʋʋsgã wεεngẽ.

	* zãma lagm-n-pʋʋse.

	* Pʋʋsg koeegre.

	* Lagm pʋʋsg a yiib ne taab n pʋʋse.

	* Yĩmb suguudu.

	* Naafɩl pʋʋsgo.

	* Arzum pʋʋsgo.

	* tig a yiibã pʋʋsgo (kibs la no-lokre).

	* saag kosg pʋʋsgo.

	* Kiuug maa wĩntoog sobgr pʋʋsgo.

	* kũ-rãmbã la b bʋʋdo.

Zeng-raoogo a yiibẽ soaba sẽn yi lɩslaonngã zeng-raoodẽ wã yaa pʋʋsgã. 
1 - pʋʋsgã võor laarb-rãmb goam pʋgẽ la Sãrĩ wã raab pʋgẽ. 
Sã n yeel tɩ "Assoalaat" laarb-rãmb goam pʋgẽ: yaa doaag maanego, Wẽnd yeelame, A Naam zẽk yã: {          } ([footnoteRef:10]) [Attaooba: 103].  Rat n na n yeelame tɩ:  maan-b doose, la sã n yaa Sãrĩ wã pʋgẽ:  yaa goam la tʋʋma sẽn welg toor zalle, tɩ b sɩnd-a ne Allaah Akbar, la sat-a ne sallem ningri, sẽn tũng ne sard-rãmba sẽn welg toore. [10: () Sʋʋrat Attaooba, Aayar: 103].] 

2 - a sẽn yaa tɩlayã yelle: 
B maana pʋʋsgã t'a yaa tɩlae, Yʋng ning Nabiyaamã sẽn na n dʋ saasẽ wã, taoor tɩ higrã wã na n pa maane (b sẽn yik Mak n na n kẽng Madiinã), la a yaa lɩslaamdã zeng-raadã yembre, Sahd a yiibã poorẽ, bala pʋʋsgã gũbga sahd a yiibã, la yaa yẽnda la rãeenem bũmbuu nabiyaamã sẽn maan sardo, (pʋʋsg la tɩlgr be a yĩnga) Wẽnd- yembgã poorẽ, (pʋʋsg la tɩlgr be a yĩng) yeelame  { yellã zu-raoogã yaa lɩslaoongã, la a zeng-raoogã yaa pʋʋsgo, la a zẽgrã zug tẽng-n-sʋkã yaa gihaadɩ zabr Wẽnd sorã  yĩnga } ([footnoteRef:11]).  [11: () Attirmiizi, Al-ɩɩmaan (2616), ɭbn maaga alfɩtan 3973), Ahmad (5/231). ] 

3 - hɩkma ning sẽn maan pʋʋsgã sagleg pʋgẽ: 
Pʋʋsgã yaa bark pʋʋsgo ne neemã bed ninsi Wẽnd sẽn maan n kõ a yemsã. Wala pʋʋsgã sẽn leb n yaa bũmb sẽn vẽnegd ãdm-biig yembdã võore; bala vẽnegda a pʋgẽ toglgo sẽn tʋg Wẽnde, (A Naam yɩlg n zẽke), la faag-n-menga la gãneg-n-menga A taoore, la sõs ne-A (A naam zẽk yã), ne karengo la Yʋʋr-tẽegre la kosgo, leb n be a pʋgẽ tõkr yambã ne a Soaba sʋka, pʋʋsgã leb n zẽkda nedã n yi Dũni bũn-yoodã fãa gulli n kẽng yõorã yɩlgrẽ la a yognego, bala ninssal a sẽn bõr vɩɩmã pʋgẽ fãa, t'a yel belgdsã veoogd-aa  la pʋʋsgã sẽn fãag-a taoor t-a na n ka lisi, n ning-a hakɩɩk ning taoore a sẽn maan yam yaal-yaalã a pʋgẽ wã, la rẽnda yaa a bãng tɩ bũmb n be be n yɩɩd rẽ, n leb n wilg tɩ vɩɩmã pa sõmb tɩ b naan-a n maneg-a woto n wõr-a n kõ ninsaala t'a be be n vɩ  vɩ-yaals ye, t'a yaa sẽn deemde, n yit wʋms-noogẽ n dabd a to.
4 - Pʋʋsgã bʋʋdo la a sõorã: 
  Pʋʋsgã yaa kõbg a yiibu. yaa sẽn yaa tɩlae, la sẽn yaa yam-yãkre, la sã n yaa ne sẽn yaa tɩlae wã, yẽ yaa buk a yiibu: sẽn yaa tɩlae ne ned fãa, la sẽn yaa tɩlae ne neb sẽn yikd ne-a tɩ seke, la sã ne sẽn yaa tɩlae ne ned fãa wã:  yẽ yaa tɩlae ne lɩslaam fãa, sẽn pid baalika n yaa rawa ma paga, yẽ me la wakat a nu wã. Wẽnd yeelame  A Naam zẽk yã: {          } ([footnoteRef:12]).  [12: () Sʋʋrat Annisaa'ʋ, Aayar: 103].] 

 A le yeelame A Naam Zẽk yã: {                    } ([footnoteRef:13]) [ Al-bayna: 5].  [13: () Sʋʋrat Annisaa'ʋ, Aayar: 5]. ] 

la pʋʋsg la tɩlgr sẽn be a soab yĩngã yeele  { b mee lɩslaoongã  yεl a nu nu zugu: yaa kaset maanego tɩ soab buud kae sẽn nafde, rẽnda Wẽnde, la a Mohammad me yaa Wẽnd tʋntʋʋma, la pʋʋsg yãnesgo, la zak kũuni } ([footnoteRef:14]) [a bʋʋhaarɩ la a Muslim togsa koεεgã]. A naafɩʋ ɭbn Azrak yeela a ɭbn Abbaas: rẽ yĩnga fo yãa wakat a nu wã Alkʋraanã pʋgẽ?  t'a yeel tɩ:  "n yen", rẽ poorẽ t'a karme: {         } ([footnoteRef:15]) {           } ([footnoteRef:16]) [Ar-Rʋʋm: 17، 18].  [14: () -Al-Bʋhaarɩ Al-ɩɩmaan (8) Muslim Al-ɩɩmaan (16), Attirmiizii Al-ɩɩmaan (2609) Annasaa'ɩ, Alɩimaanu wa saraa'ɩʋh (5001), Ahmad (2/93).. ]  [15: () Sʋʋrat Arrʋʋm, Aayar: 17. ]  [16: () Sʋʋrat Arrʋʋm, Aayar: 18. ] 

La weoogẽ laarbã hadiisã  {  sẽn wa a Wẽnd tʋntʋʋm nengẽ wã, pʋʋsg la tɩlgr be a yĩnga,    n yeele:  yaa bõe la Wẽnd maan tɩ yaa faril mam zugu sẽn yaa pʋʋsgo? T'a yeele:  "yaa pʋʋsg a nu" t'a yeele:  la zẽng sẽn pa rẽ n dog mam zug bɩɩ? t'a yeele: " ayae, sã n pa fo yam raabo  } ([footnoteRef:17]) a Bʋʋhaarɩ la a Muslim n reeg-a.  [17: ()   -Al-bʋhaarɩ, Assaoom (1792), muslim, Al-ɩɩmaan (11) Annasaaɩ, Asɩyaam (2090) Abʋʋ dawʋʋd, Asoalaat (391), Ahmad (1/162), Maalik, Annidaaʋ lɩssoalaat (425), Addaarimi, Assoalaat (1578). ] 

5 - Bi-bilf saglgo ne pʋʋsgo: 
B sagenda bi-bilf ne-a, t'a sã n ta yʋʋm a yopoe, la b pãbd-a la a yĩnga pãbr sẽn pa bugd a yĩnga t'a sã n ta yʋʋm piiga, ne hadiisã sẽn togse: { sagl-y kambã ne pʋʋsgo tɩ b sã n ta yʋʋm a yopoe, la y pãb-y-ba a poorẽ  tɩ b sã n wa ta yʋʋm piiga, la y welg-b ne taabagãasã zĩigẽ } ([footnoteRef:18]) [  Abʋʋdaawʋʋd la a Attirmiizi n reeg-a ].  [18: (Abʋʋdaawʋʋd, Assoalaat, (495)Ahmad 2/187). ] 

6 - neb ning sẽn kɩɩsa pʋʋsgã yaa tɩlae wã halhaal sẽn yaa a soaba: 
La ned ning sẽn kɩɩsa a yaa tɩlae wã, a lebga kɩfre, tɩ sã n mikame tɩ yaa ned sẽn pa zɩta ne yel-kãngã, ba t'a sã n pʋʋse; bala a yagsa Wẽnde ne A tʋntʋʋmã la lɩslaambã zãma wã no-sɩɩgrã, la yaa woto bala, ned ning sẽn basa pʋʋsgã ne faagre maa kʋɩɩngo ba t'a sã n sak n reeg a zugẽ t'a yaa waagiba, ne Wẽnd sẽn yeele A Naam zẽk yã: {      } ([footnoteRef:19])  n tʋg n tãag A sẽn yeele: {           } ([footnoteRef:20]). La leb n deeg n yi a Gεεbr nengẽ, Wẽnd yard be a yĩnga,   a yeelame: Wẽnd tʋntʋʋm yeelame, pʋʋsg la tɩlgr be a yĩnga    { sẽn gɩdg ned ne kɩflgã sʋka yaa pʋʋsgã } ([footnoteRef:21]) [ A Muslim n reeg-a ].  [19: () Sʋʋrat Attaooba, Aayar: 5]. ]  [20: () Sʋʋrat Attaooba, Aayar: 5]. ]  [21: ()-Muslim, Al-ɩɩmaan (82) Attirmiizii, Al-ɩɩmaan (2620) Abʋʋdawʋʋd, Asunna (4678) ɭbn maagε, ɭkaamat Assoalaat, wassunatʋ fɩɩhaa (1078) Ahmad (3/370), Addaarimii 5assoalaat (1233). ] 

7 - Pʋʋsgã zeng-raadã: 
La a zeng-raadã yaa piig la a naase, b pa lʋɩte zem tɩ yaa ne pʋ-toogo maa yaa sẽn yĩm, maa yaa sẽn zɩ.
Pipi:  yaa yãnesgo, faril-rãmbã pʋgẽ ne ned ning sẽn tõe n yãnesa. 
Yiibẽ soaba:  yaa takbiir ning sẽn kẽed ne pʋʋsgã la yẽnda me yaa:  Allah Akbar, bũmb a to pa manegd yellã tɩ sã pa yẽ bala.
Tãabẽ soaba:  yaa Al-hamd karengo. 
Nãasẽ soaba: zõondgo
Nuẽ soaba: yaa roog n yi zõondgẽ wã la maneg n yãnes tɩrga. 
Yoobẽ soaba: tiuulgu.
Yopoe n soaba: yaa roog n yi tiuulgẽ wã. 
Nii soaba:  yaa zĩindg ning sẽn be tiuulg a yiibã sʋka. 
Waẽ soaba:  yaa yĩ-yõgnogo, yẽ me la maag-n-menga.
Piig soaba:  yaa sahd baasdgã. 
Piig la a yembr soaba:  yaa zind n maan sahd baasdgã. 
Piig la a yiibẽ soaba:  yaa nabiyaamã sallg pʋʋsg la tɩlgr be a yĩnga . 
Piig la tãab soaba:  yaa sallem ningri:  la yẽ me yaa a sẽn na yeel noor a yiibu:  "Assalaamu Alaykum warahmatʋllaah" la sõmblem sẽn yɩɩde yaa a ra paas "wabarakaatʋhʋʋ" ne a ɭbn mas-ʋʋd hadiisã sẽn yeele,  "   {   " tɩ nabiyaama pʋʋsg la tɩlgr be a yĩnga "a ra yɩɩme n ninged sallmã a rɩtg wεεngẽ:  "Assalaamu Alaykum warahmatʋllaah" la a goabg wεεngẽ " Assalaamu Alaykum warahmatʋllaah "  } ([footnoteRef:22]) [A Muslim n reeg-a ].  [22: () Attirmiizii, Assoalaat (295) Abʋʋdawʋʋd, Assoalaat (996) ɭbn maagε ɭkaamatʋ Assoalaat wassunatʋ fɩhaa (914), Ahmad (1/409). ] 

Piig la a naasẽ soaba:  yaa zeng-raadã tũnug taaba. 
8 - pʋʋsgã waagib-rãmba: 
A waagib-rãmba yaa nii, pʋʋsgã sãamdame tɩ f sã n bas-a ne pʋ-toogo la sã n yaa yĩnbu maa zɩɩlem yel ka be ye.
Rẽenem soaba: yaa takbɩɩr buud fãa sã n zʋʋg pʋʋsgã sẽn pakd ne takbɩɩr ningã wã. 
Yiibẽ soaba:  yaa (Sami Allah lɩman hamɩdahʋʋ) wã yeelgo, limaamã la ned sẽn pʋʋsd a yembre. 
Tãabẽ soaba: yaa (Rabba naa walakal hamdã) yeelgo. 
Nãasẽ soaba: Yeel tɩ: Subhaana Rabiya Al-Azɩɩm vugri rukʋuẽ wã.
Nu soaba:  yaa (Sʋbhaana Rabɩya Al-Aalaa) yeelgo, suguudẽ wã, vugri. 
Yoobẽ soaba:  yaa (Rabɩ ɩgfɩr lɩɩ) yeelgo, suguud-rãmb a yiibã sʋka. 
Yopoe soaba: yaa (Sahd) rãeengã. 
Nii soaba: yaa zĩnd n maan-a wã. 
9 - pʋʋsgã sard-rãmba: 
sard maana laarb-rãmb goam pʋgẽ: yaa tagmase.
La sã n yaa Sãrĩ wã pʋgẽ:  La sã n yaa ne b sẽn rat ne-a wã: yaa bũmb ning b sẽn maan a soab sardã sẽn pa tõe n zĩndi, tɩ yẽ sã n ka be ye, la pa tɩlae me t'a zĩndi, tɩ bũmb sã n be be ye.
La pʋʋsgã sard-rãmba:    yaa anniya la f  yɩ lɩslaam, la yam belem, la sã yaa biig bɩ a ta yʋʋm ning sẽn tõe n bãng yell n welge, la wakatã sẽn na n ta, la yɩlgre, la alkiblã teesgo, la yãndã ludbu, la rẽgdã zãagre. 
10 -pʋʋsg a nu wã wakat-rãmba: 
La wakatã pʋʋsgã pʋgẽ, yẽ la sabab ning sẽn maanda t'a yaa tɩlae wã, n leb n yaa sard, n yi sard-rãmb nins sẽn sõmb n zĩndi tɩ pʋʋsgã yaool n manegã.
La sɩd la hakɩɩka, nabiyaamã, pʋʋsg la tɩlgr be a yĩnga, a yãka  pʋʋsg a nu wã sasa rãmbã, hadiis-rãmb wʋsg pʋgẽ, rẽnd sẽn yi a ɭbn abbaas nengẽ, -Wẽnd yard be b yiibã yĩnga- sẽn yi nabiyaamã, pʋʋsg la tɩlgr be a yĩng nengẽ,  -  a yeelame: { a Gibriil yɩɩ limaam n pʋʋs ne maam, Wẽnd Roogẽ wã noor a yiibu } ([footnoteRef:23])  t'a togs hadiisã pʋgẽ, pʋʋsg a nu wã wakat-rãmba, rẽ poorẽ tɩ t'a yeele,  pʋʋsg la tɩlgr be a yĩnga : { rẽ poorẽ t'a Gibriil wẽneg n tees maam n yeele: ya foo Mohammade, wãnde la nabiyaam-rãmbã sẽn reng fo taoorã wakato, la wakat n be bãmbã b yiibã sʋka } ([footnoteRef:24]) [a Abʋʋ Dawʋʋd n reeg-a ].  [23: () Attirmiizii, Assoalaat (149), Abʋʋdawʋʋd, Assoalaat, 393) Ahmad (1/333). ]  [24: ()  Attirmiizii, Assoalaat (149), Abʋʋdawʋʋd, Assoalaat, 393) Ahmad (1/333). ] 

La sɩd la hakɩɩka, pʋʋsg a nu wã wakat-rãmb waame n pʋɩ raarã ne yʋngã sʋka, rẽnd ninsaal sãاn gũsi a paamda vʋʋsgo n zems ne beoog vẽegr sẽn kolge, nidg pãngã la tʋʋmã wakato,wakat-kãngã yaa fagir pʋʋsg wakat sẽn ta, sẽn na yɩl la ninsaal wʋm a mengẽ wã, yẽ sẽn tar yɩɩdlem n welg bõn-naandsã sẽn ketã, t'a kẽed a raarã pʋgẽ, t'a yaa sẽn paam sɩlfãnta ne lɩɩmaoongã. 
La wẽntoogã sẽn wat n ta sʋka, a yãnesda yãnesg a to yεsa, n na n tags n gese ne a soaba Zafarã pʋʋsg pʋgẽ, la a manes bũmb ning a sẽn tʋm tɩ pa zems a raarã sɩngrẽ wã, rẽ poorẽ tɩ Lasarã ta, t'a pʋʋs-a n togla ne a raarã sẽn kellã, rẽ poorẽ tɩ Magribã wa, yʋngã ne Sãafa kõom sasa, b yiibã pʋgẽ, b zãada a yĩnga a yʋngã pʋgẽ sẽn yaa yell-soaandɩ zĩigã: vẽenemã la kãndagrã n tʋg sor sẽn yaa sõma, wala pʋʋsgã a wakat-rãmbã sẽn yõs taaba pʋgẽ, yaa sẽka tɩ ned tõe n tags n ges Wẽnd soolemã pʋgẽ, A Naam yɩlg yã, la a sẽn so bũmb ning fãa sẽn gũbg ninsaala a yʋngã la a Wĩndga pʋgẽ.
Zafarã pʋʋsg wakato:
Zafarã wakat rãeengã sɩngda wĩndgã sẽn wat n kɩllee, la yẽnda yaa wĩndiga kɩllgo n yi saagã sʋka ([footnoteRef:25]) la a wakat baasgo yaa   bũmbã fãa maasem sẽn na n wa lebg wa a mengã sẽn pa lagm ne wĩndtoogã gõbgr sasa paasgo   ([footnoteRef:26])  [25: ()   -b bãngda rẽnda ne nedã sulensuk woglem a sẽn ra yaa gɩrg poorẽ.. ]  [26: () -la rẽnda bãngre yaa ninsaal bãng bũmb ninga maasmã sẽn da yaa a soba wĩndtoogã gõbgr sasa, rẽ poorẽ t'a ges bũmb ning sẽn paasa, sã n mik tɩ sẽn paasã taa nedã woglem, rẽnd Zafarã wakat taame. ] 

Laasarã pʋʋsg wakato:
Laansarã wakat rãeengã yaa bũmbã fãa maasem sẽn n wat n lebg wa a mengã sẽn pa lagm ne wĩndtoogã gõbgr sasa paasgã, la rẽnda yaa wa sẽn reng taoorã sẽn wĩnig tɩ Zafarã wakat baasdgã yaa sẽn tɩ tãag bũmb fãa maasem sẽn na n wa lebg wa a mengã, la sã n yaa ne laasarã wakat baasdgã, yẽ yaa bũmb fãa maasem sẽn na n wa lebg wa a mengã noor a yiibu, wintoogã gõbgr sasa loogr poorẽ, wãnde yaa wakat ning f sẽn tõe n maan f yam a pʋgẽ wã, la sã n yaa ne wakat ning sẽn wat n lebg (Darʋʋrã) pakrã, yaa wĩndtoogã sẽn wat n lʋɩ .

Magribã pʋʋsg wakato:
Magribã pʋʋsg wakat rãeengã, yaa Wẽntoogã lʋɩɩs sasa, la Magribã wakat baasdgã, yaa ãdsã sẽn wat n sũ n kalm taaba, la sã n yaa wakat baasd ninga sẽn tõe n pʋʋsã, ba tɩ b sã n kisgalame yaa sawat-miidã sẽn na n wa lilli.
Sãafã pʋʋsg wakato:
Sãafã pʋʋsg wakat rãeengã, yaa sawat-miidã sẽn zat n lilli.  La sã n yaa sãafã wakat baasdgã, yaa yʋn-sʋka.
Fagirã pʋʋsg wakato:
A wakat rãeengã, yaa yaangã sẽn wat n pelgã, la a wakat baasdgã yaa wintoogã pukri.
11- Pʋʋsgã wakat yãkre, tẽms nins sẽn be tẽng-gãngã rulsã sẽn yalme n lugã zĩiga 
Tẽms nins sẽn ruls sẽn yaa sẽn lug n zẽkã zĩigẽ wã yaa buk a tãabo:
1 - yaa tẽms nins sẽn be yalmã ruls a yiibã sʋkã (45) la (48) goabg la rɩtgo sẽne, la tẽms-kãensã duni wã tagmas rãmb sẽn tar tõkr ne sasa-rãmbã vẽnegda a pʋgẽ, yʋng la winga, zem tɩ wakat-rãmbã woglame maa b koeegame. 
2 - yaa tẽms nins sẽn be yalmã ruls a yiibã sʋkã (48) la (66) goabg la rɩtg sẽnẽ, la tẽms-kãensã duni wã tagms sãnda sẽn tar tõkr ne sasa-rãmbã kongda a pʋgẽ, yʋʋmdã rasem-rãmb saar pʋgẽ, wala sawat-miidã sẽn pa lilldi, halɩ n tɩ kẽ ne Fagirã pukri. 
3 -  yaa tẽms nins sẽn be tẽngã-gãngã yaleng rulg (66)   zugu, goabg la rɩtg sẽnẽ sẽn tog Sus ãds (émiphères)  a yiibã, la Duni wã tagms ka be tẽms-kãeesã pʋgẽ ye, sẽn kẽed ne wakat-rãmbã, n toe n rɩk wakat woko yʋʋmdã pʋgẽ, tɩ windiga maa yʋng tagms ka be ye. 
Buk fãa bʋʋdo sẽn yi bugs-kãaesã pʋgẽ:
Sã n yaa ne pipi bukã, yaa tɩlae ne neb nins sẽn vɩ zĩ-kãensa pʋgẽ wã, tɩ b pʋʋs pʋʋsgã wakat-rãmb nins pʋgẽ tõnd sẽn da vẽneg tɩ loogã, la sã n yaa ne buk a tãabẽ soabã, yõs-taab ka be be, tɩ ad pʋʋsgã wakat-rãmb tẽms-kãensã pʋgẽ, b semdame n mage, la rẽnda yaa sẽn na n rɩk n make ne magb ning sẽn wa hadiis ning sẽn gom Al-masɩɩh Addagεεl yellã, la wa a pʋgẽ:  { Tõnd yeele: yaa foo Wẽnd tʋntʋʋmã, la yaa rasem wãn la a  na n kaoos tẽngã pʋgẽ? rat n yeel t'a Addagεεlɩ. t'a yeele: "raar sẽn yaa wa yʋʋmde", tɩ tõnd yeele: yaa foom Wẽnd tʋntʋʋmã, raar ning sẽn yaa wala yʋʋmdã,  rẽ yɩnga raar a yembr pʋʋsg sekda tõnd bɩɩ? t'a yeele: "a yoo.  Mag-y-yã  awoglmã tεka } ([footnoteRef:27]) [Soahɩɩh Muslim  ].  [27: ()  Muslim, Alfɩtan wa Asraat Assaa'a, (2937), Atirmiizii, Al-fɩtan (2240), Abʋʋdaawʋʋd, Al-mallahɩm, (4321), ɭbn maaga, Al-fɩtan (4075), Ahmad (4/182). ] 

La sɩd la hakɩɩka b yõsa taaba a magbã sẽn yɩt to-to, tɩ b yeele: tɩ b magda ne tẽng ning sẽn pẽ bãmb n yɩɩd, sẽn tar wĩndig la yʋngo, tɩ b mi pʋʋsgã wakat-rãmb a pʋgẽ ne Sãrĩ wã sẽn wilg tagmas ninsã.
La m tẽdame tɩ koe-kãnga n zems n yɩɩda. Tɩ sãnda yeele: tɩ b magda ne raarã pʋ-sʋka, tɩ b mak windigã ne wakat piig la a yiibu, yʋngã me woto, tɩ sãnda yeele:  tɩ b makda ne Mak maa Madiin wakatã.  La sã n yaa ne buk a yiibẽ soaba: rẽnd yẽ wakatã yaa wa pipi bukã wakat-rãmbã, sã n pa Sãaf la Fagir bala, la sã n yaa Sãaf la Fagir, bãmb yaa wa buk a tãabẽ soabã wakato.
[bookmark: _Toc114822729][bookmark: _Toc115055097][bookmark: _Toc116190032]Lagm-zãma-n-pʋʋse 
A-B sẽn maan-a wã võore:
zãmã-lagm-n-pʋʋsã a bee tũud-rãmbã bed-bedã pʋsẽ, a leb n vẽnegda minim-taaba la yols-taaba, la lɩslaambã fãa yaa a yembrã tagmse, bala b tigmda taaba, tigs-bil pʋgẽ noor a nu windgã la yʋngã pʋgẽ, yell sẽn tar võor zugu, taor soaba a yembr poorẽ, n togl zĩig a yembre, tɩ sũyã tigim taaba n yɩlge, tɩ yols-taabã la tõk-taabã wʋsge, tɩ welgrã booge.
B- zãma Lagm-n-pʋʋse bʋʋdo:
zãma lagm-n-pʋʋse:  yaa tɩlae ne rapã sẽn yaa b burkimbã n tar tõog n tõe kẽnge, zem tɩ b yaa zĩidba maa b yaa kẽn-kẽndba. Ne Wẽnd Koεεg sẽn yeele A Naam zẽk yã:  {            } ([footnoteRef:28]) [Pagbã: 102]La sagellã gãdbã yaa tɩlae.  La sã n mik tɩ aayarã sẽn gomdã yaa zabr zĩigẽ, tɩ yaεεs be be, rẽnd bas-n-yamã wakat n sõmb n yɩɩda. [28: () Sʋʋrat Annisaa'ʋ, Aayar: 102. ] 

C-Sõor ning sẽn sekd zãma pʋʋsgo:
zãma pʋʋsg yɩta ne limaam la tikdba (Maamuun) ba t'a yaa paga, sẽn tũ ne a Abɩɩmuusa hadiisã sẽn yi nabiyaam nengẽ wã sẽn togse:  { sẽn sɩng neb a yiibun tall n kẽnge yaa zãma } ([footnoteRef:29]) [ a ɭbn maagε n teeg-a ].  [29: () ɭbn maaga, ɭkaamatʋ Assoalaatɩ Wasunatʋ fɩɩhɩ (972). ] 

E- Zãmã wã pʋʋsg sẽn yɩt zĩig ninga:
La sunnã yaa zãmã pʋʋs miisr pʋgẽ, la sakdame tɩ b pʋʋs zẽng sẽn pa be sa n mik tɩ tʋlsem be ne rẽnda.
La pagbã sõmb n welga toore n bas rapã, bala a Aɩɩsa la a Ʋmmu salma maana woto (Addar Al-kutni togsa woto)  ) { (la nabiyaamã pʋʋsg la tɩlgr be a yĩnga sẽn sagl a   Ʋmmu warka t'a yɩ limaam n pʋʋs a pʋg-taabã zakẽ  } ([footnoteRef:30]) [A Abʋʋ Dawʋʋd n reeg-a ].  [30: (Abʋʋdaawʋʋd, Assoalaat, (591)Ahmad 6/405). ] 

Pʋʋsg koeegr rat n yeelame tɩ:
Pʋʋsgã koeegre ne so-toaka: yaa b maan pʋʋsg nins sẽn yaa Rakaar a naasã tɩ lebg yiibu, la wãnde bee yell-bεd nins sẽn tar võor Sãrĩ wã sẽn tigmã, bala a gũusda lɩslaam halhaalã. La a maan sẽn yaa yol-yole n kõ-a. la pʋʋsgã koeegr yaa Sãrĩ wã sẽn kõ sore tɩ be Alkʋraanã la Sunnã pʋgẽ, leb n yaa bũmb sẽn sakde sẽn tũ ne bãng-bedã no-sɩɩrã.
B-pʋʋsgã koeegrã sakda basm-yam wakato la zẽng sẽn pa rẽ:
La pʋʋsg koeegdame sor-toak wakato, zem tɩ f bee basm-yam pûgẽ maa yaεεs pʋgẽ, la sã n yaa ne Aayarã sẽn gom yaεεs ning yellã, yaa tɩ yεεs n be so-togsã wʋsg fãa pʋgẽ; bala sor-togsã wʋsg fãa  rabeem pa bakd a pʋgẽ ye. a Ali yeel a Asaeedna a Ʋmar –Wẽnd yard be b yiibã yĩnga-:  bõe yĩng tɩ fo koeegd pʋʋsgã tɩ tõnd yaool n be basm-yam pʋgẽ? t'a Ʋmar yeel-a : mame me maana yel-solemde ne bũmb ninga fo sẽn maan yel-solemdã tɩ mam sok nabiyaamã, pʋʋsg la tɩlgr be a yĩnga,   t'a yeele: { yaa doaag Wẽnd sẽn maan ne yãmba, b-y reeg-y yã A doaagã } ([footnoteRef:31]) [A Muslim n reeg-a ].  [31: ()     Muslim Soalaat Al-musaafɩrɩɩna wa kasrɩhaa (686), Attirmiizii, Tafsɩɩrʋ Alkʋraan (3034),Annasaaɩ, Tagsɩɩrʋ Assoalaatɩ fɩɩ assafar (1433) Abʋʋ Dawʋʋd (1199), ɭbn Maaga, ɩkaamatʋ Assoalaatɩ wa assunatʋ fɩihaa (1065) Ahmad (1/36) Addaarimii, Assoalaat (1505). ] 

C-Zãrg ning b sẽn kʋʋgd pʋʋsgã a pʋgẽ so-toak wakatã:
La sã n yaa ne zãrem ning b sẽn koeeg pʋʋsgã a pʋgẽ wã, yẽ yaa kẽnd ning b sẽn boond tɩ sor-toak buudã fãa, nebã minim pʋgẽ , tɩ b segend a yĩng ne rɩɩbola sor-toak teedo. 
D-pʋʋsgã koeegr sẽn sɩnged wakat ninga:
Kẽn-kẽnd sɩngda pʋʋsgã koeegre t'a sã n zʋʋg a tẽngã roto, zʋʋgr ning nebã sẽn minim n yetẽ tɩ yaa zʋʋgre; bala Wẽnde a Naam yɩlg n zẽke, A yagla pʋʋsgã koeegrã ne kẽna tẽngã zugu, la ned pa tõe n yeel t'a tʋgda sor tẽngã zugu hal t'a wa tʋg n zʋʋg a tẽngã roto.

Lagm pʋʋsg a yiib ne taab n pʋʋse 
Lagm pʋʋsg a yiib n pʋʋsã, yaa yolsg b sẽn kõ wakat ninga b sẽn wat n tar tʋlsem ne-a wã, la sɩd la hakɩɩka bãngdbã wʋsgo nongame tɩ b ra maan-a ye, sã n pa a tʋlsemã sẽn wat n yaa vẽenegã wakato; bala naiyaamã, pʋʋsg la tɩlgr be a yĩnga, a pa tigm wakat a yiib n pʋʋs ye, sã n pa naor saar bala, la ned fãa pʋʋsg koeegr sẽn sakd ne a soaba, sakda ne-a t'a tigm pʋʋsg a yiib ne taaba, la pa ned fãa sẽn tõe tigma pʋʋsg a yiib n pʋʋs la kõt sor t'a tõe n koeeg pʋʋsg ye. 
Lagm wakat a yĩibã n pʋʋs rẽenem soaba sasa, la lagm b yiibã n pʋʋs yaoolem soaba wakato.
Sẽn sõmb n yɩɩda yaa ninsaal maan sẽn yaa yol-yol ne-a zem t'a na n dengame maa a na n yaoolame, bala raabã tigm-taab n pʋʋsã pʋgẽ yaa yolsgo la sẽn na yɩ nana.  La sã n mikame tɩ b yiibã fãa maaneg na n yɩɩ yembre, a sẽn na n lagm-b taab yaoolem soaba, yẽ la neer n yɩɩd, la sã n mikame t'a siga tẽng ninga rẽnd sunnã yaa a pʋʋs pʋʋsg fãa a wakatẽ wã.

Yubgr pʋʋsgã pʋgẽ yaa fo sẽn na n yĩm bũmb a pʋgẽ, la yĩmb suguudã yaa bũmb Sãrĩ wã sẽn kõ sore sẽn tũ ne bãng-bedã no-sɩɩre, ne ned ning sẽn yĩmd a pʋʋsgo, bala nabiyaamã pʋʋsg la tɩlgr be a yĩng maan-a lamela a sagl tɩ b maan-a. La sãri sagla yĩmbã suguudã, ne fo sẽn na n yĩm n paas yĩnga, maa f booge, maa f maana sika, la a zĩigã yaa taoor tɩ f na n pa ning sallem ye, maa sallemã poorẽ, la a yaa suguud a yiibu, la sahd maaneg ka a pʋgẽ ye, la a yetame tɩ "Allaah Akbaar" suguud fãa wakatẽ, la a ning sallem b yiibã saab poore.
[bookmark: _Toc114822733][bookmark: _Toc115055101][bookmark: _Toc116190036]Naafɩl pʋʋsgo 
A- B sẽn maan Naafɩlã pʋʋsgã võore:
Sẽn yi Wẽnd neemã wã pʋgẽ A yembsã zugu, yaa A sẽn sεgl tũudmã toor-toorã tɩ zemsd ne ninsaalbã yalẽ wã, la A leb n pidsd bũmb ning a sẽn datã sẽn yaa tʋʋdmã, wala neng ning sẽn sõmb n maanã, la ninsaal sẽn yaa tudugdã la tʋʋmd bεgs soabã yĩngã, Wẽnd maaname, A Naam zẽk yã, bũmb ning sẽn pidsd yel-kãngã, la tõe n ledg yẽ zĩigẽ, la sẽn yi rẽ pʋgẽ yaa naafɩl pʋʋsgo, la sɩd la hakɩɩka kibar tabendame sẽn yi Wẽnd tʋntʋʋmã nengẽ   tɩ naafɩlã pʋʋsgã lokda farɩlã pʋʋsgo, tɩ sã n mikame tɩ pʋʋsdã pa pids-a wa sẽn sõmbã. 
B-b La bũmb ning ned sẽn maand yam-raab tʋʋmd tɩ yaa sõma n yɩɩdã:
La bũmb ning ned sẽn maan ne a yam-daab tɩ yaa sõma n tɩ yɩɩda yaa nidg pãng n sõng Wẽnd Sorã, rẽ poorẽ yaa Sãrĩ wã bãngr karengo, la rɩk-a n wilgi, Wẽnd yeelame A Naam Zẽk yã:  {            } ([footnoteRef:32]) [Al-no-keem-wẽed poakã: 11].  [32: () Sʋʋrat Al-mugεεdala, Aayar: 11]. ] 

Rẽ poorẽ yaa pʋʋsgo, la yẽndame n yɩɩd tũudum nins sẽn tũud ne yĩngã tʋʋmã, ne nabiyaam pʋʋsg la tɩlgr sẽn be a yĩng soabã sẽn yeele  { tẽeg-y tɩrga, la yãmb kõn tol n tigm bũmbã fãa ye, la y bãng-y tɩ ad yãmb tʋʋmã sẽn yɩɩd sõmblem yaa pʋʋsgo } ([footnoteRef:33]) [a ɭbn Maagε n reeg-a ].  [33: ()  Attoahaara wa sunanu haa (277), Ahmad (5/282) Addarimii, Attoahaara (655). ] 

La sẽn leb n yi tʋʋm nins sẽn yaa yam-raabã pʋgẽ:
A-yaa yʋng pʋʋsgo:
La yʋng naafɩl pʋʋsg yɩɩda windg naafɩl pʋʋsgo, la yʋngã pʋ-sʋg-baasdgã yẽ n tʋg n yɩɩda, ne nabiyaam pʋʋsg la tɩlgr sẽn be a soab yĩngã sẽn yeele: { tõnd Soabã sigdame A Naam yɩ wagell n zẽke,yʋng fãa duni saagẽ wã, tɩ yʋngã pʋ-sʋkã sã n wa looge… } ([footnoteRef:34])... Hadiisã [A Muslim n reeg-a ].  [34: ()   Al-bʋhaarɩɩ, al-gum-a (1094) Muslim; soalaat Al-musaafɩrɩɩna wa kasrɩhaa (758), Attirmiizii (Assoalaat (446), Abʋʋ Dawʋʋd Assoalaat (1315), ɭbn maagε, ɩkaamatʋ Assoalaat wa assunatʋ fɩɩhaa (1366) Ahmad (2/267), Maalik, Annidaa-ʋ lɩssoalaat (496) Addaarimii, assoalaat (1478). ] 

La tahagud yaa pʋʋsg ning fo sẽn gũs n yik n yaool n na n pʋʋsã, a Aɩsa yeelame, Wẽnd yard be a yĩnga: "pʋʋs yẽbdga yaa f na n yik f gõeemã poorẽ".
B-Sãor sasa pʋʋsgo:
Lʋhaa pʋʋsg maaname tɩ yaa sunna rasem-rãmb sãnda pʋgẽ, la basd rasem-rãmb sãnda, ne a Abɩɩsaɩɩd hadiisã sẽn togse: { Nabiyaamã, pʋʋsg la tɩlgr be a yĩng ra yɩɩme  n pʋʋsg Lʋhaa (sãor) wakato hal tɩ tõnd wa yetẽ t'a pa na n bas-a ye, la a mi n bas-a, hal tɩ tõnd wa yetẽ t'a pa na n le pʋʋs-a ye   } ([footnoteRef:35]) [a Ahmad la a Tirmizi n deeg-a, t'a Tirmizi yeele: t'a yaa sõma n yaa wilinga [35: () Attirmiizii, Assoalaat (477) Ahmad (3/36). ] 

La a sẽn paood n yɩɩd yaa rakaar a yiibu, la pʋʋsg la tɩlgr be a yĩngã pʋʋs-a la  rakaar a naase, la a pʋʋs-a rakaar a yoobe, la a waooglem sẽn yɩɩde, yaa rakaar a nii, la pa sard tɩ f maand-a wakat fãa ye. 
B-Miisr kõom pʋʋsgo:
La b maaname tɩ yaa sunna, tɩ f sã n kẽ Misiir pʋgẽ bɩ f maan rakaar a yiibu, ne a Abɩɩ kataada hadiis sẽn togse  tɩ Nabiyaam, pʋʋsg la tɩlgr be a yĩng yeelame: { yãmb yemb kãm fãa sã n kẽ Miisri,bɩ a ra zĩndi, halɩ t'a wa pʋʋs rakaar a yiibu } ([footnoteRef:36]) [Zãma wã n reeg-a].  [36: ()   Al-bʋhaarɩ, Algum'a (1114) Muslim, Soalaatʋ Al-musaafɩr wa kasrihaa (714) Atirmiizii, Assoalaat (316) Annasaa'ɩ Al-masaagidi (730) Abʋʋ Dawʋʋd, Assoalaat (467), ɭbn maagε, ɭkaamatʋ Assoalaat wassunnatʋ fɩɩhaa (1013), Ahmad (5/311), Addaarimii, assoalaat (1393). ] 

D-Alkʋraan kareng suguudu:
B maaname tɩ Alkʋraan kareng suguudã yaa sunna ne karemdã la sẽn kelgda wã, la a yetame tɩ "Allaah Akbaar" suguudã sasa, la sã n roog n yi suguudẽ wã a ningda sallem, la a yeta a suguudẽ wã: Sʋbhaana rabɩya A'laa maa bũmb ning sẽn wa rẽ pʋgẽ wã.
E-bark pʋʋsg suguudu:
B maaname tɩ yaa sunna tɩ b maan suguudu bark pʋʋsg yĩnga, wakat ning neemã wã sẽn wat n palmsdẽ, tɩ namsgã yaa sẽn zãage sẽn tũ ne a Abɩɩbakrat hadiisã sẽn yeele: { tɩ nabiyaamã,  pʋʋsg la tɩlgr be a yĩngã ra yɩɩme, tɩ yel sã n wa-a t'a sũurã noom ne-a la a sẽn lʋɩt n maan suguudu  } ([footnoteRef:37]) [a Abʋʋ Dawʋʋd la a Tirmizi la a ɭbn maagε n deeg-a ]. " "La a la Seena Ali maana suguudu wakat ning a sẽn wa n yãnd ned ning nus sẽn yaa yoad-yoad wa biisã soaba hawaariga pʋgẽ wã " a Ka'b ɭbn Maalik me maan suguudu, b sẽn wa n kõ-a kiba-noogo tɩ Wẽnd reega a tuubgã" la a Ka'b kibarã bãngdbã zemsa taab a zugu. La a sɩfã ne a bʋʋdã yaa wa Alkʋraanã kareng suguudã. [37: () Attirmiizii, Assiyarʋ (1578) Abʋʋ Dawʋʋd, Algihaad, (2774) ɭbn maagε, ɭkaamatʋ Assoalaatɩ wa assunatʋ fɩhaa (1394). ] 

F-Taraawɩɩh pʋʋsgo:
Taraawɩɩhã yaa sunn kεngdga, Wẽnd tʋntʋʋm pʋʋsg la tɩlgr be a yĩngã n tuk-a,   la b pʋʋsd-a la ne zãma Miisr pʋgẽ Sãafã pʋʋsg poorẽ No-loeerã kiuug pʋgẽ. la sɩd la hakɩɩka, Wẽnd tẽtʋʋma, pʋʋsg la tɩlgr be a yĩnga n tuk-a lame   t'a a Ʋmar ɭbn Hataab lebg n vʋʋg-a a sẽn wa n yaa lɩslaambã taoor soaba wakato, la a sõmblemã sẽn yɩɩde, yaa b pʋʋs-a rakaar piig la a yembre, la yell ka be tɩ b sã n paas rẽ zug ye, la b paasda nidg-pãnga rasem-pi-yaoogã pʋgẽ, ne pʋʋs-n-woglogo la Wẽnd Yʋʋr tẽegre, la kosgo. 
G-Wɩtrã pʋʋsgo:
Wɩtrã yaa sunn sẽn yaa kεgεnga, tɩ Wẽnd tẽnbtʋʋma, pʋʋsg la tɩlgr be a yĩnga, maan-a lame,   la a sagl tɩ b maan-a, la a sẽn paood n yɩɩd yaa rakaar a yembre, la a pidã sẽn paoode, yaa rakaar a tãabo, la a sẽn waoog n yɩɩda yaa rakaar piig la a yembre. 
La a wakatã: 
Yaa Sãaf pʋʋsgo ne Fagir sʋka, la b maanda kunuut a pʋgẽ (kota doaaga) rukuu'ã poorẽ, yaa bũmb b sẽn bʋ nonglem.
A sɩf-rãmbã:
1 - yaa a tong-a n pʋʋse n ra tol n zĩnd n maan Sahd, sã n pa rakaar baasdgẽ wã ye. 
2 - yaa a sẽn na n zĩndi n maan Sahdo taor t'a na  n ka kẽ raka-baasgã, rẽ poorẽ t'a yiki n pa ning sallem n wa ne rakaar a yembre, n zĩnd n maan sahdo la a ning sallem. 
3 - yaa a ning sallem rakaar a yiib fãa poore, rẽ poorẽ t'a wa baas ne rakaar a yembre, la a maan Sahdo la a ning sallem, la yãwã n yɩɩd sɩf-rãmbã fãa ne sõmblem; bala yaa yẽnda la nabiyaamã, pʋʋsg la tɩlgr be a yĩng sẽn maan-a,  la duum a zugu. 
H-Naafɩl-rãmb nins sẽn maand farɩl-rãmbã pʋʋsg wakatã:
La Naafɩl-kãensã sẽn yɩɩd sõmblem, yaa Fagir sasa rakaar a yiibã, ne a Aɩɩsa hadiisã sẽn yi nabiyaam nengẽ:  { Fagir rakaar a yiibã, a sõblemã yɩɩda duni la sẽn be a pʋgẽ wã } ([footnoteRef:38]) [A Muslim la a Tirmizi n deeg-a, la a Tirmizi yeelame tɩ yaa hadiis sẽn manege].  [38: () Muslim, Soalaat Almusaafɩrɩɩna wa kasruhaa (725), Attirmiizii,Assoalaat (416), Annasaaɩ, kɩyaamu Allaylɩ wa tatawʋ'ʋ Annahaar (1759), Ahmad (6/265). ] 

La Naafîl-rãmb nins b sẽn kengã n yɩɩda, yaa rakaar piig la a yiibu: yaa rakaar a naase taoor tɩ Zafar na n pa pʋʋs ye, la rakaar a yiibu a pʋʋsgã poorẽ, la rakaar a yiibu Magrib poorẽ, la rakaar a yiib Sãaf poorẽ, la Fagir rakaar a yiibã.
La b maana sunn tɩ f rol naafɩl-kãensã, tɩ b sã n põsg-fo, la wɩtrã rolbo yɩta rakaar a yiib poorẽ, sã n pa naafɩl ning sẽn põs ne a farɩlã fãa n lebg wʋsgo, sẽn tog n yɩɩd wakat-kãnga, yaa b bas a naafɩlã, bala nang n be a pʋgẽ, sã n na n pʋʋs-a, sã n pa fagir rakaar a yiibã bala, sã yaa bãmba a rond-b lame sẽn yaa neng ning fãa, a kengrã sẽn yaa wʋsgã yĩnga. La fo sẽn na n pʋʋs-b fãa zakẽ yẽ sõmblem n yɩɩda, tɩ rẽ yõsga ne farɩlã la pʋʋsg nins sẽn pʋʋsd ne zãmã wã, rẽnd bãmb sẽn sõmb n yɩɩd yaa Miisrẽ wã.

Arzũm pʋʋsgo 
A-zũma raar yɩɩdlemã:
Zũma raare bee ra-bedã pʋgẽ, la ra-zɩsdã, Wẽnd welg-a lame n kõ lɩslaambã zãma la A maan tɩ b tigmd taab a pʋgẽ, la hɩkma ning sẽn be rẽ pʋgẽ wã sãnda, yaa sẽn na yɩl tɩ bãng-taab zĩnd lɩslaambã ne taab sʋka la minim-taaba la yols-taaba la song-taaba, la zũma raare, yaa rasm a yopoe wã tigri, la yẽ me la raar sõmblem sẽn yɩɩde, Wẽntoog sẽn pukd a pʋgẽ.
B-Arzũma pʋʋsg bʋʋdo:
Arzũma pʋʋsg yaa tɩlae ne Wẽnd koεεg sẽn yeele, A Naam zẽk yã: {                  } ([footnoteRef:39]) [ Arwũma Sʋʋrat, Aayar: 9].  [39: () Sʋʋrat Al-gum'a, Aayar: 9. ] 

La a yaa rakaar a yiibu. 
La b maana sunn tɩ f so koom la f kẽng-a pĩnda.
C-neb nins zũma wã pʋʋsg sẽn yaa tɩlae b zugã:
Yaa rao fãa sẽn yaa lɩslaam n pid baalik, n yaa burkina tɩ padeng ka a zugu.
D-Arzũmã pʋʋsg wakato:
B sã n pʋʋs-a taoor tɩ windigã na n pa kɩlle, pa sãam ye, la sẽn sõmb n yɩɩda, yaa a kɩllʋgã poorẽ, bala yaa rẽ la wakat ningã pʋʋsg la tɩlgr sẽn be a soab yĩngã sẽn da yɩ  n pʋʋsd-a naoor wʋsgo. 
C-sõor ning sẽn sekd Arzũmã pʋʋsgo:
B lugunda Arzũm pʋʋsgo ne sõor ning nebã sẽn nong n boondẽ tɩ yaa zãmã.
F-Sard-rãmb nins sẽn sõmb n zĩndi tɩ Arzũma yaool n manege:
Sẽn be a manegrã sard-rãmbẽ yaa yala a nu:
1 -yaa wakatã sẽn na n ta. 
2- yaa anniyã wã. 
3- yaa b sẽn na n maan-a yiri.
4- yaa sõor ning b sẽn boond tɩ zãma, nebã mining pʋgẽ. 
5- yaa b reng n maan hutb a yiibu tɩ Wẽnd pẽgre la pʋʋsg la tɩlgr  kosgo a tʋntʋʋmã yĩng be b pʋgẽ,  la aayae-rãmb karengo sẽn yi Alkʋraanã pʋgẽ,  la f sagl nebã ne Wẽnd-zoεεga, la koεεg zẽkre zãmã wã sẽn na wʋmẽ yĩnga. La goam yaa gɩdgame limaamã sẽn wat n maan hutbã sasa, la negã gãeesgo, la ned ning sẽn pʋʋs-a a sekd-a lame n yi Zafarã pʋʋsgo, la ned ning sẽn paam rakaar a yembre ne limaamã, a soab paama Arzũmã. La a sã n paam sẽn pa ta rẽnda, a maanda a anniyã zafar pʋʋsgo, n pʋʋs-a rakaar a naase.

A maanegã võore:
Tigrã pʋʋsgo yaa dĩinã tagms-rãmb nins sẽn yaa vẽenegã a yembre n leb n yaa yεl nins Wẽnd sẽn welg n kõ a Mohammad poorẽ-rãmbã, pʋʋsg la tɩlgr sẽn be a yĩnga,   tɩ Wẽnd bark-pʋʋsg yɩt ne tigrãn, ne Wẽnd sẽn maan neema tɩ paam n loe noorã la b kaag lohormã Roog,  tigrã leb n boondame n tog ninbãan-zoεεga la yols-taaba lɩslaambã ne taab sʋka, la gãd-taabã la sũyã yɩlgre. 
A bʋʋdã:
Tigrã pʋʋsgo yaa farɩla tɩ zãma sẽn sekd sã n yik ne-a, a roka neb a taabã zugu, la nabiyaamã, pʋʋsg la tɩlgr sẽn be a yĩnga,  la neb nins sẽn lεdg a zĩigẽ wã a loogrã poorẽ wã, b ra yɩɩmẽ n pʋʋsd-a n wakat fãa, la a yaa sunn b sẽn keng a yellã ne lɩslaam raoog  la lɩslaam poak fãa, la b maan-a lame tɩ yaa yir la b pʋʋd-a, pa sor-toak zug ye. 
A sard-rãmbã:
A sard-rãmbã yaa wala Arzũmã pʋʋsg sard-rãmbã, sã n pa hutb a yiibã bala,bala hʋtb a yiibã yaa sunna tigrã pʋʋsgẽ, tɩ b maand-b pʋʋsgã poore.
A wakatã:
Yaa sẽn sɩng Wẽntoogã sẽn wat n zẽk n zems wa kãnd yasre n tʋg n tãag wẽndtoogã kɩllgo, la btigrã daar sã n ta tɩ b pa bãng tɩ daarẽ-kãnga yaa tigri hat tɩ wĩntoogã wa tɩ kɩlle, b pʋʋsda a vẽk-n-beoogo n rol-a a wakatẽ wã.
Tigrã sẽn pʋʋsd to-to:
La tigrã pʋʋsg yaa rakaar a yiibu, ne a Ʋmar koεεg sẽn yeele: { no-lokr ne kibsã pʋʋsgo yaa rakaar a yiib-yiibu, sẽn pidi, tɩ pa sẽn koeeg ye, tɩ yaa sẽn tũ ne nabiyaamã zɩlemde, la sɩd la hakɩɩka ned ning sẽn pasa zĩri rẽ sẽn pa rẽnda a soab bõn yã } ([footnoteRef:40]) [ A Ahmad n deeg-a].  La b pʋʋsd-a lame taoor tɩ hʋtbã na n pa maan ye.  [40: ()  ɭbn maagε, ɩkaamatʋ assoalaat wa assunnatʋ fɩɩhɩ (1064) Ahmad (1/37). ] 

Rãeenem rakaarã a maanda Allaah Akbar noor a yoobe, Allaah akbar rãeengã poorẽ, la taoor t'a na n pa yeel tɩ "Aʋʋzʋ bɩllaah min Asoytaani rragiim" n na n sɩng karengã, la rakaar a yiibẽ soaba, a maanda takbɩɩrã naoor a nu taoor t'a na n pa sɩng karengã ye
A pʋʋsgã zĩiga:
Yaa zĩ-peel raoogẽ la sakdame tɩ b pʋʋs-a miisa wã pʋgẽ, tɩ sã n mikame tɩ tʋlsem n tall-b n kẽng be.
Tig a yiibã pʋʋsg sunn-rãmba:
B maana sunna, tɩ f maand Allaah akbar wakat fãa, rat n yeel tɩ pa za ne pʋʋs-rãmbã poorẽ bal ye.  La f maan-a t'a yi tigrã yʋnd a yiibã pʋgẽ, ne Wẽnd koεεg sẽn yeele A Naam zẽk yã:  {         } ([footnoteRef:41]) [Naafã, Aayar: 185].  [41: () Sʋʋrat Albakara, Aayar: 185.] 

Tɩ lɩmaam Ahmad yeele:  "A Ʋmar biig ra yɩɩmẽ n maan Allaah akbar tig a yiibã fãa pʋgẽ".
La higiimdã kiuug rasem piigã yel pʋgẽ, Wẽnd yeelame A Naam zẽk yã: {        } ([footnoteRef:42]) [Hagiindã sʋʋra, Aayar: 28].  [42: () Sʋʋrat Al-hagga, Aayar: 28. ] 

La sã n yaa Allaah Akbar nins sẽn za wã, rat n yeel tɩ sẽn b sẽn yet-b wakat a nu wã poor fãa wã, yẽ welga ne kibsã, la a wakatã sɩngdame sã n yaa ne ned ning sẽn pa be hagiimdẽ wã, ne Arfa raar Fagirã n tʋg n tãag tigrã rasem-rãmbã saabo.
La b maana sunna tɩ nebã kẽng pʋʋsgã pinda, la sã n yaa limaamã, yẽ yaoondame n tɩ tãag pʋʋsgã wakato, la b maana sunn tɩ ned ning sẽn na n kẽnga pʋʋsgã bɩ a yɩlg a mengã la a yelg a futã neerem sẽn yɩɩda soaba, la pagbã pa yit ne faas teed ye.
Tigrã pʋʋsg sunn-rãmba:
B maana sunna tɩ b yãg ne kibsã pʋʋsgo pĩnda, la b yaool no-lokrã pʋʋsgo.
la b maana sunn tɩ f rɩ taoor tɩ f na n pa yi n kẽng no-lokrã pʋʋsgo ye tamar sõor sẽn pa tõe n pʋɩ yiibu, la f yõk f meng n da rɩ kibsã pʋʋsgẽ sẽn na yɩlẽ n wa sɩng rɩɩbã ne f rũngẽ bũmbu.

A-B sẽn maan-a wã võore:
Wẽnd naana ninsaala, la a maan-a t'a yaa sẽn togend a meng n kẽngd Wẽnd nengẽ, la a lebgd n tʋgd A nengẽ tʋlsem sẽn wat n be ne-a wakat,maa yel-bed sẽn wat n sig-a, rẽnd saagã bõosgã yaa naangã tagmasã yembre tɩ lɩslaam togenda a pʋgẽ n tʋg a Soab a Wẽnd nengẽ n baood yũnugri koomã tʋlsem sẽn wat n sig-a zugu.
B-a maanã wã:
yaa yũnugr baoobo Wẽnd nengẽ, A Naam yɩ wagel n zẽke,  n kõ tẽmsã la nebã, sẽn tũ ne pʋʋsgo  la kosgo la yaafa bõosgo. 
C-a bʋʋdã:
Saag kosg pʋʋsgo yaa sunn b sẽn keng a yellã.. Wẽnd tẽntʋʋm maan-a lame, pʋʋsg la tɩlgr be a yĩnga,  la a moon-a nebã sʋka, la a yi a yĩnga n kẽng pʋʋs zεεgẽ wã. 
D-a wakatã la a sɩfã la a bʋʋdã:
Yaa wala tigrã pʋʋsgo.
E-la b bʋʋ nonglem tɩ limaamã moon a yellã taoor t'a wakatã ket rasem-rãmb saare:
La a bool nebã tɩ b tuubi n yi Wẽnd-kɩɩsgã pʋgẽ la b bas wẽgdã la b loe noore la b maan Sãrã-rãmba la b bas zab-taaba, bala Wẽnd-kɩɩsg wata ne ware, wala tũudmã me sẽn wat ne yell-sõma la barka.

A-Wĩntoog sobgr sẽn yaa soaba la a pʋʋsgã sãri wã sẽn maan-a wã võore:
Sã n yeel tɩ "Al-kʋsʋʋfe" yaa wĩndigã maa kiuugã vẽenem sẽn na n menem.  La a yaa tagmas-rãmb sẽn yi Wẽnd tagms-rãmbã pʋgẽ, n maand tɩ ninsaal segend a menga la a gũusd Wẽnde, A Naam zẽk yã, la a lebsd a meng Wẽnd nengẽ, yellã nao sẽn wat n yõs taabã, la a tagsdẽ n getẽ Wẽnd sẽn maneg duni wã gill ne A tõogã tɩ be neerã. tɩ leb n yaa Yẽ a Yembr bala n sõmb ne tũudmã. Rẽnd Wĩndigã sã n wa sobge, tɩ kiuugã bõre, b maana sunna tɩ b pʋʋs Al-kʋsʋʋf pʋʋsgo ne zãma,  {                       } ([footnoteRef:43]) [ Fʋssɩlat, Aayar : 37].  [43: () Sʋʋrat Fʋssɩlatʋ, Aayar: 37. ] 

B-a wakatã:
Yaa sẽn sɩng sobgrã sɩngr wakato n tʋg n tãag a loogre, la a pʋʋsgã sã n põs-fo, pa rond ye, la ned baa a yen pa tol n wa ne kibar tɩ b maan-a a pãrgrã poorẽ ye, a wakatã sẽn loogã yĩnga.
C-a sɩfã:
Yaa rakaar a yiibu, b karemda ra-ka-rãeengã n vẽnege, Alhamdo la sʋʋra sẽn wogme, rẽ poor t'a maan rukuu n wogle, rẽ poor t'a rooge n yeel tɩ "Sami Allaah liman hamidahʋ" rẽ poor t'a karem "Alhamdo" la sʋʋra sẽn wogme, rẽ poor t'a maan rukuu, rẽ poor t'a rooge, rẽ poorẽ t'a maan suguud a yiibu sẽn wogme, rẽ poor t'a pʋʋs rakaar a yiibẽ soaba wala rãeenem soaba, la yẽ koeeglem n yɩɩd rãeenem soaba, a kõbgã gil fãa pʋgẽ, la a leb n tara sɩf-rãmb a taaba, la sɩf-kãngã n maneg n yɩɩda la a yɩɩd pidbu, la a sã n wa ne rukuu-rãmb a tãabo maa a naase maa nu, yell ka be ye, tɩ tʋlsem sã n be ne rẽnda.

Kũ-rãmb bʋʋdo.
A-Nisaalã ba a yõorã sẽn yɩ wok to-to fãa, sik ka be t'a na wa kiime ye:
n yi tʋʋmã zakẽ n kẽng rolb zakẽ, la sẽn be lɩslaam hakε-rãmbẽ a lɩslaam taag zugu yaa a kaag-a t'a sã n bẽ, la a yãag a kũumã t'a sã n maan kaalem.
-la b maaname tɩ tʋg n kaag  bãad n tẽeg-a tuubgã yelle  la sagl-a t'a gʋls sagle tɩ rẽ yaa sunna
-b maaname me tɩ yaa sunna tɩ ned ning kũumã sẽn wat n wa a soab nengẽ tɩ b tees-a Al-kiblã, ne b sẽn na n gãneg-a a rɩtg wεεngẽ t'a nengã yaa sẽn tees Al-kibla, tɩ rẽndã sã n pa toog wʋsgo, sã n pa rẽ b gãneg-a la a poorã zugu, t'a não a yiibã tees Al-kiblã la b zẽk a zugã bilfu, sẽn na yɩl la a nengã tees Al-kiblã, rẽ poorẽ tɩ b lεεms-a Assahdã "Laa'ɩlaaha ɭllallaah" (Soab ka be sẽn tũud ne sɩd tɩ sã n ka Wẽnd ye), la b madg a koeesã ne koom maa bõn-yũudɩ, la b karem (Yaasɩɩn) a nengẽ.
-Lɩslaam sã n maan kaalem, b maana sunna tɩ b mum a ninã la b sẽb a toεεngã ne bõn-loetga, la b tẽg a yĩng-sogsã ne bʋg-bʋge la b zẽk-a yĩngri la b yees a futã, la b lud a yãndã, la b rogl-a soobã gãag zugu n tees-a Al-kiblã a rɩtg wεεngẽ tɩ sã n mik tɩ yaa nana ne-a, sã n pa rẽ, b gãneg-a la a poorã zugu, t'a nao a yiibã yaa sẽn tees Al-kibla.
B-Kũumã koom-soobo.
ned sẽn sõmb n yɩɩd ne a soobã, yaa  a sẽn bas saglg tɩ ned ning maan rẽndã wã, yẽ poorẽ yaa a ba wã, rẽ poorẽ yaa a yaabã, rẽ poorẽ yaa sẽn pẽ-a n yɩɩd. La sẽn sõmba ne pag soobo, yaa a sẽn saglg ne ned ninga, rẽ poorẽ yaa a ma wã, rẽ poorẽ yaa a yaab poaka, rẽ poorẽ, yaa sẽn yɩɩda ne pẽem pagbẽ wã. La yi-kãadb a yiibu n sood taaba.
La b maana sard tɩ soodã yɩ yam soaba n mi n yellã n bake n mi koomã soob bʋʋdo.
-yaa haraam tɩ lɩslaam so kɩfre maa a mum-a, la ad a busd-a lame ne tomã tɩ ned sã n ka be be n na bus-a.
C-Koomã soob sẽn yaa soaba sunnã pʋgẽ:
B sã n sɩng kõomã soobo, b luta a yãndã, rẽ poorẽ tɩ b zẽk a zugã n maan wa b na n zĩnig-a lame, n wẽoog a pʋga faag faaga, la a wʋsg koomã kiigri, rẽ poorẽ tɩ soaadã sẽbg a nugã ne peende maa sẽn wõnd rẽ n zẽk-a ne-a, rẽ poorẽ t'a yõk-a koom yõgbo, yaa b sẽn bʋ nonglem, a sẽn sẽbg a nugã peend a to poorẽ, rẽ poore t'a maan anni wã n na n so-a, la a yeel tɩ "Bɩsmɩllaah" n pek-a ne koom maa mugnuga maa safande, la a sɩngda ne a zugã la a toεεngã, rẽ poorẽ a rɩtg wεεngẽ, rẽ poorẽ a goabg wεεngẽ, rẽ poorẽ t'a le pek-a yiibẽ soaba, la noor a tãabo, wala rãeenem pekrã buudu, la a sã n pa yɩlge, a paasdame hal t'a wa yɩlge, la so-baasdgã a ningda kaafuur maa yũ-noodo n lagm koomã, la a no-kõbdã maa a nus-yẽesã sã n yaa wogdo, b kʋrsd-a lame, rẽ poorẽ tɩ b bil-a ne fuugu, la paga b maanda a zoobdã gεm a tãabo n sik  a poorẽ wã. 
D-Kũumã kaseng ningri:
B maana sunna tɩ b maan rao kasengo fut a tãabo, sẽn yaa peelse, b wusd-a lame ne yũ-noodo, rẽ poorẽ tɩ b tẽeg-ba n tẽeg-b n palg-b taaba, la b ningda yũ-noodã kãkẽmsã ne taab sʋka, rẽ poorẽ tɩ kẽes kũumã kãsẽmsã pʋgẽ tɩ b yaa sẽn gãneg-a, la b ning lamdo kɩgb a yiibã ne taab sʋka la loe kʋɩdg a zugu sẽn wõnd wa pãntalõ kɩdga n lut a yãndã, la b ningda yũ-noogã a yĩngã fãa gilli, rẽ poorẽ tɩ b lebs fuugã kɩrẽng ning sẽn be a yĩngri goabg wεεngẽ wã b yiis-a a rɩtgã wεεngẽ, rẽ poorẽ tɩ b palg rɩtg soaba goabg wεεngẽ, la b maan yiibẽ soaba me tɩ yaa woto, la kaseng a tãabẽ soabã me woto, la sẽn kellã n ningda a zugẽ wã, rẽ poorẽ tɩ b sẽbg-a n wa tɩ lok Kabrẽ (yaoogẽ wã) wã. La b ninga bi-bilfu  kasenga ne fuug a yembre, la sakdame tɩ b maan ne fut a tãabo.
La sã ya paga, n rengdẽ n sẽbg-a lame ne fu-poko, rẽ poorẽ tɩ b yεlg-a fũ-woko, rẽ poorẽ tɩ b lud-a ne (hɩmaar) zug-fuugu la fu-yorgo la fu-gobs a yiibu, rẽ poorẽ tɩ b yelg-a fu-yorgã la b lud-a ne zug-fuugu, rẽ poorẽ tɩ b vil-a ne fu-gobs a yiibu, la sã n yaa bi-pugl kɩdga, yẽ yaa fu-yorg pʋgẽ la fu-gobs a yiibu.
-b sã n so kũum, zem tɩ yaa paga maa rawa, so-vuka sẽn tat a yĩngã fãa, sekame, b tõe n ning-a la kãseñgã ne fuug a yembre sẽn lut a yĩngã gilli, zem tɩ yaa rawa maa paga.
-b La biig sẽn fabe, sã n mikame t'a taa kiuug a naase, rẽ poorẽ t'a ki b pʋt-a la yʋʋre la b so-a la b pʋʋs-a.
E-Kũum pʋʋsg sɩfa:
La sunnã yaa tɩ limaamã yãnes n zems rao yãoogẽ, la sã n yaa paga, yaa a pʋ-sʋkã, a yetame tɩ (Allaah Akbaar) naoor a naase n zẽkd a nugã ne (Allaah Akbarʋ) fãa, a yeta (Allaah Akbarʋ) rãeengã, la a yeel tɩ (Aʋʋzʋ billaah mima Asaytaan Arragiim) la a yeel tɩ (bilmillaah) la karem (Al-hamdo) n solge, la a pa karemd pʋʋsgã pakr doaag ye, rẽ poorẽ t'a yeel (Allaah Akbarʋ) yiibẽ soaba, la a yeele: { Allahʋmma Soalɩ Alaa Mohammadɩn wa'alaa aalɩ Mohammadɩn, kamaa soallaeeta Alaa ɩbraahɩɩma wa alaa aalɩ ɩbraahɩɩma, ɩnnaka hamiidʋn magiidʋn. Allaahʋmma baarɩk alaa Mohammadɩn wa alaa aalɩ Mohammadɩn, kamaa baarakta alaa ɩbraahɩɩma wa alaa aalɩ ɩbraahɩɩma innaka hamiidʋn magiidʋn } ([footnoteRef:44]).  [44: () -Al-bʋhaarɩ , Ahaadiis Al-Anbiyaa'ɩ, (3190) Muslim Assoalaat (406) Attirmiizii Assoalaat (483) Annasaa'ɩ, Assahwʋ (1288), Abʋʋ Dawʋʋd, Assoalaat (976), ɭbn Maagε, ikaamatʋ Assoalaat wassunatu fɩɩha (904), Ahmad (4/244), Addaarimii, Assoalaat (1342). ] 

-Rẽ poorẽ t'a maan Takbɩɩr (Allaah Akbaar) a tãabẽ soaba, la kotẽ n yetẽ:  { m Soab A Wẽnde, yaaf tõnd vʋɩta la d kiida, la sẽ zĩnda ka la sẽn pa zĩndã ka, la d bi-bilfu la d kãsma, la d rawa la d paga, ad Foo n mi tõnd lεbεng zĩiga la d gãag zĩiga, la Foo la Tõoda ne bũmbã fãa, m Soab A Wẽnde, F sẽn vʋɩɩms a soab tõnd pʋgẽ, bɩ F vʋɩɩms a lɩslaoongã la sunnã zugu, la F sẽn deeg-a soab yõor tõnd pʋgẽ, bɩ F kɩt t'a maan kaalem  b yiibã zugu, m Soab A Wẽnde yaaf-a la F yols-a, la F kõ-a laafɩ la F yaaf n bas-a, la F waoog a sãando, la F yalg a kõomã zĩiga, la F so-a ne koom la sa-pɩlml (galaas) la ko-maasga, la F yɩlg-a n yi zunuuba la yell-tuuti wã, wala b sẽn yɩlgd fu peelle n yi rẽgdã, la F tedg a zaka sõmblem sẽn yɩɩd a zakã, la paga sõmblem sẽn yɩɩd a pagã, la F kẽes-a Arzana, la F maan-a gũudem n yi yaoogã namsgã, la bugmã namsgã, la F yalg-a a kabrẽ wã, la F maan vẽenem a pʋgẽ. } ([footnoteRef:45]).  [45: () Attirmiizii, Al-gεnaa'ɩz, (1024) Annaa'ɩ Al-gεnaa'ɩz (19986) Ahmad (5/412). ] 

-La sã n mikame tɩ yaa bi-kɩdga, b yeta woto loogr poorẽ:  bɩ F kɩt a maan kaalem  b yiibã sunnã zugu: { m Soab a Wẽnde maan-a …… la bingri a roagdb a yiibã yĩnga, la sugsda b sẽn sakd a soab yĩnga, m Soab A Wẽnde, zɩsg b yiibã tʋʋmã a yĩnga, la f zɩsg b yiibã keoorã a yĩnga, paas-a ne muunim sõmbsã la F ning-a a ɭbraahɩɩm wubrã pʋgẽ, tɩlgr be a zugu, la f tɩlg-a ne F yolsgã n yi Gεhɩɩm namsgã }. 
-rẽ poorẽ t'a maan (Allaah Akbaarʋ) n gãnes bilfu, rẽ poorẽ t'a ning Sallem a rɩtg wεεngẽ.
F-Kũum pʋʋsg yɩɩdlem:
Ned ning sẽn pʋʋs a kũum a tara keoor sẽn yaa wa Kɩɩraat, la Kɩɩraatã me yaa wa Ʋhd tãngã bilgri, la f sã n pʋg-a hal tɩ b wa tɩ mum-a f tara Kɩɩraat a yiibu.
-b maaname tɩ yaa sunn tɩ roap a naas tʋk kũumã, la b maan tɩ yaa sunna tɩ rao fãa gãd pãndε wã kɩrms a naasã a yembre, la b maana sunn me tɩ b yãg ne kũumã, la sẽn kẽndbã lʋɩ a taore , tɩ sẽn zaobã zĩnd be a poorẽ wã.
F-yaoogã sɩfa la mũmbã la bũmb ning b sẽn gɩgdg yaadẽ wã:
Yaa tɩlae tɩ b zulg kabrã, la b sã n wa ta kabrã tẽngre, b tuuda a pʋgẽ Al-kiblã wεεngẽ zĩig sẽn na rɩgl kũumã, la b boonda rẽndã tɩ Lahde (yao-bẽka) la yẽ sõmblem n yɩɩd b sẽn na n pãrg sʋka, la ned ning sẽn na n kẽes-a wã yetame, "Bɩslmɩllaah wa alaa millatɩ rasʋʋlɩllaah" (ne Wẽnd Yʋʋrã barka, la Wẽnd tʋntʋʋm sorã zug la d mumda,) la a ningd-a la a yao-bẽkã pʋgẽ a rɩtg wεεngẽ n tees Al-kiblã, rẽ poorẽ tɩ b tedg tãn-koεεmã a zugu, rẽ poorẽ tɩ b mum-a, la b zẽkda kabrã ne tẽngã, n zems wa nug-yakemde la b mẽs-a ne koom
- b harmã meebo kabrã zugu.  La a saasgo, la a tabre, la pʋʋsg beenẽ la miisr meeb a zugu,  la bark baoobo la f saag-a ne yĩngã, la fɩtl-rãmb ningr a zugu, la ti-puud rʋʋgr a zugu la zot n gild-a. 
- b leb n maana sunna tɩ b maan rɩɩbo n kõ kũumã zak-rãmba, b kisgame tɩ kũumã zak-rãmb maan rɩɩbo،   n kõ nebã. 
-b maana sunna ne ned ning sẽn kaaga yaadã t'a yeele:  { (Assalaamu Alaykum daara kaomim muuminiin, Wa innaaa insa Allah, bikum laahɩkʋʋn, yarhamu Allaah Al-mustakdimiina minkum wal mustaahɩrɩɩn, nas-alʋ allah lanaa wa lakum Al-aafɩya, Allahʋmma la tʋharrɩmna agrahum, wala taftɩnnaa baadahum, wagfɩr lanaa, la lahum) (Tɩlgr be ne yãmba, yaa yãmb lɩslaam zãma zaka, ad tõndo, Wẽnd sã n sake, d na n paama yãmba, Wẽnd ne yols sẽn reng-b taoor yãmb pʋgẽ, la sẽn yaool-ba, d kota Wẽnd laafɩ tõnd la yãmb yĩnga, m Soab A Wẽnde, ra mõng-do b keoorã ye, la F ra zarb-do b loogr poorẽ ye, la F yaaf-do ne bãmba ) } ([footnoteRef:46]).  [46: ()    -Muslim, Attoahaara (249) Annassaaɩ, Attoahaara (150), Abʋʋ Dawʋʋd, Al-gεnaa'ɩz (3237) ɭbn maagε, Azzuhd (4306) Ahmad (2/300) Maalik, Attoahaara (60). ] 

La b maana sunna tɩ b pʋʋs kũumã-rãmb kʋʋrã taoor tɩ b na n pa mume; la mũmbã poorẽ n tʋg n tãag rasm a tãabo n lagm ne b yʋndã fãa, sã n pa sẽn da ka be a yiri –yẽ tõe n wa pʋʋsa sẽn yaa wakat ning fãa, ba tɩ rasm a tãabã loog yã.
-b maana sunna ne ned ning masɩɩb sẽn paam-a t'a yeele:  { "Innaa Lɩllaah, Wa innaa ɭlayhi raagɩ'ʋʋn, Allahumma agɩrnii fɩɩ musiibatɩɩ, wahluflɩɩ hayran minhaa" Tõnd yaa Wẽnd n so, d lebεng-zĩig me yaa Yẽ nengẽ, m Soab A Wẽnde, kõ-m keoore m yellã pʋgẽ, la F leds-ma sõmblem sẽn yɩɩda } ([footnoteRef:47]).  [47: ()   Muslim, Algεnaa'ɩz (918) Attirmiizi, Al-gεnaa'ɩz (977) Abʋʋ Dawʋʋd, Algεnaa'ɩz (3119), ɭbn maagε, maa gεε-a fɩl gεnaa'ɩz (1447), Ahmad (6/309), Maalik, Algεnaa'ɩz, (558). ] 

-sakdame tɩ b yãb kũumã yĩnga, la futã pãrsg, la yεyã pãbre, la zẽk koεεga yaa haraam, la sẽn wõnd rẽnda.

	3 - Zakã.

	

	- Zakã bʋʋdo. 

	- zakaat Al-fɩtrã yelle. .


[bookmark: _Toc115055109][bookmark: _Toc116190042]
Zeng-raoogo a tãabẽ soaba sẽn yi lɩslaonngã zeng-raoodẽ wã. 
[bookmark: _Toc115055110][bookmark: _Toc116190043]yaa zakã 
A-zakã gãnegrã võore:
Sẽn be zakã tgãnegrã võor pʋgẽ, yaa sẽn watã:
A-yaa sẽn na yɩlg adam biisã yõyã n yi beedã zʋg-yaalsã, la yã-beedã la kãas-n-pĩ wã
2 - sẽn na yubs talsã nẽnse la sẽn na mans koms-rãmbã yella, la keelmã-rãmba, la sẽn pa tarbã. 
3 - yaa sẽn na maan yell nins sẽn nafd nibuiidã gilli, yell nins vɩɩmã sẽn pa tõe n kẽng tɩ pa tũ ne-a wã la a na yɩ tɩrga. 
4-yaa sẽn na ning toaaga rakãagbã arzεgsã zãmb pʋgẽ la toandbã nusẽ la nug-tʋʋm-bedã-rãmbã, sẽn na yɩl la arzεkã ra be neb saar nugẽ bal ye maa a gilimd rakãag-rãmbã ne taab sʋk ye.
B-zakã sẽn yaa soaba:
Yẽ yaa sõor ning sẽn yaa tɩlae tɩ b yiis-a n kõ b  rãmba, arzεk ning sẽn wat n ta geelg sãri wã wilgã, sẽn tũ ne sard-rãmba b sẽn mi.
La a ya bũmb sẽn yɩlgd yamba n yi a zunuubã la a yɩlgd a yõorã, Wẽnd yeelame, A Naam Zẽk yã: {         } ([footnoteRef:48]) [Sʋʋratʋ Attaooba: 103]. [48: () Sʋʋrat Attaooba, Aayar: 103.] 

C-Zakã dargε lɩslaoongã pʋga:
A yaa zeng-raad a nu wã a yembre, la b tõk-a lame ne pʋʋsgã zĩis wʋsgo, Wẽnd Gafã pʋgẽ.
D-Zakã bʋʋd Sarĩ wã pʋgẽ:
 Zakã ''yaa faril tɩ Wẽnd maan-a n rogl lɩslaam fãa sẽn paam ligd t'a sõorã ta zak yãkre, sẽn tũ ne a sard-rãmbã" Wẽnd maan-a lame t'a yaa farila A Gafã pʋgẽ, tɩ nabiyaamã reeg-a, pʋʋsg la tɩlgr be a yĩnga,  la a leb n sagl tɩ b reeg-a ned fãa nengẽ sẽn yaa waagib a soab nengẽ, zem t'a yaa bedre maa a yaa kɩdga, a yaa raoa maa a yaa paga, a yaa tɩrga maa a yaa yalma, maa yaa gãeenga, A yeelame A Naam zẽk yã: {         } ([footnoteRef:49]) [Attaooba: 103]. [49: () Sʋʋrat Attaooba, Aayar: 103.] 

La A koeeg sẽn yeele: {                } ([footnoteRef:50]) [Sʋʋratʋ Al-Bakara, Aayar: 267].  [50: () Sʋʋrat Albakara, Aayar: 267. ] 

{      } ([footnoteRef:51]) [ Al-muzzamil: 20].  [51: () Sʋʋrat Almʋzammulʋ, Aayar: 20. ] 

Tɩ Wẽnd tʋntʋʋm, pʋʋsg la tɩlgr sẽn be a yĩngã yeele   { b mẽe lɩslaoongã zeng-raad a nu zugu : Yaa kaset maanego tɩ soab fãa kae sẽn nafde, rẽnda Wẽnde, la a Mohammad me yaa Wẽnd tʋntʋʋma, la pʋʋsg yãnesgo, la zak kũuni la Roogã kaagre, la Ramadaan no-loeere } ([footnoteRef:52]) [a bʋʋhaarɩ la a Muslim n reeg-a ].  [52: ()   -Al-bʋhaarɩ, Al-ɩɩmaan (8), Muslim, Al-ɩɩmaan (16), Attirmiizi, Al-ɩɩmaan (1609), Annasaa'ɩ, Al-ɩɩmaan wa saraa'ɩʋhuu, (5001) Ahmad (2/93). ] 

Arzεgs nins zak yãkr sẽn yaa tɩlae a pʋgẽ wã:
Arzεgs nins zak yãkr sẽn yaa tɩlae a pʋgẽ wã yaa a naase:
Yaa teed nins sẽn yaa ligdã, la neemã rũmsã, la teed nins b sẽn yit tẽng-gãngã pʋgẽ wã, la tolb lago.
1 - Teed nins sẽn yaa ligdã, bãmb la: Sãnem la Wazuri la ligd vãto:
Rẽnd zak yaa waagiba sãnemã pʋgẽ, t'a sã n ta miskaal pisi:  (pilgem nanegem) yẽ yaa sẽn pʋɩ zĩis piig n yãk  a yembre n pʋɩ zĩis a naase n yaool n yãk a yembrã zaka.
La zakã yaa tɩlae Wanzur pʋgẽ t'a sã n ta Dɩrham 200, yẽ me yaa (pilgem nanegem)  sẽn pʋɩ zĩis piig n yãk  a yembre n pʋɩ zĩis a naase n yaool n yãk a yembrã zaka.
Ligd vãt nins sẽn be rũndã-rũndã wã b geend-a lame ne sãnmã maa wanzurã ligdi a sã n ta bãmbã a yiibã a yembre, sõor ning sẽn sõmb n yãk zakã, zakã yaa tɩlae a pʋgẽ, la a gεεlã me yaa pilgem nanegem tɩ yʋʋmd sã n gilg n sog a zugu.
2 - Rũmsã zaka: 
Zak yaa waagiba yʋgma wã pʋgẽ, la niisã la rũm-bõongã (piisã la bʋʋsã), sã n mik tɩ b gũud-b la yʋʋmdã pʋgẽ, maa yʋʋmdã wʋsg fãa, ween-vɩʋʋgã pʋgẽ maa weoogã pʋgẽ, a sã n ta gεεlã (nisaab) tɩ yʋʋmdã gilg n sog-a, b yiisda a zakã,  tɩ sã n mikame tɩ yaa sẽn tar n pẽedẽ la sẽn wʋsgd bala, t'a zakã yaa wa sẽn watã:
A-Rũm-bõongã geellã:
Sõor ning sẽn sɩnged yiisgã la a sẽn tekdẽ wã, sẽn sɩnged ne piis40 n tʋg 120 yaa pesg a yembr la yiisda.. n sɩng piis121 n tʋg 200 yaa piis a yiibu. piis 201 
Yaa piis a tãabo
Rẽ poorẽ rũms 100 pʋgẽ fãa yaa pesg a yembr la yiisda. 
B-Ninsã gεεla:
Sõor ning sẽn sɩnged yiisgã la a sẽn tekdẽ wã, sẽn sɩnged ne niig 30 n tʋg n tãag niig 39 yaa naaf sẽn tar yʋʋmd la yiisda. sẽn sɩng niig 40 n tʋg n tãag niig 59 yaa nag-sãdg sẽn tar yʋʋm a yiib la yiisda. 60 
yaa yʋʋmd nag-bi-sãds a yiibu,rẽ poorẽ, niig 30 fãa yaa nag-bil sẽn ta yʋʋmde. la niig 40 La sõor pʋgẽ fãa b  yiisda nag-sãdg sẽn tar yʋʋm a yiibu - C-Yʋgma wã gεεla: 
Sẽn sɩnged yʋgm a  5 n tʋg n tãag 9  yaa pesg a yembre 1014 yaa piis a yiibu 15 19  yaa piis a tãabo 20 24   yaa piis a naase 25 35  yaa pe-sãdg sẽn tar yʋʋmde. 36 45 yaa pe-yãang sẽn tar yʋʋm a yiibu 46 60  yaa pe-yãang sẽn tar yʋʋmd a tãabo 3  61 75  yaa pe-yãang sẽn tar yʋʋm a naase 76 90yaa pe-yãans a yiibu sẽn tar yʋʋmd a yiibu. 91 120 yaa pe-yãans a yiibu sẽn tar yʋʋmd a tãabo 121 
yaa pe-yãans a tãabo sẽn tar yʋʋm a yiibu. 
Rẽ poorẽ a geelda yʋgma 40 fãa n yãk pe-yãams sẽn tar yʋʋm a yiibu, la yʋgma 50 pʋgẽ fãa yaa pe-yãang sẽn tar yʋʋm a taabo la a yãkda.
Rũmsã (yʋgma la niisi la piis la bʋʋse) sã n gʋʋnd-b la koosg yĩnga, la wʋsgre tɩ yʋʋm gilg n sεg-ba, fo geeld-b lame n yãk zakã b ligdẽ wã sẽn pʋɩ piig n yãk yẽmbr n lebg n pʋɩ naas n yãk yembre.
La sã n mikame tɩ b pa gʋʋnd-a tolb yĩnga,  rẽnd zak ka a pʋgẽ ye.
-b pa reegd zaka sã n pa rũm-yãamsã bala, la sã n yiis raoogo pa maneg ye, sã n pa niisã zaka la pe-raoog  sẽn ta yʋʋm a yiibu, maa pe-raoog sẽn ta yʋʋm a tãabo maa pe-raoog sẽn ta yʋʋm a naase, tõe n yãka bãmba ledg  pe-sadg sẽn ta yʋʋmd ziigẽ, la sẽn na n mik tɩ rũms nins sõor sẽn ta zakã yãkrã fãa yaa raado.
3 - bũmb nins sẽn yit tẽngã zaka: 
Zak yaa waagib bõn-bεεlã fãa pʋgẽ, la tibiis fãa sẽn vugdi, tɩ tõe n bingi, wala tamarʋ la zabiib la yaa sõorã sẽn na n ta, la a gεεlã yaa sẽn na n ta nabiyaamã saawall 300,rat n yeel tɩ yaa sẽn zems wala  Kilogaram Kobs yoob la pisi la a naase  (624)  
-yʋʋmd a yembr tibiisi tõe n rɩk n lagma taaba sẽn na yɩl t'a sõorã pidi, tɩ sã n mikame tɩ yaa kõbg a yembre, wala tamrʋ wã kõbg toor-toore sẽn lagm taaba, tɩ d sã n na n rɩk bilgri. Bũmb ning sẽn yaa waagib bõn-bεεlã la ti-biisã zak pʋgẽ: 
A-yaa (pilgem) sẽn na n pʋɩ zĩis piig n yãk yembre, tiis nins yũnugr sẽn pa tũ ne naongã pʋgẽ, wala sẽn tũ ne sa-koom.
2 - yaa sẽn pʋɩ piig n yãk yembr pʋsʋka, tɩ sã n mik t'a zãgsgã tũu ne naongo, wala bulsã koom. 
3 -sẽn pʋɩ zĩis piiga n yãk yembre n pʋɩ zĩis a naase n yãk tãabo , sã n mikame tɩ b zãgsa ne naongo wakat sãnda, wakat sãnda me tɩ yaa sa-koom. 
-zak yaa waagiba ki wã sã n pelge tɩ ti-biisã bɩɩngã sã n wa vẽnege.
- zak ka be bũmb maasẽ wã la ti-biis nins sẽn pa tõe n bingã pʋgẽ sã n pa mikame tɩ b kood-b lame n koosdẽ, sã n yaa rẽ, b geend-a lame n yiis a ligdẽ wã sẽn pʋi piig n yãk yembre n pʋɩ naas n yãk yembre, tɩ sã n sog yʋʋmde n ta zakã geelgo.
-Bũmb ning sẽn yit Mõgã pʋsẽ, wala lʋ'ʋ-lʋ'ʋ wala Margεεni  la zĩma zak ka rẽ pʋg ye, la b sã n sogl-a n na koose, b yiisda a zakã a ligdẽ wã pilgem nanegem, t'a sã n ta zakã geelgo, tɩ yʋʋm gilg n soge.
- Arrikaaz (kʋdem-teedo), yẽ yaa te-kʋda b sẽn buk tẽngã pʋgẽ.  sẽn yaa waagib tɩ b yiis a pʋgẽ,yaa b pʋɩ-a ziis a nu n yãk yembre, zem t'a paoodame maa a waoogame, b kẽesd-a la yell nins sẽn na n naf lɩslaambã talsã la sẽn na naf lɩslaoongã, la naas ning sẽn yi nu wã pʋgã sẽn ketã, yẽ yaa ned ning sẽn yã-a wã n so.
4- laog zak sẽn yãkd to-to: 
Laogo, yẽ la bũmb ning b sẽn sεgl n na n koose, sẽn na n bao yõod yĩnga, wala zagse la rũmsi la rɩɩbo la bõn-yũudi la tʋʋmd-teedo, la sẽn wõnd rẽnda.
Laogã sã n ta zak geelgo, tɩ yʋʋmd gilg n sog-a, zak yaa tɩlae a pʋgẽ, la b geelda a ligdã n yiis bũmb ning sẽn tar yõod n yɩɩd ne talsã, b yãkda ligdã sen pʋi piig n yãk yembre n lebg n pʋɩ naas n yãk yembre, a ligdã fãa pʋgẽ, wala sẽn sakd tɩ b tõe n yiis zakã laogã meng pʋgẽ tɩ pa tũ ne geel-a n yiis a ligdẽ wã, la sẽn yaa a soab fãa, geta bũmb ning sẽn na n naf talsã n yɩɩde n maan rẽndã, zem tɩ f na n yiisa a ligdẽ wã, maa yaa laogã menga.
-la sã n mik t'a maana anni tɩ laogã yaa sẽn na n bing bala, tɩ pa na n tall n tole rẽnd zak ka a pʋgẽ ye.
-rũm-pεεdɩ wã, yõod nins sẽn yiisd rũms nins sẽn saad n wãbdẽ wã, la koosgã yõodã, bãmb yʋʋmdã yaa yẽgrã sẽn na n gilg n sεg yʋʋmde, tɩ sã n mikame t'a taa zak geelgo.
Sard nins sẽn sõmb n pid tɩ zak yaool n yɩ waagiba:
Zak yaa waagi ne ned ning fãa sẽn yaa(1) burkĩna,  (2) n yaa lɩslaama3) t'a sẽn tara taa zak geelgoe (4)  tɩ arzεkã yaa yẽ a ye n so، (5) tɩ yʋʋm gilg n sog arzεk ning sẽn ta zakã geelgã, tɩ pa bõn-bεεlã ye, maa b sẽn bugs yell nins tẽngã pʋgẽ wã ye, 
Zakã yiisgu
A-zakã yiisg wakato:
Zakã yiisg yaa tɩlae, tʋʋl-tʋʋlle, yaa wala pʋlemsã pidsgã la kafaara-rãmbã maanego; bala sagls sã n yi Wẽnd nengẽ, n pa yãk toaaga, yaa yãgb la b rat a pʋgẽ, wala Wẽnd sẽn yeele {    } ([footnoteRef:53]) [Al-bakara:  [53: () Sʋʋrat Albakara, Aayar: 277. ] 

La a tõe n yaool-a lame n tɩ tãag tʋlsem wakato, maa a rog-pẽt maa a yak sẽn ka be yambẽ yĩnga.
 B-ned ning sẽn tõdga zakã bʋʋdo:
Ned ning sẽn tõdga zakã  tɩlae wã, la a yaool n miẽ, la a maan ne pʋ-toogo, a soab kɩflame, ba t'a sã n yiis-a, a sẽn yags Wẽnd ne A tʋntʋʋmã yĩngã, la lɩslaambã zãma noorã, la b moond-a lame t'a tuubi, a sã n sak n tuubi, sã n pa rẽ, b kʋʋd-a lame. la ned ning sẽn tõdga zakã beed yĩnga la yam-yaal-yaal yĩnga, b reegd-a la ne pãnga la b zʋgl-a, a sẽn maan haraamã yĩnga.
Bi-bilfu ne gãeenga, b yiibã zãadb n yiissd b yĩnga.
C-Bũmb ning b sẽn maan tɩ yaa sunna a yiisgã sasa:
A-B maana sunn t'a vẽneg-a, sẽn na yɩl n tus rõadg n yi a mengẽ. 2- yaa yẽ mengã pʋɩ-a sẽn na yɩl n bãng hakɩɩk t'a taa neb nins sẽn sõmb n deeg-a wã. 
3 - yaa a yeel a kũuna sasa: "m Soab a Wẽnde, maan-a t'a yɩ yõodo, la F ra maan-a t'a yɩ bõn ye".
4 - B maana sunn tɩ ned ning sẽn na n deeg-a wã yeele: " Wẽnd na kõ-f keoore f sẽn kõ wã pʋgẽ.  Wẽnd na maan bũmb ning f sẽn kellã barka, la A maan tɩ yɩ f zunuub yɩlgre".
5 - B maana sunn tɩ f kõ-a tals nins sẽn yaa rog-pẽtbã, rãmb nins rɩlgr sẽn pa zao f zugã. 
Zakã kũun zĩisi :
Neb  nins sẽn sakd tɩ b kõ-b zakã yaa nii, bãmb-rãmb la sẽn togs Wẽnd koεεgã pʋgẽ, A Naam zẽk yã:  {                            } ([footnoteRef:54]) [Sʋʋratʋ Attaooba, Aayar: 60  [54: () Sʋʋrat Attaooba, Aayar: 60 ] 

La b sõdgrã yaa wa sẽn watã:
1- Talsã, bãmb la neb nins sẽn pa tõe n paam sẽn na sek-ba pedgo. 
2- Mɩskɩɩmbã (minbãan neba): bãmb la neb nins sẽn  paamd sẽn tõe yiis b komã maa a pʋsʋka.
3- Neb nins sẽn tʋmd a pʋgẽ wã: bãmb la neb nins sẽn yãs ne a geelã la a tikrã la a gũubã, tɩ sã n mikame tɩ b pa reegd yaood tʋʋmdã pʋgẽ.
4- la b sẽn na n yãk kõ-b rãmba sẽn na yɩl tɩ b yɩ lɩslaaongã nonglem: la bãmb yaa b nebã taoor-rãmba, neb nins b sẽn tẽed tɩ b tõe n kẽe lɩslaoongã, maa a na n gɩdga a nangã n zãag lɩslaambã, maa b sẽn tẽed tɩ b sã n kõ a soaba a liimaoongã na n kengame maa a taab n na n tuubi.
5- la sẽn na fãag yembse n bas burkĩndi: la bãmb la yembs nins sẽn zems ne b zu-sob-n-rãmbã tɩ b na n tʋm n da b mensã.
6- la sam-dãmba, la b yaa kõbg a yiibu: 
1- yaa neb sẽn kẽ samde sẽn na maneg neb a yiib ne taab sʋk poorẽ. 
2- yaa ned sẽn kẽ sam a meng yĩnga, wala a sẽn na n tʋk sam ka tegse, la  pa tar bũmb n na n yao ye. 
7- la sẽn na sõng sẽn be b Wẽnd Sorã sõngr pʋgẽ: la bãmb me la gihaad zabdb nins sẽn kẽ b mens yĩnga n zabd Wẽnd sorã pʋgẽ, n paas sẽn boond-b nebã n togd Wẽnd dĩinã, la bũmb ning fãa sẽn na sõng Da'awa wã la a sõngd a tʋʋmã.
8- la kẽngkẽnda: yẽ me la so-toagd ninga sɩrfãnta sẽn sa n bas-a tɩ bũmb pa be n na n taas-a a yirã ye.

1 - a yõodã: 
Sẽn be zakaat al-fɩtrã maaneg yõodã: yaa t'a yɩlgda no-loet yõorã n yi bũmb ning sẽn da tõe tabl-a  sẽn yaa reem goam zaala la  pagb-kẽed-n-taar yel goama, wala a sẽn leb n sekd talsã la mɩskɩɩmbã n yi bõosgo no-lokrã raare.
2 - A sõorã, la rɩɩb nins b sẽn yiisd zakaat al-fɩtrã a pʋgẽ wã: 
Zakaat al-fɩtrã sõorã yaa saawalle, saawall me yaa mudr a naase la b geenda saawallã  rũndã-rũndã  kilo garam a tãaabo (kg 3) la b yiisd-a lame tẽngã-rãmb sẽn dɩt bũmb ning wʋsg n yɩɩdã, zem tɩ yaa ki, maa tamãrʋ maa mui, zabɩɩb la aktaa.
3 - A sẽn yɩt waagibã sasa la a yiisgã sasa: 
Zakaat al-fɩtrã yaa tɩlae tɩ tigrã raar yʋng sã n ta, la a yiisgã wakat-rãmbã: Tara wakat f sẽn tõe n yiisi, la rẽnda yaa f sẽn na yiis-a taoor tɩ tigrã raar na n pa ta ne raar a yembre maa rasm a yiibu, bala a ɭbn Ʋmaar maana rẽnda. La a kũun wakato sẽn sõmb yaa sẽn sɩng tigrã dar fagir pukri n tʋg pẽneg pʋʋsgã sasa, ne nabiyaam pʋʋsg la tɩlgr sẽn be a soab yĩngã sẽn sagl   tɩ b yãk zakaat al-fɩtrã n kõ, taoor tɩ nebã na n pa yi n tʋg pʋʋsgẽ wã ye. 
4 - zakaat al-fɩtr sẽn yaa tɩlae n zao a soaba: 
A yaa tɩlae lɩslaam fãa zugu, sẽn yaa burkina, maa ya yamba, a yaa rao t'a yaa paga, bi-bilfu maa kãsma, tɩ bũmb sã n kelld a raarã rɩɩb pʋgẽ, b bʋʋ nonglem tɩ b yiis-a bi-pεεlg sẽn na be a ma pʋgẽ zugu.
5 -zakaat al-fɩtrã sẽn kɩt zĩis ninsi: 
Zakaat al-fɩtrã sẽn kẽesd zĩis ninsã wã, yaa wala zagsã fãa sẽn kẽesd zĩis ninsẽ wã, la talsã ne mɩskɩɩmbã n sõmb ne-a n yɩɩd kõbg ning sẽn kellã, sẽn tũ ne nabiyaamã pʋʋsg la tɩlgr be a yĩng sẽn yeele  { sek-y-ba n yi bõosgã ra-kãngã raarã }. 


	

	

	

	

	4 – No-ـloeere

	A bʋʋdã la bʋʋd-rãmbã.

Zẽng-raoogo a naasẽ soaba sẽn yi lɩslaonngã zeng-raoodẽ wã. 

No-loeer võore la b sẽn maan-a t'a yaa tɩlae n dog nebã zug tẽegre:
1 - No-loeer võore: 
Sã n yeel tɩ no-loeere goam pʋgẽ:  yaa yõkre, la sã n yaa Sãrĩ wã pʋgẽ: yaa yõk-n-menga sẽn tũ ne tũudem anni rɩkre n bas rɩɩbo la yũubu la pagb lagengo  la sẽn kaood noorã fãa gilli sẽn sɩng fagir pukri n tɩ tãag wintoog lʋɩɩsi
2 - b sẽn maan no-loeerã t'a yaa tɩlae wakat ningã : 
Wẽnde, A Naam yɩ wagell n Zẽke, a rogla   a Mohammad pʋʋsg la tɩlgr be a yĩnga  poorẽ-rãmbã   no-loeerã, wala A sẽn ra dogl-a zãmã nins sẽn deng bãmb taoorã; ne A koεεg sẽn yeele, A Naam Zẽk yã: {                } ([footnoteRef:55]) [Sʋʋratʋ Al-Bakara, Aayar: 183]. La rẽnda yɩɩ saabaan kiuugã pʋgẽ higrã wã sẽn loog yʋʋm a yi poorẽ. [55: () Sʋʋrat Albakara, Aayar: 183. ] 

-Yõod ning sẽn be no-loeerã pʋgẽ:
No-loerã tara yõod-rãmba sẽn kẽed yõorã vɩɩm wεεngẽ la nibuiidã wεεngẽ la laafɩ wεεngẽ, la a sãndã la woto:
sẽ yi no-loeerã yõod sãndã sẽn be  yõorã vɩɩm wεεngẽ, yaa t'a minimda ned sugri la a winigd-a yõk-n-menga la a sõngda a pʋgẽ, la zĩndigid Wẽnd-zoεεg bull yõorẽ wã, la a wubd-a.
-la no-loeerã yõod sẽn be sẽn kẽed ninbuiidã wεεngẽ, yaa t'a a minimisda lɩslaambã ãma yõgn-n-menga la naag-taaba la sɩd la tẽeg-tɩrg nonglem la a leb n tigend muumin-rãmbã pʋgẽ ninbãan-zoεεg yĩng-sidga la neer-maaneg zʋgdo, wala a sẽn gũud ninbuiidã n yi yell-wẽnse la yell-sãamdse.
-La sẽn be yõod ning sẽn kẽed laafɩ wã wεεngẽ, yaa t'a yɩlga yãadã la a manegd yã-roodã la a yɩlgd yĩngã n yi bõn-paadɩ la yel-kεlã sẽn be yĩngẽ wã, la a leb n sõngdẽ tɩ nobrã wʋsgã la pʋgã zɩsg ne kaamã pa paamd pãng ye.

Ramadaanã kiuug kõom:
Ramadaanã kiuugã kõom tabenda ne sẽn tu ne yεl a yiib yembre:  rãeenem, yaa kiuug ning sẽn denga yẽ taoora sẽn na n pidi, yẽ me la Saabaane, rẽnd saabaan sã n pid rasem pistã (30), rasem 31 raarã, yẽ ya ramaadaanã kiuug ra-rãeenga, sik sẽn ka a pʋgẽ.
La yiibẽ soaba: yaa b sẽn na n yã a kiuugã, rẽnd b sã n yã no-loeerã kiuugã, saabaanã rasem 30 raar yʋngo, rẽnd no-loeerã kiuug kẽeme, t'a loeesã lebg waagiba, ne Wẽnd koεεg sẽn yeele, A Naam Zẽk yã: {    } ([footnoteRef:56]) [Al-bakara: 185].  La tʋntʋʋmmã, pʋʋsg la tɩlgr be a yĩnga sẽn yeele  { (y sã n yã kiuugã bɩ y loe-y yã, la y sã n leb n yã-a bɩ y lok noore, la gãngãbg sã n lud yãmbã bɩ y pids-y sõorã rasem pis-tã } ([footnoteRef:57]) ([footnoteRef:58]) Rẽnd tẽng ning-rãmb sã n yã kiuugã, no-loeerã roga b zugu, la sẽn mik tɩ kiuugã yiib yõsa taaba; wala d sã n na n rɩk bilgri, kiuugã yiib  Aazɩ zãmaana pa wa a sẽn yit zĩig ning Eraopã ye, la a sẽn yit zĩig ning Afrikã, pa wa a sẽn yi Amirikã ye, rẽ n kɩt tɩ tẽng fãa, maa zĩig fãa tara a bʋʋdo sẽn welg ne bãmba, la lɩslaambã sẽn be tẽngẽ veoong vɩɩsã fãa gillã sã n loe, n tũ ne tẽng a yembr yãabo, rẽnd yẽ yaa sẽn wiligd lɩslaoongã yell-sõmã la minim-taaba la zems-n-taarã la ma-biirã tagmase.  [56: () Sʋʋrat Albakara, Aayar: 185. ]  [57: ()   Al-bʋhaarɩ, Assaoom (1801), Muslim Assiyaam (1080) Annasaa-ɩ, Assiyaama (212) Ahmad (2/145) malɩk, Assiyaam (634) Addaarimii, assaoom ( 1684). ]  [58: () A Muslim n reeg-a. ] 

La ramadaanã kiuug yãabo nin-yend sẽn yaa sɩd soaba kaset sekdame, maa sɩd-rãmb a yiibu, bala nabiyaam pʋʋsg la tɩlgr be a yĩnga, kõo sor  raoa a yembre sẽn yã no-loeerã kiuugu, ([footnoteRef:59]) la sã n yaa sawaalã kiuugu (kiuug ning sẽn pʋgda Ramaanã) sẽn na lok noorã, yẽ pa tõe n table sã n pa sẽn tũ ne sɩd-rãmb a yiib kaseto.    bala tʋntʋʋmã, pʋʋsg la tɩlgr be a yĩnga, pa kõ sɩd-soaba a yembr kaset sore no-lokrẽ wã ye . ([footnoteRef:60]).  [59: () A Muslim n reeg-a. ]  [60: () A Muslim n reeg-a. ] 

Ramadaanã kiuugã loeesã sẽn yaa tɩlae wã:
Ramadaanã kiuug loeebã yaa tɩlae sẽn tũ ne Alkʋrãana togsgã la nabiyaamã sunna la lɩslaambã zãma no-sɩɩrã, la a yaa lɩslaoongã zeng-raadã a yembre , Wẽnd yaalame A Naam zẽk yã {                } ([footnoteRef:61]) [Sʋʋratʋ Al-Bakara, Aayar: 185].  [61: () Sʋʋrat Albakara, Aayar: 185. ] 

Tɩ pʋʋsg la tɩlgr sẽn be a soab yĩngã yeele  { b meẽ lɩslaoongã  yell a nu nu zugu:  yaa kaset maanego tɩ soab ka be sẽn na n tũ n paam tɩlgre tɩ sã n pa Wẽnd ye, la a Mohammad yaa Wẽnd tʋntʋʋmã, la f tẽeg-tɩrg ne pʋʋsgo, la zak kũuni,  la Roogã kaagre, la Ramadaan no-loeere } ([footnoteRef:62]) ([footnoteRef:63]).  [62: ()   -Al-bʋhaarɩ, Al-ɩɩmaan (8), Muslim, Al-ɩɩmaan (16), Attirmiizi, Al-ɩɩmaan (1609), Annasaa'ɩ, Al-ɩɩmaan wa saraa'ɩʋhuu, (5001) Ahmad (2/93). ]  [63: () A Al-Bʋhaarɩ la a Muslim n nreeg-a. ] 

No-loeerã zẽng-raado:
1 - yaa anni wã, la yẽnda me la sũurã loe-n-wãaka ne no-loeerã, Wẽnd sagallã tũudem yĩngã, A Naam yɩ wagell n zẽke,   n leb n yaa Pẽnegr baoobo n tog A nengẽ, ne a koεεg sẽn yeele, pʋʋsg la tɩlgr be a yĩnga: { Ad tʋʋmã tũuda ne anniyã rãmbã } ([footnoteRef:64]) ([footnoteRef:65]) . [64: ()   Al-bʋhaarɩ, bad'ʋ alwahyɩ, (1) Muslim, Al-ɩmaara (1907), Attirmiizii, Fadaa'ɩlɩ al-gihaadɩ (1647), Annasaa'ɩ, attoahaara (75) Abʋʋ dawʋʋd, Attoalaak (2201) ɭbn maagε Azzuhdu, (4227), Ahmad (1/43). ]  [65: () A Al-bʋhaarɩ n reeg-a a Gaf-manegdgã pʋgẽ. Wahɩ wã sɩngr Gafo (Kɩtaabʋ bad'ɩ Al-wahyɩ) rẽenem buka, rẽenem hadiisi.] 

2- yaa yõk-n-menga, la rẽnda yaa f sẽn na n gãd f menga n yi sẽn kaood noor buud fãa, sẽn yaa rɩɩbo la yũubu la kẽed-n-taare. 
3- yaa wakatã, la b sẽn yeele tɩ wakatã, yaa wĩndga, la rẽnda me yaa sẽn sɩng fagir pukri n tʋg n tãag wĩndgã lʋɩɩse. 
Sard nins sẽn pit tɩ no-loeerã yaool n yɩ waagiba:
Sãrt-rãmb nins sẽn pit tɩ no-loeerã yaool n yɩ waagibã yaa a naase:
1 - lɩslaoongo. 
2 - la f sẽn na n pid baalika. 
3 - yam belem. 
4 - la f sẽn na n tar tõog n tõe n loe noorã. 
La b maana sard pag no-loer sẽn na yɩ sõma yaa t'a yɩlg n yi pekre la rogm- zɩɩm.
Sard nins sẽn pit tɩ no-loeerã yaool n manegã:
1 - lɩslaoongo. 
2- yaa f rɩk anniyã ne yʋngo. 
3 - yam belem. 
4- Bãng-n-welge. 
5- yaa haeεd zɩɩm sẽ na n wãage. 
6- yaa rogm-ɩɩm sẽn na n wãage. 
No-loeerã Sunn-rãmbã yaa:
1 - yaa b yãg ne no-kaoorã, la rẽnda yaa b sẽn na n kao, b sẽn wat n bãng vẽeneg tɩ wĩndigã lʋɩɩme wã bala. 
2 - yaa b sẽn na n kao ne tamarʋ maasa maa tamarʋ koeemse maa koom, bãmbã b taabã sõmblem sẽ yɩɩda yaa rãenem soaba, la koomã n yaa faag n yɩɩda, la  b bʋʋ nonglem tɩ b kao ne sõor sẽn lugi.  tãabo, maa nu maa yopoe.
3 - yaa doaag kosgo no-kaoorã sasa, la Nabiyaam ra yɩɩmẽ   n yetẽ a no-kaoorã sasa: { m Soab a wẽnde Fo Yĩng la d loe-yã la Fo rɩtlã la d kao ne, bɩ F reeg d yĩnga tɩ Foo la Wʋmda n aa Mita } ([footnoteRef:66]) ([footnoteRef:67]).  [66: () A Abʋʋ dawʋʋd, Assaoom (2358). ]  [67: () A Abʋʋ Dawʋʋd n reeeg-a. ] 

4- yaa sugrã rɩɩbo, la yẽnda me yaa f sẽn na n dɩ la f yũ, yʋngã baasgẽ, tõd-baoogã sasa, n maan a anni wã ne no-loeere. 
5- yaa sugrã rɩɩb yaoolgo n tʋg n tãag yʋngã ped-baasdga. 
Yell nins b sẽn kisg noorã loees pʋgẽ:
B kisga ne lo-loeta yεl sãnda, sẽn tõe n maane n sãam a no-loeerã, ba t'a mengã pa sãamd no-loeere, la bãmbã:
1 - Yaa f sẽn na n wugs f noorã wʋsgo maa f fẽes f yõorã wʋsgo koomã yõgb wokato. 
2 - yaa pag mõkre, bala a tõe n widga yamleoog sẽn tõe tʋg n sãam no-loeerã, ne mazɩ sẽn na n yi, maa a tak kẽed-n-taare n wa, rẽ me maandame tɩ kafaara lebg tɩlae. 
3-yaa f sẽn na n teeg f pag n tar gesgo ne yamleoogo. 
4- yaa f sẽn na n tagsd kẽed-n-taarã yelle. 
5- yaa pag saagr ne nugu maa f sẽn na n ruug-a ne f yĩngã. 
Padms nins sẽn kot sor tɩ noorã tõe kao:
1- noorã kaoob yaa tɩlae ne pekr-soaba la rogm-zɩɩm-soaba. 
2- sẽn tara tʋlsem ne no-kaoore, sẽn na yɩl n fãag ned sẽn be halkr pʋgẽ, wala bõrbo la sẽn wõnd rẽnda 
3-Yaa kẽn-kẽnd b sẽn kõ-a soab sor t'a tõe n koeeg pʋʋsgã tɩ yaa sunn ne-a me t'a kao. 
4- yaa bãad sẽn yaeesd tɩ toog na n wa paam-a no-loeerã sababo. 
5- zĩida sẽn bob sor wĩntoog sasa rẽnd sõma sẽn yɩɩd ne-a yaa a ra ka oye, sẽn na yɩl n yi yõs-tabã pʋgẽ. 
6-   pʋg-soaba ne sẽn yẽsẽmda biiga, b sã n yaeesd b mensã zugu, maa b koambã yĩnga, la b sã n kao tɩ yaa biigã yaees yĩng bala, yaa tɩlae ne biigã wubdã t'a rɩlg mɩskɩɩn raar fãa, la sã n yaa b mensã ne biigã fãa, rẽnd rolb n be b zugu. 
Yεl nins sẽn sãamd no-loeere:
Sẽn sãamd no-loeerã yaa:
1 -yaa tar n yi dĩinã. 
2 - Kũum. 
3 - ned sẽn na n loe-n-wãag t'a na n kaoome. 
4 - yaa a sẽn na n maan "a kao maa ra kao". 
5 - yaa a sẽn na n wʋb ne pʋ-toogo. 
6- yaa b sẽn na n vʋdg-a a sε-bokẽ wã la vʋdb nins sẽn tõe n ledg rɩɩbã zĩigẽ. 
7- yaa pekr zɩɩm-yiibu maa rogem-zɩɩm. 
8- yaa  kãgs n lebg n vole t'a sã n ta noorẽ wã. 
9- yaa (hɩgεεma) mõgbo: zem tɩ yaa sẽn mõgda wã maa yaa b sẽn mõgd a soaba.
10- yaa mani yiibu sẽn tũ ne ges n yɩlmẽ. 
11- yaa mani yiibu maa mazɩ sẽn tũ ne mokre maa saagre maa f taor tẽgbo, maa kẽed-n-taar maanego sẽn pa tũ ne taoorẽ wã. 
12- bũmb ning fãa sẽn ta pʋgẽ wã maa kokorẽ wã, maa kalkõtẽ wã, sẽn yaa koom buud fãa, maa zẽng sẽn pa rẽ. 
Tẽegre:
Ned ning sẽn maana kẽed-n-taare ramadaanã wĩndig pʋga, zem tɩ yaa taoorẽ wã, maa yaa poorẽ wã, rẽnd rolb ne karaara n be a zugu tɩ sã n mikame tɩ yaa pʋ-toogo, la sã mikame t'a yĩmame a no-loeerã yaa sõma, rolb pa a zugu, kafaara me pa a zugu.
B sã n mõdg paga n maan kẽed-n-taar ne-a, ramadaan wĩndig pʋgẽ, maa a pa mi maaa yĩmame rẽnd a no-loeerã yaa sõma la yaa ra-kãngã raarã rolb bala n be a zugu, la sã n sak n tũ ne pʋ-toogo, rolbã yaa tɩlae a zugu n lagm ne kafaara.
Kafaarã  yaa: yamb bas yεmb burkindi, la a sã n pa paame, ya a loe kiuug a yiib n tong taaba, a sã n pa tõe bɩ a rɩlg mɩskɩɩm pisyoobe, a sã n pa paame lʋɩtame n yi a zugu.
La a sã n maan lagm-n-taar ne a paga tɩ pa tũ ne taoorã, rolb n be a zugu la tuubgu n tʋg Wẽnd nengẽ, A Naam zẽk yã.
B maana sunna tɩ b rol ramadaanã sãmde tʋʋl-tʋʋlle, n tʋnug taaba, la a sã n yaol-a n tʋg n tãag ramadaan ning sẽn watã wã poorẽ, tɩ pa tũ ne padenga, rẽnd mɩskɩɩn rɩlgr n be a zugu a sẽn na n dol raar ning fãa pʋgẽ.
La ned sã n maan kaalem tɩ pʋleng no-loeer n be a zugu, maa pʋleng hagiimdu, a wali wã n lot n dol a yĩnga.
No-loeer nins b sẽn bʋ nonglem la b sẽn kisgi la b sẽn harme:
A-no-loeer nins b sẽn bʋ nonglem:
B bʋ nonglem rasem-rãmb nins sẽn watã no-loeere:
-Arafa raare, ne ned ning sẽn pa be hagiimdẽ wã, la yẽnda me yaa hagiimdã kiuug rasm a wae raare.
-Muharramã kiuug (zãmbende) rasmn a wae la a rasm piig loeebo, maa a rasm piigã la a rasm piig la a yembrã loeebo.
-Rasm a yoobe no-loeere sẽn yi sawaalã kiuug pʋgẽ.
-Saabaanã kiuug pʋsʋg sɩngdgã no-loeere.
-Hagiimdã kiuug rasem-pi-rãeengã.
-Muharramã kiuug.
-kui-pεεlã rasem-rãmb kiuug fãa pʋgẽ la rẽnda me la:  Rasem piig la a tãabã la piig la a naasã la piig la a nu wã.
-Tẽnẽ ne lamus raar no-loeere.
-loe daare n bas daare.
-Rã-kõor ning sẽn pa tar fur tõog noor loeebo.
No-loeer nins b sẽn kisgã:
-Arfa raar no-loeere ne ned ning sẽn yãsa beene.
-welg arzũm raare a yembre n loet noore.
-Saabaanã baasgã no-loeere.
-kisgr ning sẽn be resem-kãeesã no-loeerã pʋgẽ wã, yaa kisgr sẽn na yɩl la b zãag-a.
La sã n yaa sẽn watã, yaa bũmb ning kisgri sẽn yaa haraam yĩnga:
1 -Loe-n-tonge, la yẽnda yaa fo sẽn na n loe noor n tong rasm a yiibu n pʋgl taaba maa sẽn yɩɩd rẽ, n pa kao ye. 
2 - Sik raar no-loeere. 
3 - Loe n duum zãmaana, la yẽnda yaa ned sẽn na n loe yʋʋmdã gilli n pa tol n kao a pʋgẽ ye. 
4 - Pag sẽn na n loe tɩ pa tũ ne a sɩdã sor-kũun ye, t'a sɩdã yaool n beẽ, tɩ sã n mikame tɩ no-loeerã yaa Naafɩl no-loeere. 
No-loeern nins sẽn yaa Gɩdge:
Yaa rasm-rãmb nins sẽn watã no-loeere:
1- Yaa tigr daar no-loeere, zem tɩ yaa no-lokre maa yaa kibsa. 
2- Yaa kibsã tigrã rasm a tãabã, tɩ f sã pa ned sẽn rɩk Ʋmbrã n kell n maan hagiimdu, n pa paam bũmb n na n kʋ ye. 
3- Pekrã la rõgmã zɩɩm rasm-rãmb loeere. 
4- Bãad ning sẽn yaeesd t'a meng na n wa halk no-loeere. 
* * *


	

	

	5 - ɭɩtɩkaaf yelle la a bʋʋdo

	A kõbgã la a sard-rãmbã.

ɭɩtɩkaafã 
a maanã wã:
-sã  n yeel tɩ ɭɩtɩkaaf goam pʋgẽ:  yaa kaoosgo la duungu la zĩndgu la sẽbre.
-La sã n yaa Sãrĩ wã pʋgẽ: Yaa fo sẽn na n zĩnd la f kaoos miisr pʋgẽ tũudem yĩnga, sẽn tũ ne anni sẽn welge la yalẽn sẽn welg toore.
Sãri wã sẽn maana wã võore:
1 - ɭɩtɩkaafã yiisda dũni wã yεl sũurẽ wã la a maana sogla ne togl-n-mẽng n tʋg Wẽnd tũudum la Wẽnd yʋʋr tẽegre. 
2- La yõorã sẽn sak n kõ a menga n tʋg Lalldã, A Naam yɩ wagell n zẽke   ne a sẽn dɩk a yellã n bobl Wẽnde, la a yãs Wẽnd yɩɩdlmã la A Yolsgã rag-noorẽ. 
ɭɩtɩkaafã bugsi:
ɭɩtɩkaafã yaa buk a yiibu:
1- yaa sẽn yaa tɩlae : la yẽnda me la sẽn tũ ne pʋlʋngã, wala ned sẽn na n yeele:  "m sã n paam tʋʋm-kãngã, m na maan ɭɩtɩkaaf rasm a tãabo", maa a sẽn na n yeele "tʋʋm-kãngã sã n yɩ naana ne maam, m na maan ɭɩtɩkaaf" la sẽn wõnd woto.
2 - Sunn b sẽn kenge: La a sõmblem sẽn yɩɩde, yaa sẽn na n yɩ no-loeerã kiuug rasem pi-yaoogã pʋgẽ.
ɭɩtɩkaafã zẽng-raado:
1 - Ned ning sẽn na n maana ɭɩtɩkaafã: Tɩ bala ɭɩtɩkaafã yaa tʋʋm sẽn yaa tɩlae t'a tall tʋmda.
2 - yaa miisrã pʋgẽ kaoosgo: sẽn tũ ne a Ali koεεg a sẽn yeele, Wẽnd yard be a yĩnga   "ɭɩtɩkaaf ka be sã n pa zãma sẽn pʋʋsd miisrning pʋgẽ ye" sẽn leb n paasdẽ, ɭɩtɩkaafã soab sã n be miisrẽ zãma sẽn pʋʋsd a pʋgẽ mikdame t'a bee seglg sẽn pid pʋgẽ n na n pʋʋs wakat-rãmbã fãa ne zãma tɩ b yaa sẽn pid b nẽnsã fãa gilli. 
3 - ɭɩtɩkaafã zĩiga: yẽ la zĩig ning ɭɩtɩkaafã soab sẽn yãkd n na n zĩnd a ɭɩtɩkaafã pʋgẽ wã.
-Sãrt-rãmb nins sẽn sõmb n zĩnd tɩ ɭɩtɩkaafã yaool n manegã, b tigm-a la wala sẽn watã:
1 - yaa tɩ sẽn na n maana ɭɩtɩkaafã yɩ more, a pa manegd ne kɩfr ye. 
- ya a yɩ ned sẽn mi a nengã, rẽnd a pa manegd ne gãeeng maa bi-bilf ye.
3 - yaa a yɩ miisr ninga b sẽn pʋʋsg zãma a pʋgẽ, sã n yaa ne raopa. 
4 - yaa t'a soabã yɩlg n n yi gεnaab la pekre la rogem-zɩɩm. 
-ɭɩtɩkaafã sãamda ne yεl nins sẽn watã:
1 -yaa kẽed-n-taare, baa tɩ bũmb sã n pa yi, ne Wẽnd koεεg sẽn yeele, A Naam zẽk yã: {         } ([footnoteRef:68]) [اAl-bakar: 187].  [68: () Sʋʋrat Albakara, Aayar: 187. ] 

2 - yaa yεl nins sẽn yɩt sabab n wat ne kẽed-n-taarã. 
3 - yaa vũbgri la gãεεmse, zem tɩ yaa sẽn tũ ne suubu maa zẽng sẽn pa rẽ. 
4 - yaa tar n yi lɩslaoongã. 
5 - yaa miisrã pʋg yiibu tɩ pa tũ ne padenga. 
Padmes nins sẽn kõt sor tɩ ned tõe n yi wã:
-padmes nins sẽn kõt ɭɩtɩkaaf maand sor t'a tõe n yi a ɭɩtɩkãafẽ wã, b yaa kõbg a tãabo:
1 - padmes sẽn yaa Sãrĩ padmse: 
 wala a sẽn na n yi n kẽng Arzũm pʋʋsgo maa tig a yiibã tɩ sã n mikame tɩ b pa pʋʋsg guma maa tig a yiibã a sẽn be miisr ning n maan ɭɩtɩkaafã pʋgẽ. 
La rẽnda sababã yaa tɩ ɭɩtɩkaafã yaa pẽnegr baoob ne Wẽnde A Naam yɩlg yã n tũ ne Wẽn-kɩɩsgã basgo la zoe n zãag wẽn-kɩɩsgo, tɩ mikam me tɩ Arzũmã la tig a yiibã bas n pa pʋʋsã yaa Wẽn-kɩɩsg me, n pa yekd ne ɭɩtɩkaafã sẽn yaa pẽnegr baoob ne Wẽndã ye.
2- yaa padens b sẽn minim: 
 wala rʋʋdem la we-kεεnga, maa gεnaab soobo sẽn tũ ne zãmsdo, tɩ sã n mikame t'a pa tõe n so miirã pʋgẽ ye  rẽnda yaa sẽn tũ ne sardo t'a ra kaoos yɩnga sã n pa wakat ning sẽn zems a yellã manegrã tεk bala.
3-Padens sẽn yaa Darʋʋra (pakre): 
Wala a sẽn na n yaeesd a arzεk yeebgo, maa a sẽn na n yaeesd t'a teed na n sãame, maa a yaeesdẽ t'a meng na n halkame maa a paam wẽnga, t'a sã n na n kell n pa ɭɩtɩkaafã pʋgẽ.
* * *

	

	

	6 –Haـgiindu

	- Hagiimd bʋʋdo 

	- Al Ʋmrã ne a bʋʋdo 

Zeng-raoogo a nu soaba sẽn yi lɩslaonngã zẽng-raadẽ wã. 
[bookmark: _Toc115055116][bookmark: _Toc116190049]yaa hagiindã 
1 - Hagiindã maana: 
2 - hagiindã yɩɩdlem lɩslaoongã pʋga: 
Hagiindã la zẽng-raoog a nu soaba sẽn yi lɩslaoongã zẽng-raad a nu wã pʋgẽ, la b maan-a lame t'a yaa farila Higrã wã yʋʋm a wae sasa.
 A yeelame A Naam Zẽk yã: {            } ([footnoteRef:69]) [Aalʋ ɭmraan: Tɩ Wẽnd tʋntʋʋm, pʋʋsg la tɩlgr be a yĩng yeele { b mẽe lɩslaoongã zẽng-raad a nu zugu : yaa kaset maanego tɩ soab ka be tɩ sã n pa Wẽnd ye, la a Mohammad yaa Wẽnd tʋntʋʋmã, la pʋʋsg yalsgo, la a yãk zaka,  la Roogã kaagre, la Ramadaan no-loeere } ([footnoteRef:70]) ([footnoteRef:71]). [69: () Sʋʋrat Aalʋ ɭmraan, aayar: 97. ]  [70: () -Al-bʋhaarɩ, Al-ɩɩmaan (8), Muslim, Al-ɩɩmaan (16), Attirmiizi, Al-ɩɩmaan (1609), Annasaa'ɩ, Al-ɩɩmaan wa saraa'ɩʋhuu, (5001) Ahmad (2/93). ]  [71: () A Al-Bʋhaarɩ la a Muslim n reeg-a. ] 

3 - Hagiimdã maaneg bʋʋdo: 
Hugiindã yaa Wẽnd n dogl a yemdsã zugu, vugri f yõorã woglem pʋgẽ, sẽn tũ ne nabiyaamã koeeg sẽn yeele, pʋʋsg la tɩlgr sẽn be a yĩngã   { hagiindã yaa vugri, la ned ning sẽn yɩlm-a, rẽnda yaa yẽ yam-yãkre } ([footnoteRef:72]) ([footnoteRef:73]).  [72: ()    -Annasaa'ɩ, manaasɩk al-hag (2620) Abʋʋ dawʋʋd, Al-manaasɩk (1721), ɭbn maagε Al-manaasɩk (2886), Ahmad (1/291), Addaarimii, al-manaasɩk (1788). ]  [73: () A Abʋʋ Dawʋʋd la a Ahmad la a Haakɩm, la a Haakɩm yeelame t'a yaa sõma. ] 

La hagiidã rat n yeelame tɩ:  " yaa Mak kẽngre n na n tʋg n tʋm tʋʋmd sẽn welg tɩ b miẽ, wakat sẽn welg tɩ b miẽ pʋga ". 
4 -Al Ʋmrã sẽn yaa a soaba: 
Al-Ʋmrã maana:  Sã n yeel tɩ Ʋmrã laarb-rãmb goam pʋgẽ yaa kaagre. La sã n yaa Sãrĩ wã pʋgẽ: yaa tʋʋm b sẽn mi n welge, tɩ d na n togs-a a zĩigẽ wã wala sẽn watã.
A maanegã bʋʋdo:  a yaa tɩlae vugri bala f vɩɩma pʋgẽ. 
5 - Sãri wã sẽn maan hagiindã ne Ʋmrã wã võore: 
Sẽn be hagiindã ne Ʋmrã yoodẽ, yaa a sẽn yɩlgd yõorã n yi Wẽnd- beegrã vũuni, sẽn na yɩl tɩ nedã lebg ned sẽn sõmb ne Wẽnd waoogre, A Naam zẽk yã, beoog daarã, ne nabiyaam koeeg sẽn yeele, pʋʋsg la tɩlgr be a yĩngã,  { ned ning sẽn kaaga Ro-kãngã, n pa wa ne gom-beedo, la a pa maan tʋʋm-beedo, a soab sẽn wat n na n lebgã a lebgda wala a ma wã sẽn dog-a raar ningã } ([footnoteRef:74]) ([footnoteRef:75]) .  [74: ()    Bʋhaarɩ, Al-hag, (1724), Muslim, Al-hag (1350) attirmiizii, Al-hag (811) annasaa'ɩ, manaasɩ al-hag (2627), ɭbn maagε, manaasɩk (2889) Ahmad (2/410) addaarimi, al-manaasɩk (1796). ]  [75: () A Al-bʋhaarɩ n reeg-a a Gaf-manegdgã pʋgẽ.] 

6- Sard nins sẽn pit tɩ higiindã maa Ʋmrã wã yaol n lebg waagibã: 
B maaname sẽn na yɩl tɩ hagiindã lebg tɩlae b gãnega sard nins sẽn watã:
1 - lɩslaoongo. 
2 - Yam. 
3- yaa a sẽn na n ta baalika. 
4-yaa tõog sẽn na n beẽ, la rẽnda me yaa sɩlfãnta sẽn na n beẽ, la bõn-zombdga, sẽn zemsd ne yẽ taabã. 
5- Yaa soog-n-meng sẽn pidi. 
6- la b paasda paga sard a to, yẽndã yaa a rog-pẽtg sẽn yaa rawa sẽn na n tũud-a, la a sã n kẽng hagiimdã tɩ pa tũ ne rog-pẽtgã, a paamda zunuuba la a hagiimdã manegame. 
-bi-bilf sã n maan hagiindu, a hagiindã manegame, la yaa naafɩla, la lɩslaoongã hagiind ning sẽn yaa tɩlae wã ket n roga a zugu, t'a sã n wa ta baalika.
-higiind sẽn rog ned ning zug sã n maan kaalem, n pa paam n maan hagiindã, b yiisda ligd a arzεkẽ wã, tɩ b maan a yĩnga.
-ned ning sẽn na n pa rɩk hagiindã a meng yĩnga, pa rɩkd a to yĩng ye, la ned tõe n ledsa a to t'a maan hagiindã a yĩnga, zem t'a tõe maa a pa tõe, tɩ sã n mikame tɩ yaa hagiind sẽn yaa naafɩla maa Ʋmra sẽn yaa naafɩla.
Hagiindã ne Ʋmrã wã maaneg kõbgo:
1 - Ʋmra sẽn welg a toore. 
2 - Hagiind sẽn welg tore. 
3 - hagiind la Ʋmra sẽn tõk taaba. 
4- Ʋmra sẽn maane, rẽ poorẽ tɩ b wʋms noogo n tɩ kẽ hagiindu. 
-la sã n yaa Ʋmra sẽn yaa toorã, yẽnda yaa sẽn maand yʋʋmdã rasem-rãmbã fãa pʋgẽ. la Ʋmra maaneg sẽn yɩɩd sõmblem, yaa sẽn. maane n lagm ne hagiindã, maa ramadãanã kiuug pʋgẽ.
-la sã n yaa hagiindã sẽn welg toorã, yẽ yaa a sẽn na n maa anni wã ne hagiindã a yembre, n pidg n yi Ʋmra buud fãa, zem tɩ yaa sẽn deng hagiindã taoore, maa tɩ yaa sẽn na n maan hagiindã poorẽ n tõk ne-a.
-la sã n yaa maan b yiibã n tõk taabã , yaa f sẽn na n maan anni wã n maan hagiindã la Ʋmra n lagm taaba, tɩ b yiibã tʋʋmd kẽ taaba, wakat-kãngã, sekd-a lame t'a maan Tawaaf a yẽmbr b yiibã yĩnga la a zoe (safaa ne marwaa sʋka) hagiimdã ne Ʋmrã fãa yĩnga.
-La sã n yaa wʋms-noogã soaba, yẽ la hagiimdã tũudmã sẽn tʋg n yɩɩd sõmblem n yɩɩda, la yẽnda: yaa a sẽn na n maan a anni wã ne Ʋmra maango, n maan Ʋmra wã hagiimdã kiis pʋgẽ, n zoe safaa la marwa sʋka, la a maan a tawaafo, rẽ poorẽ t'a saas Ʋmrã wã n yi a pʋgẽ n zĩnd n gũ hagiindã kiuug rasm a nii wã raare, t'a lebg n dɩt hagiind anniyã n maan-a yʋʋm-kãng pʋgẽ bala, n maan hagiindã tʋʋmd gilli, sẽn yaa tawaafe la safaa la marwaa sʋk zoeese, la Arfa yãnesgo, la zẽng sẽn pa rẽ, sẽn yaa hagiindã tʋʋm pʋgẽ, la rũng kʋʋb n yaa waagib a zugu, Ʋmra wã maan n sa n yaool n wãne Hagiindã yĩnga, la lag Hagiindã ne Ʋmra wã ne taab n maanã
Hagiimdã ne Ʋmrã wã zẽng-raado:
-hagiindã tara zẽng-raad ya a naase, la bãmba: yaa hagiindã anniyã rɩkre, la Roogã zoe-n-gilgi, la safaa la marwa zoeese, la Arfa yãnesgo, la zẽng-raoog a ye sã n lʋɩ bãmbã pʋgẽ hagiindã sãamame.
-la Ʋmra wã tara zẽng-raad a tãabo, bãmb me la sẽn watã: yaa hagiindã anniyã rɩkre, la Roogã zoe-n-gilgi, la Safaa ne Marwa zoeese, rẽnd a pa piti tɩ sã n pa wa ne zẽng-raad-kãeesã ye. La d na n welsa zẽng-raoog-kãeesã wala sẽn watã:
1 - Rẽenem zẽng-raoogã:  hagiindã anniyã wã rɩkre: 
Yẽnda me yaa anni wã maanego n na n kẽ tʋʋm a yiibã yembr pʋgẽ:  hagiindã maa Ʋmra wã, f sẽn sεlg poorẽ n na n yelg hagiimdã futu, la f yi te-sẽtɩ wã pʋse.
Yell nins sẽn yaa tɩlae hagiindã anniyã rɩk pʋgẽ:
yaa yεl a tãabo, bãmb me la sẽn watã:
1 - yaa f maan anniya wã toadgẽ wã: rẽ me la zĩig ninga Sãrĩ wã sẽn yãke tɩ yaa toadg zĩiga, tɩ b sõmb n dɩk hagiindã anniyã wã beenẽ, t'a pa sõmb n zʋʋg zĩ-kãngã t'a pa rɩk hagiind anniyã ye, tɩ sã n mikame t'a rabda hagiimd maa Ʋmra.
2- yaa a pidg fu-sẽtɩ fã gill n yi a yĩngẽ wã: tɩ rao pa yeelgd kasaabo, a pa yeelgd gormusga, a pa ving peende, a pa lut a zugã ne baa fʋɩ, wala a sẽn pa ningid nao-wʋʋdo, sã n pa mikame t'a pa paama neoodre. Pag me pa lut a nenga ye, a pa ninged nus-wʋʋd me ye.
3-  yaa labbayka maanego, yẽ me yaa a yeele: "labbayka allhumma labbayka, labbayka laa sarɩɩka laka Labayka, innal hamda wanne'mata  laka wal mulk, laa sariika laka ". 
Hagiindã rɩkd yet-a lame, a sẽn wat n dɩkd anniya wã sasa, t'a yaa sẽn be toadgẽ zĩigẽ n na pa zʋʋg-a ye, la b bʋʋ nonglem t'a yɩlemd-a la raopã zẽkda b koeesã ne-a, b leb n bʋʋ nonglem tɩ b palmsd-a halhaal fãa pʋgẽ, sẽn yaa sigb zĩigẽ maa rʋʋgr zĩigẽ maa pʋʋsg yalsg wakato maa pʋʋsg saab poorẽ, maa f sẽn wat n yek f tũud-n-taase. La b wãagda labbayka maanego a sẽn wat n dat n sɩng tawaafã tɩ sã yaa Ʋmra, la sã yaa Hagiindu a wãagd-a la a sẽn wat dat n sɩng kugã lobre.
-Zeng-raoog a yiibẽ soaba: yaa tawaafã.
Tawaaf, yaa zoe n gilg  Roogã naor a yopoe, la a tara sard-rãmb a yopoe:
1 - yaa a maan a anni wã, a sẽn wat n na n kẽ a pʋgẽ wã. 
2 - yaa a yɩlg a meng n yi rẽg-bãanego la rẽg-bεda (rẽgd sẽn bole la sẽn yit fo mengẽ wã). 
3 - yaa yãndã ludbu, bala tawaafã yaa wala pʋʋsgo. 
4 - yaa tɩ Roogã gilgr yɩ miisrã pʋgẽ, ba tɩ sã n zãagã ne Roogã. 
5 - yaa tɩ Roogã zĩng a goabg wεεngẽ. 
6 - yaa tɩ tawaafã yɩ naoor a yopoe. 
7 -yaa t'a tunug gilgrã ne taaba, rẽnd a pa waelgd-b ne taaba ye, tɩ sã pa tʋlsem n bebe . 
Sunn-rãmb nins sẽn be Tawaafã maaneg pʋgẽ:
1 - Yaa zãoobo,  la yẽnda yaa sunn ne raop nins sẽn tar rẽ tõogã,ـ  la pa ne pagbã ye  ([footnoteRef:76]) la a hakɩɩkã, yaa tɩ sẽn gilgda wã yãge a kẽnã pʋgẽ, la a pẽneg a na-yakmã ne taaba.  [76: ()  A Muslim n reege, sẽn yi a ɭbn Ʋmar nengẽ, tɩ nabiyaamã zãoosa sẽn sɩng kug-sabεllẽ wã, gilgr a tãabo, la a kẽne gilgr a naasã. ] 

La b pa maan-a t'a yaa sunna, rẽnda Tawaaf ning b sẽn maande taabã wakatã, Sẽn sɩng yembr n tʋg n tãag tãabẽ soaba zĩigẽ bala.
2 - Yaa pil n bas bãk-peoog yɩnga,  yẽnda me yaa f sẽn na n bas f rɩtg bãkã yɩnga ([footnoteRef:77]) la b pa maan-a t'a yaa sunna, rẽnda taabã sasa tawaafã bala, la yaa ne raopã bala, pa lagm ne pagbã ye, la a yɩta gilgr a yopoe wã fãa pʋgẽ.  [77: () -A limaam Ahmad togsame, tɩ nabiyaamã ne a sahaabsã, b maana Ʋmra n lak b bãgdã n bas yɩnga, tɩ b maan tɩ b fu-gobsã be b bãgdã tẽngre, n rɩk-a n palg b goabg bãgdã zugu. ] 

3 - yaa kug-sabellã mokre  tawaafã sɩngr sasa, la a sẽn wat n gilg n sεg fãa, t'a sã n tõe n mok-a, leb n yaa woto bala la RUKNU YAAMAANI wã saagre. 
4 - yaa b sẽn na n yeele: bɩsmɩllaah wallaahʋ akbar (ne Wẽnd Yʋʋrã barka la d sɩngd d tʋʋmdã,).   Allahʋmma ɭɩmaanan bika, wa tasdɩɩkan bɩ kɩtaabɩka, wa wafaa'an bɩ ahdɩka, wat tɩbaa'an li sunnatɩ nabiiyika,"( M Soaba A wẽnde,  wãnde yaa sẽn tũ ne kõ-sɩd ne Foo Wẽnde, la sɩdgre ne Fo Gafã, la F Al-kaoolã pidsgu, la F nabiyaamã sunn pʋgb yĩnga)     A yeta wãnde, a rãeenem gilgrã sɩngr wakat. 
5 - Doaag kosgo tawaafã maaneg wakato   la doaagã pa yãk toadg ye, a pa welg me, la gilgd fãa kotame a pãng tõog tεka, Wẽnd sẽn pak n kõ-a, la b maaname tɩ yaa sunna t'a yeele gilgr fãa gõdgr zĩig: {              } ([footnoteRef:78]). [78: () Sʋʋrat Albakara, Aayar: 201. ] 

6-Yaa a kos Multazamẽ wã, tɩ tawaafã sã n yaa vɩɩg wakato. Yẽ me la zĩig ning sẽn be Roogã ne kug-sabellã sʋka.
7- Yaa rakaar a yiib pʋʋsgo, a ɭbraahɩɩm yãnesgã zĩig (Makaam ɭbraahɩɩm) a sẽn wat n maan tawaafã n sa wã   la  a karemda rakaar a yiibã pʋgẽ, sʋʋratʋ al-kaafɩrʋʋn  (kʋl yaa ayyʋhhal kaafɩrʋʋn) la sʋʋrat al-ɭhlaas, (kʋl-hʋwallaah). Al-hamdã kareng poorẽ. 
8- yaa Zamzamã koom yũubu   hal n wa wʋm a maasmã sũy wã, f sẽn wat n sa rakaar a yiibã poorẽ. 
9- legb n tʋg n mok kug-sabellã taoor tɩ f na n pa yi n kẽng zoeesã zĩigẽ ye. 
Zẽng-raoog a tãabẽ soaba yaa yãgbo:Yãgbã:
Yãgbã: yẽ yaa kẽna safaa ne marwaa sʋka, n kẽngdẽ la f lebgdẽ n tũ ne tũudem anniyã, la a yaa Zẽng-raoog hagindã ne Ʋmrã wã pʋgẽ. 
A-Sard-rãmb nins sẽn be zoeesã pʋgẽ:
Sard-rãmb nins sẽn be zoeesã pʋgẽ wã yaa:
1 - yaa anni wã rɩkre, ne nabiyaamã koεεg sẽn yeele  { Ad tʋʋmã tũuda ne anniyã-rãmbã  } ([footnoteRef:79]).  [79: ( Al-bʋhaarɩ, bad'ʋ alwahyɩ, (1) Muslim, Al-ɩmaara (1907), Attirmiizii, Fadaa'ɩlɩ al-gihaadɩ (1647), Annasaa'ɩ, attoahaara (75) Abʋʋ dawʋʋd, Attoalaak (2201) ɭbn maagε Azzuhdu, (4227), Ahmad (1/43). ] 

2 - Yaa a sẽn na n tũnug-a ne tawaafã, rat n yeelame tɩ ya a sẽn na n deng tawaafã maanego n yaool n kẽng zoeesẽ wã . 
3 - Yaa a maan a zoeesã n pʋgl taaba, la welgr bilfu pa sãamd-a  ye, sẽn tʋg n yɩɩda ,sã n mikame tɩ yaa bũmb yĩnga. 
4 - Ya a sẽn na pid zoeesã sõorã b yopoe, la a sã n woog zoees a yembre maa a pʋsʋka pa sek ye, bala tɩ zoeesã hakɩɩkã tũuda ne a sõorã sẽn na n pidi. 
5 - Yaa zoeesã sẽn na n yɩ maan-a tawaaf sẽn maneg poorẽ, zem tɩ yaa tawaaf sẽn yaa tɩlae poorẽ, maa sẽn yaa sunna. 
B-Sũnn-rãmb nins sẽn be zoeesã pʋgẽ:
Sũnn nins sẽn be zoeesã pʋgẽ wã la woto:
1 - Tibri, la yẽnda me yaa f sẽn na yãg f kẽna pʋgẽ tagmas-rãmb a yiibã sẽn yaa kẽesã sʋka, b sẽn ning ko-so-kʋdrã kɩrẽns a yiibã, zĩig ninga a (Haagεr) sẽn yaa  a ɭsmaa'ɩɩl ma wã  sẽn da tibdẽ wã, la a yaa sunna ne raop nins sẽn tar a maanegã tõogã, la pa nin-valemsã la pagbã ye. 
2 - Yaa Safaa ne marwaa zug yãnesgo, sẽn yɩl n kos Wẽnd b yiibã zug. 
3 - Yaa f sẽn na n kos safaa ne marwaa zugu, kẽnd a ye fãa pʋgẽ sẽn yi kẽn a yopoyã pʋgẽ. 
4 - yaa f sẽn na n yeele:  "Allaahʋ Akbarʋ" naor a tãabo, f sẽn wat n na n dʋ safaa la marwa wã zugã, kẽn fãa pʋgẽ, n leb n paas f sẽn na n yeele:  (Laa'ɩlaaha ɭllallaah, wahdahuu laa sarika lahuu, lahulmulk wa lahulhamd, wahuwa alaa kullɩ say'ɩn kadɩɩr. Soab ka be tɩ sã n pa Wẽnd a Yembr ye, a pa tar lagm-n-taag ye, Naam yaa Yẽ n so, Pẽgr be ne Yẽ, Yẽnda me n leb n tõe bũmbã fãa.  Laa'ɩlaaha ɭllallaah wahdah, sodaka wa'adah, wa nasoara abdah, wahazama-l-ahzaaba wahdah). Soab ka be tɩ sã n pa Wẽnd a Yembr ye, a Pʋlʋngã yɩɩ sɩda, la a sõnga a yambã, la a leb tõoga bεεbã sulã Yẽ a yembre.
5-  ya f pʋgleg zoeesã ne tawaafã taaba, n da welg b yiibã ne taab sʋk n zãag ye, tɩ pa tũ ne padeng Sãrĩ wã sẽn kõ sor ye. 
Zẽng-raoog a naas soaba:  yaa Arfa yãnesgo:
Arfã yãnesgã, a hakɩɩkã:  yaa f sẽn na n wa zĩig ning b sẽn boond tɩ Arafaatã, wakat bilfu maa sẽn yaa wʋsgo, n maan anni wã tɩ f na n yãnesa Arafa, sẽn sɩng hagiindã kiuug rasem a wae wã raare Zafare, n tʋg n tag a rasem piigã raar Fagiri.
La ned ning Arfa yãnesg sẽn põs a soaba, hagiind põsga a soaba. La wakat-kãnga a yidgd a meng n yi hagiiãdã pʋga sẽn tũ ne Ʋmra maanego, la a wa rol hagiindã sẽn wat pʋgẽ, la a kʋʋda rũnga sã n mikame t'a ra pa rɩk sardo. La ned ning bεεb sẽn wa n gɩd-a t'a pa ta Roogã, yẽ me kʋʋda rũnga, rẽ poorẽ t'a yi hagiindã anniyã wã pʋgẽ.
La bãag maa rɩtl saab sã n gɩd-a, sã n mikame t'a ra rɩka sard tɩ "tɩ mam tεka yaa ziig ning gɩdgrã sẽn paam maamã" a yita hagiindã pʋga tɩ yell pa be a zug ye, la sã n mikame t'a r pa rɩk sard, a yita hagindã pʋga,tɩ hadi rũng be a zugu.
Yell nins sẽn yaa waagib hagiindã pʋga:
Yell nins sẽn yaa tɩlae hagiindã  pʋgẽ yaa yopoe:
1-Yaa hagiindã anniyã wã rɩkr tεdgẽ wã.
2- Yaa arafa yãnesgo, n tʋg  tãag wintoogã lʋɩɩse sẽn yaa ne ned ning sẽn yãnesa wĩndga. 
3- Yaa Muzdalɩfã gãaga, kodgrã raar yʋng n tʋg n tãag yʋn-sʋkã loogr poorẽ. 
4- Yaa mina gãaga, tigrã rasm a tãabã yʋnd pʋgẽ. 
5- Yaa kugã lob n tũnug taaba. 
6-Yaa zugã põngre ma a wõrsgo. 
7- yaa tawaaf ning sẽn yaa Wẽnd-na-wat-ne Tawaafã maanego. 
Yεl nins sẽn yaa tɩlae Ʋmbrã wã pʋga
A waagib-rãmbã yaa yεl a yiibu.
1- Yaa f maan anniyã wã Haarmã poorẽ,  tɩ sã n yaa ne Mak-rãmbã, la sã n yaa zẽng sẽn pa Mak-rãmba, yaa zĩig ning b sẽn tεdgẽ wã . 
2-Yaa zugã põngr ma a wõrsgo. 
Tẽegre:
Ned ning sã n bas zẽng-raoogo, a tũudmã pa manegde tɩ sã n pa a wa ne-a ye.
la ned sã n bas bũmb sẽn yaa  tɩlae, a kʋʋda rũnga n dol a zĩigẽ wã, la ned sã n bas bũmb sẽn yaa sunna, yell pa be a zug ye.
Yεl nins b sẽn gɩdg hagiindã pʋgẽ wã:
Yel-gɩgdsã, yaa yεl nins b sẽn gɩdgã, tɩ hagiind maa Ʋmra maand sã n tʋm-a, maan-n-dolg n yaa tɩlae a zugu, sẽn yaa rũng kʋʋbo, maa  no-loeere maa rɩlgre, rẽnd b harma ne sẽn kẽe hagiindu maa Ʋmra tʋʋmd pʋgẽ, zem t'a yaa raoa maa paga, yεl nins sẽn watã:
1 - Kõbd põngre sẽn yi a yĩngã zĩig ningẽ fãa. 
2 - Nus-yẽes wõrsgo. 
3 - zugã ludbu la nengã ludbu tɩ sã n yaa paga, sã n pa mikame tɩ rao zẽms n wa n pɩʋʋgdẽ. 
4 -  rao sẽn na n yeelg fu-sẽtɩ, la yẽ yaa bũmb ning b sẽn sẽ n kell n zems yĩ-wilã yalmã, wala fũugu la pantalõ, la sẽn wõnd b yiibã. 
5 - yaa yũ-nood sõobo. 
6 - yaa yɩng-rũms nins nemd sẽn wãbdã tãoosgo. 
7 - Fur loeese. 
8- Kẽed-n-taare, sã n mikame tɩ yaa taoor t'a na pa yidg n yi hagiindã tʋʋma, yidg rãeengã, b yiibã fãa hagiind sãamame tɩ  yaa tɩlae a zugu, t'a kʋ (Badna) yʋgʋmd poalga maa nag-poalga, la b kelldẽ n baasa b Hagiimdã tʋʋmã la b leb n wa rol yʋʋm ning sẽn watã wã, la sã n mikame tɩ yaa rãeenem yidgrã poorẽ, b hagiimdã pa sãamd ne kẽed-n-taarã ye, la pesg kʋʋb n dog b zugu. 
9 - Yaa rao sẽn na n kẽ ne paga la pa ta taoorẽ wã ye, a sã n yiis mani, naaf kʋʋb n dog a zugu, la bũmb sã n pa yi, pesg n be a zugu, la a hagiindã pa sãamd halhaal a yiibã fãa pʋgẽ ye. 
Pag yaa wala raoa yel-gɩdgds nins sẽn gom tɩ loogã pʋgẽ, sã n pa fũ-sẽtɩ wã yelg bala, rẽnd pag yelgda a sẽn dat fũug ninga, la a pa sõmb bas a yĩisã yɩng ye, la a luta a zugã la a laka a nengã, la a pa lut-a tɩ sã n pa wa n mikame tɩ ra-zẽms n be be.
Yidg  rãeeng ning sẽn yit hagiindã tʋʋma pʋgẽ wã, yaa sẽn tũud ne yεl a yiib maanego, sẽn yi yεl a tãab sʋka:
1 - tawaafã maanego  	2-   la lobrã  	3- yaa zugã põmbo ma a wõrsgo. 
Pag ning sẽn dɩka Umra anniyã n na n sãag ne Hagiindu, a sã n yã pekre taoor t'a na n pa maan tawaafã, la yaeesdẽ t'a sã n na n kolle, hagiindã na n põsg-a lame, a rɩkda hagiindã anniyã n paase, t'a lebg ned ning sẽn maana Ʋmra ne hagiimdu n lagm taaba, la pagb nins sẽn tar-b haεεdã la rogmã-zɩɩmã maanda hagiindã tʋʋma fãa, sã n pa Roogã gilgrã (Tawaaf) bala.
Sakda ne ned ning sẽn kẽ a hagiindã pʋgẽ t'a kodg rũnga la noaaga, la sẽn wõnd rẽ, leb n sakdame t'a kʋ bũmb sẽn beoogd-a tɩ sã n mikame tɩ yaa bũmb sẽn namsd neda, wala bõn-yẽega la katre, la ãbga, la we-yũuga, la waafo la nanga, la yõngre la sẽn namsd ned buudã fãa, wala sẽn sakd ne-a koomẽ tãoosgo la koomẽ tãoosg rɩɩbo.
B maaname tɩ yaa haraam ne higiin-dɩkda la zẽng sẽn pa hagiindã rɩkda t'a kʋʋg tɩɩs nins sẽn be harmẽ wã (Mak tẽng-laagã pʋga) la a moodã, sã n pa tɩɩg ning sẽn boond tɩ "ɭzhɩrã" wala b sẽn maan tɩ yaa haraam a zugu, t'a tãoos harmã pʋga, la a sã n maane, rolb ninga n be a zugu, la b harma Mandiin lohoromã zĩig tãoosgo la a tɩɩsã keebo, la maan-n-rol ka a pʋgẽ ye.
Ned ning sẽn tara padenga n tar tʋlsem n na n maan hagiindã  yel-gɩɩtɩ nins b sẽn togs tɩ loogã, sã n pa kẽet-n-taarã bala, wala zugã põmbo, la fu-sẽtɩ wã yeelgo, la sẽn wõnd bãmba b yiibã, a tõe n maan-a lame, la rolb n be a zugu. la a tõe yãka yεl nins sẽn watã yẽmbre:
1 - rasm a tãab no-loeere. 
2 - maa Mɩskɩɩmb a yoob rɩlgre, mɩskɩɩn fãa yaa "Bʋr" (yaa bõn-bεεl sẽn wõnd wa ki buudu),  sẽn ta "Mudi"  maa mui. 
3 - maa pesg kʋʋbo. 
* Ned ning sẽn maan bũmb hagiindã yel-gɩɩtɩ wã pʋgẽ, t'a yaa zɩta maa yĩmda, maa b modg-a lame t'a maane, zũnuub pa be a zug ye, la rolb me pa be a zugu; ne Wẽnd koeeg sẽn yeele, A Naam zẽk yã: {          } ([footnoteRef:80]) La sõmba ne-a t'a bas tʋʋmdã tao-tao.  [80: () Sʋʋrat Albakara, Aayar: 286. ] 

**  Ned sã n kʋ we-rũnga, tɩ mik t'a bee hagiind tʋʋm pʋgẽ, sã n mikame tɩ we-rũnga tara buud yir-rũmsa pʋgẽ, b kɩtdame t'a bao rũngã buud n koadg n dɩlg Mak mɩskɩɩmba, maa a geel a ligdã n da rɩɩbo n dɩlg mɩskɩɩmba fãa Mudr-Mudri, maa a loe noore, mudr fãa zĩigẽ, la sã n mikame t'a sẽn tãoos rũng ningã pa tar buud yir-rũmsã pʋga, b kɩtdame t'a geel a *sẽn kʋ rũng ninga buud ligd n da rɩɩbo n pʋɩ harmã mɩskɩɩmbã, maa a loe noor mudr fãa zĩigẽ. 
*  la kẽed-n-taarã ning bũmb sẽn pa yi wã rolg yaa wala yel-gɩɩtɩ a taabã rolbã bala "yaa no-loeere, maa rɩlgre, maa pesg kodgr". 
*  La Kẽed-n-taarã rolb hagiindã pʋgẽ, taoor t'a na n pa maan yigd rãeengã, yaa naafo, a sã n pa paame, yaa rasm a tãab no-loeere, hagiindẽ wã, la rasm a yopoe a sã n wa leb a tẽngẽ wã. La sã n mikame tɩ yaa yidg (Tahallʋl) rẽengã poorẽ, yẽ yaa wa f yãk yam n na maan yel-kitɩ wã yembr ne tʋlsmã rolbo. 
*  Yaa tɩlae ne ned ning sẽn dɩkda Ʋmra n na sãag ne hagiindu maa sẽn dɩkda hagiind ne Umra naagd taaba tɩ b kʋ rũnga, tɩ b sã n pa Mak neba, la yaa pesgo maa yʋgemde ma naafo, la sẽn pa paama rũngaa a loeta rasm a tãabo hagiindẽ wã la a sã wa lebg n kuli a loeta rasma yopoe. 
* bũmb sẽn gɩdg a soaba t'a pa tõog n na n pids a hagiindã, a sã n pa paam hadɩ rũnga, a loeta rasm piiga, rẽ poorẽ t'a yi hagiindã pʋgẽ. 
* ned sã n maan yel-gɩdgdg a yembr n yɩlme, n pa paam n dole, a wat n maan n dola vugr bala, tɩ sã yaa zẽng sẽn pa tãoosgã, la ned sã n maan yel-gɩdgdsã n yɩlme, sẽn yaa kõbg toor-toore, wala a sẽn na n põng a zugã, la a wõrs a nus-yẽesã, a maand n dola kõbg fãa zĩigẽ vugri. 

Tegsã, (mawaakɩɩt).
Tedsã yaa buk a yiibu:
1 - Yaa sasa tedse: yẽnda me yaa hagiindã kuit pʋgẽ, Sawaal, la zul-ka'da, la zul-higε.
2 - yaa zĩisã tedse: la bamba me la zĩis nins higiin-dɩkd sẽn dɩk hagiind maa Umra anniyã wã, la b yaa zĩis a nu:
1 - Zulhʋlaεεfa: yẽ yaa Madiin-rãmb tεdga, la ned fãa sẽn pɩʋʋg beene, la a zãra ne Maka kilo 435 la yẽ n yɩɩd tedsã fãa zãrem ne Maka. 
2 - Algʋhfa:  yẽ yaa Saam-rãmbã la misra-rãmb tεdga, la neb nins sẽn yεgl-a maa a pɩʋʋg-a lame.  La yẽ me yaa tẽng sẽn pẽ Raabɩg, la a zãra ne Mak kilo  180   la rũndã-rũndã wã nebã yalsda Raabɩg n dɩkd anniyã wã. 
3 - Yalamlam: yẽ yaa yaman-rãmb tεdga, la neb nins sẽn yεgl maa b pɩʋʋga lame, la yalamlam yaa ko-soog sẽn zãr ne Maka, kɩlo92. 
4 - karnul-manaazɩl: yẽ yaa Nagd-rãmb ztεdga la Toaa'ɩf la neb nins sẽn pɩʋʋg-b beene, la yẽnda la b sẽn boond masã tɩـ  "Assaylʋl-kabɩɩr" a ne Mak sʋk yaa kɩlo 75, la b sẽn boond tɩ waadɩ  mahramã yẽ bee Karnul-manaazɩl zugu . 
5 - Zaatʋ ɭrkɩn: yẽ yaa ɭraak-rãmb hagiimd tεdga, la Hʋraasaan la sẽn be b Nagd tẽngẽ sʋka la a goabg wεεngẽ, la neb nins sẽn yεgl-a maa pɩʋʋg-a lame, la a yaa ko-soogo, la b boond-a lame tɩ "Doarɩɩba" a ne Mak yaa sẽn kolg   kɩlo 100. 
* zĩ-kãeesã fãa yaa teds ne b rãmba la ned-woo-ned fãa sẽn pɩʋʋg-a sẽn pa bãmba, n dat n maan hagiindu maa Ʋmra. 
* ned ning sẽn wa n be zĩig ning sẽn pa ta zĩ-kãeesã ne Maka, yẽ soab tεdg yaa a sẽn sɩngẽ wã bala, halɩ n tʋg n tãag Mak-rãmba, yaa Mak la b rɩkd b anniyã wã. 
* ned ning sẽn data hagiindu, Mak nebẽ sʋka, a rɩkda anniyã wã Mak bala, la ned ning sẽn data Ʋmra, Mak nebẽ sʋka, a yita Harmã (Mak tẽng laaga) kɩrenga sẽn yaa ween-vɩʋʋg ning fãa n dɩk anniyã wã beene. 
* sã n mikame t'a sorã zugu, rɩkr zĩig ka be, rẽnd yẽ rɩkrã zĩiga, yaa zĩig ning sẽn pẽ yẽ wʋsg n yɩɩda, a sã n wa yeglg zĩ-kãngã, a rɩkdame, zem t'a bee sɩlg pʋgẽ maa mobilli maa koglgo. 
* pa sakd ne hagiin-maanda, maa Ʋmra maanda, t'a zʋʋg a tεdgã, t'a pa rɩk anniyã ye, la ned ning sẽn zʋʋga zĩigã n pa rɩk anniyã  yaa tɩlae t'a lebg n tʋg zĩigẽ wã n tɩ rɩk anniyã wã, la a sã n pa lebge, a rɩkda zĩig ninga a sẽn beẽ wã bala, la rũng kʋʋb n be a zugu, la a hagiimdã maa a Ʋmrã wã yaa sõma, la a sã n dɩk anniyã wã taoor t'a na n pa ta tεdgã, pa sãam ye, la b kisga rẽnda. 

7- kibsã kʋʋb la zug-lukri 
-Al-Ʋdhɩya (Kibs rũnga):
Yẽ yaa bũmb ning b sẽn kodgde, sẽn yaa yʋgma maa niis la rũm-bãoongo kibsã raare, la rasem-pεεlã (rasem a tãab nins sẽn pʋgd kibsã), n maan anniyã tɩ yaa kibs la a na n kʋ, la rẽ yaa sunna.
-Kibsã rũng sẽn kʋʋd wakat ninga:
Yaa tigrã pʋʋsg poorẽ, kibsã raare n tʋg n tãag rasem pεεlã baasgo.
-B maana sunn tɩ b pʋɩ rũngã zɩɩs a tãabo, n rɩ a yembre, la b kõ a yembre, la b rɩk yembrã n maan sãra.
Kibsã kʋʋbã tara yɩɩdlem wʋsgo, ne rɩ-yalgrã sẽn be a pʋgẽ wã, la talsã nafã wã, la b tʋls-rãmbã pidsgã.
La kibsã, ne sẽn kʋʋd-b hagindã zĩigẽ wã, rũngã pa sekd rẽndame t'a pa ta yʋʋm a nu ye, tɩ sã n yaa yʋgemde, la sã n yaa naafo yaa yʋʋm a yiibu, la sã n yaa pesgo, yaa kiuug a yoobe, la sã n yaa bʋʋga, yẽ yaa sẽn ta yʋʋmde.
-Pesg sekda ned a yembre, la yʋgemd sekda neb a yopoe, naaf me sekda neb a yopoe, la a tõe n kodga pesgo, maa yʋgemde, maa naafo, a meng yĩnga la a zak-rãmb yĩnga, la sõmbame tɩ rũnga tɩlg n yi zamse.
Zʋg-lukr rũnga:
Yẽ yaa rũng ning b sẽn kʋʋd bipεεlg yʋʋr yĩngã, la a yaa sunna, la Sãrĩ wã maaname tɩ b kʋ piis a yiibu, tɩ sã n yaa bi-ribla, la sã n yaa bi-pugla yaa pesg a yembre,  b kodg-a la rasem a yopoe wã daare, la b pʋd a yʋʋrã, la b põng a zugã, n bao sanẽm maa wãnzuri zɩslem sẽn zems wa zoobdã n maan sãra. La a sã n põsg rasem a yopoe wã pʋgẽ, a maanda piig la a naasẽ raarã, a sã n pa tõoge, yaa pisi la a yembrã daare, rẽ poorẽ, sẽn yaa daar ning fãa. La b maana sunn tɩ b ra wã a kõbã ye, la zug-lukrã kʋʋbã yaa sẽn na n pʋʋs Wẽnd barka, ne neemã ning sẽn yɩlemdã la bipεεlg sẽn le wate
* * *


	

	

	

	8 – Giـhaadɩ 

8- Gihaadɩ 
A-a võorã:
Yaa nidg pãng la wɩsg-n-meng maanego, n zab ne kɩfr-rãmbã.
B-Sãri wã sẽn gãneg-a võore:
Gihaadɩ wã zabrã yaa lɩslaoongã yʋgm-zεgr tẽn-sʋka, la bũmb ning ned sẽn maan ne a raabã sẽn tʋg n sõmb n yɩɩd lɩslaoongã pʋgẽ yaa yẽ, Wẽnd maan-a lame, sẽn na yɩl tɩ raab nins sẽn watã pidi:
1 - Sẽn na yɩl tɩ Wẽnd Yʋʋrã bal n be zugẽ, tɩ dĩinã fãa gilli yɩ Wẽnd yĩnga. 
2 - sẽn na yɩl tɩ ninsaalbã paam zu-noogo, la sẽn na yiis-b ligsẽ wã n tʋg vẽenemẽ wã. 
3 - Sẽn na yɩl n zĩnig tẽeg-tɩrg tẽng-gãngã zugu, sẽn tũ ne a sẽn na n kõ sɩdã pãnga, la a wilg zĩri sẽn yaa zaalem to-to, la a gɩdg wẽgdã la sãangã. 
4 - Sẽn na yɩl n sãeeg dĩinã la sẽn na gũ lɩslaambã, la a gɩdg bεεbã raba 
C-Gihaadɩ wã zabr bʋʋdo:
Giyaadɩ wã yaa faril-sεkdga, neb sẽn sekd sã n yik ne-a a rokdame n yi sẽn kellbã zugu, la a lebgda tɩlae ne sẽn tõ-a fãa, halhaal-rãmb nins sẽn watã pʋgẽ:
1- A sã n wa zabrã zĩigẽ. 
2 - Bεεbã sã n kẽ a tẽngã. 
3 - Limaamã sã n bool tɩ b yi. 
D-Sard-rãmb nins sẽn piti tɩ gihaadɩ wã yaool lebg tɩlae wã:
Yaa lɩslaoongo, la yam-belem, la baaligumdu, la f sẽn na n yaa raoa, leb n yaa a sẽn na n tar laafɩ tɩ zang pa tar-a, (wala bãagã la zondlem la wobendo),  la rɩtl sẽn na n beẽ.
E-Gihaadɩ wã bugsi:
Gihaadɩ wã yaa buk a naase:
1 - Yaa zab ne yõorã : la yẽnda yaa f sẽn na wõr yõorã, dĩinã kareng pʋgẽ, la tʋm ne-a, la bool nebã n tʋg dĩinã, la sugr maanego ne nang ning sẽn be a pʋgẽ wã. 
2 - yaa zab ne a Sʋɩtãana: la rẽ me yaa f sẽn na n zab ne-a, sẽn tũ ne fo sẽn na n tus n zãag yel-kalem ninsi  la yõorã yam-leed ninsi a sẽn belgd ninsaal ne-a wã. 
3 - Zab ne kɩfr-rãmbã ne munaafɩgsã: la rẽ yɩta ne sũuri la zɩlemde, la arzεka la ne nugu. 
4 - zab ne wẽgdbã la bida wã rãmba la yell kiti wã rãmba:  la sõmblem sẽn yɩɩda, yaa sẽn na n yɩ ne nugu, t'a sã n tõe, la a sã n pa tõe, bɩ yɩ ne noore, la a sã n konge rẽ bɩ yɩ ne sũure. 
F- Yɩɩdlem nins sẽn be Wẽnd nengẽ n na n kõ sẽn kia Gihaadɩ wã pʋgẽ:
B sẽn kʋ a soab dĩinã poorẽ tara yell-sõm-bed a yopoe:  b yaafd-a lame a zɩɩmã sẽn tosg tẽngã bala, a leb n yãta a zĩndigã zĩigã arzane wã la b gũ-a n yi yaoogã namsgo, la a paam bas-n-yam n yi pelεng-yik-kẽengã, la b nags-a ne liimaoong faas-teedo, la b loe Hʋʋrʋʋn-Aeen-rãmba fur n kõ-a, la b leb n kõ-a sor t'a sugs neb 70 Wẽnd nengẽ sẽn yi a rog-pẽtsẽ wã.
G- Zabrã zʋgdo:
Sẽn yi zãbr zʋdgẽ lɩlslaoongã pʋgẽ, yaa f ra maan zãmb ye, yaa f ra kʋ pagbã la koambã tɩ b sã n pa naag n zabe ye, yaa zãag-n-mẽng ne pug-n-meng la belg-n-menga, la f ra nong n dat n na n yek bεεb ye, la f kos Wẽnd doaag ne sõngre le pεleng kengre, la sẽn be do-kãeesã pʋgẽ  " Allahumma Munzɩlal-kɩtaabɩ, wa Mugriyas sahaab, wa haazimal Ahzaabɩ, ɩhzimhum wansurnaa alayyhim"  yaa m Soab a Wẽnde, sẽn yaa Gafã Sikdã, la sawatã Kẽnesdã, la sulã Kaoogdã, sãeeg-ba la F sõng tõnd tɩ d tõog-ba.
-la b harma zoe-n-bas zabrã, sã n pa halhaal a yiib pʋgẽ bala:
Rẽenmã yaa f sẽn na n lake n na n zab kɩrẽng a to.
Yiibẽ soaba, yaa f sẽn na n bake n na n tɩ sõng zĩig a to.
H-b sẽn yõg neb nins zabrẽ wã:
1- pagbã la koambã, b maanda bãmb yemse. 
2-raop nins sẽn zabdã, lɩslaambã taoor soab n gete, a na n bas-b lame bɩ, bɩ a na n deega yõor yaood b nengẽ bɩ a na n kʋ-b lame . 
Yaa tɩlae ne taoor soaba, t'a pẽes n bãng a tãpã yelle kẽnã wakato, la gɩdg ninyaalga la munaafɩgse, la a pa baood kɩfr tɩ wa sõng-a, sã n pa mikame tɩ tʋls kεgeng n be be, la b zã sɩlfãnta la kẽn ne tãpã bʋg-bʋge, la a bao zĩig sẽn yaa sõmã wʋsg n sik-ba, la a gɩdg tãpã tɩ b ra maan sãang maa Wẽnd-kɩɩsg ye, la a gomd ne-ba ne bũmb ning sẽn na keng b sũyã la a kẽes b Wẽnd Sorã zug kũumã yamleoogo, la a sagl-b tɩ b maan sugri, la a pʋɩ tãpã sʋll-sulli tɩ ned fãa mi a tʋʋmde, la a yãk taoor-rãmb la gũudba n lʋɩɩs b taoore,  laa  tʋms kibae kɩtba bεεbẽ wã, sẽn na yɩl n bãng b yellã, la a kõ wʋsgo a sẽn nẽ a soab ta sõmba ne kũun tãpã pʋgẽ, la a maan dĩinã-rãmba la yam bedã-rãmba saawar, gihaadɩ wã yelle pʋgẽ.
I-bũmb ning sẽn dog tãpã zugu sẽn kẽed ne limaamã (taoor soabã) wẽengẽ:
Yaa tɩlae ne tãpã tɩ b tũ limaamã la b maan sugr ne-a, la b pa sõmb n kẽng zabre tɩ sã n pa yẽnda n kõ sor ye, sã n pa bεεbã n wa n ling-ba, tɩ b yaeesd b wẽngã la b nangã, wakat-kãngã, b pa gũud limaam noor ye, la bεεbã sã n bao zabrã gãnegre, maa mikame tɩ bee kiis nins zabrã sẽn yaa haraam pʋgẽ, sõmba ne lɩslaambã tɩ b sak zabrã gãnegre.
* * *


	

	

	

	

	

	Buk a yiibẽ soaba

	Yaa tʋmd-n-taarã

	

	-koosmã ne a bʋʋdã la a sard-rãmbã.

	-Rɩbaa wã yaa sãang zug-raoogo a leb n wãada ninbuiidã arzεgse, la rɩbaa bʋʋd sẽn yaa a soaba.

	-luwaase ne a bʋʋdo la a sard-rãmba.

	-Arzεk yalsgo Wẽnd Sorã pʋgẽ, a bʋʋdã la a sard-rãmbã

	-Kauum sagl basgo a bʋʋdo la a sard-rãmba.

Buk a yiibẽ soaba: Yaa tʋmd-n-taarã 

A-Koosmã võore goam pʋgẽ la Sãrĩ wã pʋgẽ:
Koosmã maana goam pʋgẽ: a yii koose la yẽ me yaa f sẽn na n dɩk bũmb sẽn tar yõod n na n tek ne bũmb a to sẽn tar yõodo, maa f kõ bũmb n tek n deeg bũmb a to.
La koosmã Sarĩ wã pʋgẽ:  yaa zems-taaba n kõ la reege bũmb sẽn yaa ligd bũmbu , tɩ rẽ kɩtdẽ tɩ ned tõe n soog bũmbu maa a naf ne-a n tʋg n tãag wakat sẽn pa yãk toaaga, la kae a pa kõ la reeg ninga sẽn yaa yell-sõmd baoob yĩngã ye.
Koosmã bʋʋdo lɩslaoongã pʋgẽ:   koosmã, Sãrĩ wã kõ sor ne-a, t'a yaa bũmb sẽn sakde, tɩ Alkʋraanã la sunnã la bãngdabã no-sɩɩrã winig-a lame, t'a leb n sakda yam pʋgẽ me.
B-b sẽn maan tɩ koosmã sakdẽ wã võore:
Ligdã la koosmã la laogã sẽn lagm n pʋɩ-pʋɩ nebã ne taab sʋkã, tɩ ninsaal me raabã bee sẽn bee a to nugẽ wã, tɩ yẽ soaba me pa na n kõ tɩ sã n pa tũ ne tekrẽ, tɩ b sen kõ sor ne koosmã yaa sabab t'a tʋlsemã na n pidã, la a paam a raabã, rẽ n kɩtɩ Wẽnd maan koosem tɩ yaa halaal sẽn na yɩl tɩ yel-manesdsã pidi.
Koosmã zẽng-raado:
Koosmã zẽng-raadã yaa:
1 - Gomdã gãnegrã:  kõ la reegã.
2 - Gãgdb a yiibã:  koosdã la raadã.
3 - B sẽn gãgad bũmb ning zugã: ligdã la teoogã.
Koosmã goamã gãnegre.
yẽ la kõ la reegã, la bũmb-woo-bũmb fãa sẽn wiligd tɩ sakr n be be, wala koaasdã sẽn na n yeele:  "m koosa ne fo" maa "m kõ-f lame" maa " yaa foo n so-a, ne lidg sõor woto".  Tɩ  raadã yeele:  "m daame, maa m soogame , maa m sakame" la sẽn wõnd woto. La koosmã manegda ne koe-kãensa yembre zem tɩ yaa ned a yembr n yeele maa yaa b yiibã fãa n yeele.  koosdã la raadã.
Telfõndẽ gãgbo:
Gomd ne taab telfõndã pʋgẽ wã, yẽ bal la koosmã zĩigẽ la a sata ne goamã saabo, bala nebã sẽn minim bũmb ning n maandẽ wã tɩ yell ka a pʋgẽ wã   a yaa bũmb b sẽn gũusdi gãgbã zĩig  yãkre la a kʋʋbã. 
Sard-rãmb a yopoe n sõmb n pidi tɩ koosmã yaool n manege:
1 - yaa Yardo sẽn yi koaasdã la raadẽ wã, maa neb nins sẽn, na n ledg b yiibã zĩigẽ. 
2 -Yaa gãgdb a yiibã yembr fãa sẽn na n so a menga n tõe n maan a raabo, la rẽ yaa b yiibã yembr fãa sẽn na n yaa burkina, n yaa baalika n yaa yam soaba.
3 -Yaa tɩ teoogã yɩ bũmb sẽn tõe n tall n nafe, rẽnd bũmb sẽn pa tõe n tall n naf koosem pa sakd ye, bũmb ning nafã me sẽn yaa haraam pa sakd ye, wala rãam la kurkuri, bũmb ning me sẽn tar nafa la pa tõe n naf ne-a sã n pa pakr wakat me pa tõe n koos ye, wala gɩfo . 
4 - Yaa tɩ bõn-koaasdgã yɩ koosdã n so-a, maa b kõ-a la sor t'a tõe n koos-a gãgbã sasa. 
5 - Yaa tɩ teoogã yɩ bũmb b sẽn mi a sɩfo, maa b yãa-a lame. 
6 -Yaa tɩ ligdã yaa sẽn yãk sõore. 
7 - Yaa tɩ bõn-koaasdgã yaa bũmb b sẽn tõe n kɩse, rẽnd rũng sẽn wegem koosg pa sakde ye, la liuuli sẽn be yĩngri, la sẽn wõnd rẽ. 
Sard-rãmb nins sẽn be koosmã pʋgẽ:
Sard-rãmb nins sẽn be koosmã pʋgẽ wã yaa bugs a yiibu: sard sẽn manege, tɩ yaa tɩlae tɩ f pds-a, la sard sẽn ka manege, sẽn sãamd koosgã; la sã n yaa sẽn yaa sõmã wã: yaa wala b sẽn na n rɩk sard tɩ b na n yaoola ligdã kũuni, maa b na n yaool a sãnda. maa b sẽn na n maan sard tɩ f gãneg bũmbu, maa f wa ne bũmb sẽn tõe n wa leds teoogã zĩigẽ tɩ yaa teed sẽn yãk tɩ b miẽ; bala yel-kãngã yaa sẽn na maneg koosgã. Maa b sẽn na n dɩk sard tɩ bõn-koaasdgã sõmb n talla sɩf nina,  la rẽ yaa sẽn tũ ne hadiisã sẽn yeele: { Lɩslambã sõmb n yãnesa b sard-rãmbã zugu } ([footnoteRef:81]) [A Ahmad la a Abʋʋ Dawʋʋd n reeg-a ].  [81: () A Abʋʋ Dawʋʋd, bʋʋd-kaoob yεla (3594). ] 

La sakdame tɩ koaasdã dɩk sard ne raadã, t'a na n nafa ne bũmbã a sẽn koos ne-a wã wakat b sẽn mi pʋgẽ la a yaool n kɩs-a, wala a sẽn na n gãand zakẽ kiuugu.
La sã n yaa sard-rãmb nins sẽn ka manegã, sẽn yi sard-kãensa yaa: be b pʋgẽ sẽn ka manege,n sãamd koosgã menga, wala b yiibã yembr sẽn na n dɩk sard ne a to wã, tɩ yẽ na n kẽesa koosg a to n lagm koosem kãnga pʋgẽ, wala pengre la koosem sẽn lagm taaba, la luwaase ligd latekre sẽn lagm taaba. La be b pʋgẽ sẽn pa sãamd koosgã ye, la yaa sard ning bãmb sẽn dɩkã n yɩt zaalem, la rẽnda yaa wala a sẽn na n dɩk sard tɩ bõn pa zĩndid yẽ zug ye, maa teoogã sẽn na n da sõma  sã n pa rẽ, yẽ na n lesbs-a lame.  Maa a sẽn na n dɩk sard tɩ raadã ra koos-a ma a ra kõ-a ned ye, sã n pa wa n mikame tɩ nafa sẽn welg ne bãmb n be sard-kãngã pʋgẽ, sã n yaa rẽ, sard-kãngã sakdame.
Koosem nins b sẽn gɩdgã:
Lɩslaoongã kõo sor ne koosem ning fãa sẽn wat ne sõma la barka, la a harem koosem sãnda, bala zɩɩlem la belgre n be a sãndã pʋgẽ, maa yell sẽn na nams raagã-rãmba maa sũy widgri la sẽn wõnd rẽnda, sẽn yaa yell sẽn yɩt sabab n wat ne gẽega la sũy-yikri la beem, la sẽn be koos-kãensã pʋgẽ wã:
1 - Al-mulaamasa (yaa koosg sẽn tũud ne sɩɩsgo): 
Wala a sẽn na n yeele: fo sẽn sɩɩs fuug ning fãa, fo na n da-a la woto, la koos-kãngã  pa maneg ye; pa-mi wã  la belgrã sẽn be a pʋgẽ wã yĩnga. 
2 - Koosg sẽn tũud ne lobgre (munaabaza):
Wala a sẽn na n yeele: fo sẽn lobg fuug ning mam taoorã fãa, fo na n ra-a la ne õto, la koos-kãngã me pa maneg ye; pa-mi wã la belgrã sẽn be a pʋgẽ wã yĩnga. 
3 - koosg sẽn tũud ne kug lobre, (al-hasoat):
Wala a sẽn na n yeele:  rɩk kug-kãngã n lebg, a sẽn lʋɩ teoog ning zug fãa, f na n da-a la woto, la koos-kãngã pa maneg ye; pa-mi wã la belgrã sẽn be a pʋgẽ wã yĩnga. 
4- Zĩrẽ-be-raab koosgo (annags): 
La rẽnda, yaa ned sẽn na n daad teoog n raadẽ n kẽedẽ, la a yaool n pa rat teoogã ye, la yaa sẽn na yɩl n belg sẽn dat n ra a wã, t'a ra n kẽ, la koos-kãngã yaa haraam, bala belgr n be a pʋgẽ, sã n yaa ne sẽn dat n da wã, la belg-taaba.
5- koosm a yiibu koosg a yembr pʋgẽ: 
Wala a sẽn na n yeele:  m koos-f la ne yãoã, sẽn na yɩl la f koos ne maam maa f ra yãoã mam nengẽ yãoã, maa m koos-f la ne teo-kãngã piiga tɩ f sã n na n yao moas-moasa maa pisi tɩ sã n na n yaoolame, hal tɩ b wa tɩ welg taaba, taoor tɩ b yiibã yembr pa yãk a sẽn na n maaneg soab ye, la koos-kãngã pa maneg ye, bala rẽenem koosgã a yagl-a lame ne sardo; la yiibẽ soaba yaa b sẽn pa yãnes lidg ning b sẽn na n yao wã zugu.
6- yaa tẽng pʋgẽ ned sẽn na n koosd ne sẽn yita weoogẽ  n watẽ: 
La  yẽnda yaa kogsεεr ning  sẽn koosda teedã t'a toomã yɩɩd a ligdã.
7- ned sẽn na n koos a ma-biig koosg zugu: 
Wala a sẽn na n yeel ned sẽn dat n na n da teoog a to wã nengẽ piiga, wa tɩ m koos-f ne a buudã wakir a wae.
8- Ned sẽn na n koos teoogo taoor t'a na n pa ta a nugẽ ye. 
9- bay'ʋ Al-ayna: 
La rẽ yaa a sẽn na n koos bũmbu samde, rẽ poorẽ t'a lebg n reeg-a n ra vẽenega, ne ligd sẽn paoode n pa ta teoogã ligd ye.
10- yaa koosem ning sẽn yɩt arzũm laandãan a yiibẽ soabã poorẽ, tɩ sã n mikame tɩ yaa ned ning Arzũma sẽn zao a zugu. 
* * *

2- Rɩbaa  - a bʋʋdã - a bugsã 
[bookmark: _Toc115055122][bookmark: _Toc116190055]Sor ning lɩslaoongã sẽn pakã sẽn na yɩl n saas rɩbaa wã. 
A-Rɩbaa maana:
Rɩbaa: laarab-rãmb goam pʋgẽ, yaa paasg la nõbre, b yetame:  "rabaa al-maal" rat n yeel tɩ ligdã paasame la a nõbe, la yaa koosem fãa sẽn yaa haraam la b boond tɩ rɩbaa.
-La rɩbaa wã, sã n yaa lɩslaambã bãngedbã goamã pʋgẽ:  yaa paasgo sẽn be yεl sẽn yãk n welg toor tɩ b miẽ pʋgẽ.
Maa yaa koosem loεεg sẽn tũ ne kõ-n-deeg bũmb sẽn welg n yãk tɩ b ka mi sãri wã pʋgẽ yala a zema yaoodã gãgbã sasa bɩɩ, maa b sẽn na n yaool teed a yiibã fãa ma b yiibã yembre
B-Rɩbaa wã harmgã võore:
Lɩslaoongã harma rɩbaa wã, yel nins sẽn watã yĩnga:
1 - bala zemsg ka be yaamsã ne yõodã pʋgẽ ye, bala sam-soabã sẽn reegd yõodã, a pa nidgd yaams ma a pa tʋmd baa fʋɩ, bõn me pa tat-a .. bũmb ning a sẽn paamda pʋgẽ, la a sẽn reesd nebã nengẽ, sẽn yaa yõodã . 
2 - yaa ninbuiidã arzεkã sẽn lʋɩtã, sam-soabã sẽn bas tʋʋma sabab yĩnga .. la a sẽn be vʋʋsmã la kʋɩɩngã pʋgẽ, a sẽn tẽed a pengrã yõod nebã nengẽ la a rat n maan zɩɩb pεngdã zugu yĩnga ne rɩbaa wã yεl b sẽn dogl a zugã.
3 - yaa ninbuiidã zugdã sẽn na sãama, la sõng-taabã sẽn ka na n zĩndi ninbuidã ne taab sʋkã yĩnga, tɩ tõe n yɩ sababo tɩ ninbuiidã welg taaba, tɩ nong-n-meng sãeege n ledg nidg-pãngã zĩigẽ la nong-f-to yĩngã la rat-to-ne-neerã. 
4 - yaa ninbuiidã sẽn na n pʋɩ buk a yiibã, n takd taabã, bel-n-dɩbã zãma la sẽn wẽbg b arzεgsã, la talsã zãma la ninvalemsã, b sẽn dɩ b rãmb nidg-pãng la b yaamse tɩ pan tũ ne hakε wã . 
B-Rɩbaa wã kõbgo:
Rɩbaa wã moeembã wʋsg nengẽ yaa kõbg a yiibu:
1 - Yaoolg rɩbaa 'Rɩbaa Annasɩɩ-a): La sã n yeel tɩ nasɩɩ-aa yaa: kaoosg la yaaolgo. La yaoolg rɩbaa wã yaa:  paasga yel-tεgsdɩ a yiibã pʋgẽ yaoolg-n-yao yĩnga la boonda lame tɩ Wakat-pẽega.
2 - yaa paasg rɩbaa (Rɩbaa Al-fadl): la paasg goam pʋgẽ yaa boogr tulli.
La paasg Rɩbaa wã yaa  b sẽn na n paas bũmb ning b sẽn na n tek taabã yembre ,tɩ bũmbã yaool n yaa kõbg a yembre, wala sanem sẽn na n tek ne sãnem wʋsg sẽn yɩɩde, la ki sẽn na n tek ne ki waoolem sẽn yɩɩde, la sẽn wõnd bãmbã b yiibã, sẽn yaa bũmb ning fãa, paasg ning sẽn yaa rɩbaa wã sẽn be a pʋgẽ, la b boondame tɩ koosg rɩbaa la rɩbaa sẽn solge
La Saafɩ-ɭɩmbã paasa kõbg a tãabẽ soaba, la b pʋd-a lame tɩ :  Rɩbaa Alyad, nug-rɩbaa: la yẽnda yaa bõn tekds a yiibã reegrã yaoolgo maa yaa b yiibã yembre.
La sãnda paasa kõbg a naasẽ soaba, n pʋd-a tɩ: pengr rɩbaa, la yẽnda la pengr ning b sẽn na n maan sard a pʋgẽ, t'a kẽesd ligdã soab yõodo.
-la d sã n na n gese, d mikdame tɩ pʋɩ-kãeesã hakɩɩk pʋgẽ a pa yi moẽemb a taabã pʋɩɩb pʋgẽ ye, bala bũmb ning bãmb sẽn pʋɩt tɩ nug-rɩbaa wã, maa pengr rɩbaa wã, d tõe n kẽesa b yiibã fãa kõbg a yiib ning sẽn deng taoorã pʋgẽ.
La ekonomi wã rãmba sẽn be rũndã-rũndã wã, b pʋɩa rɩbaa wã buk a yiibu, rɩbaa sẽn kẽed wala nebã sẽn kʋʋd teed nins wakat fãa wã, la rɩbaa sẽn kẽed ne nebã sẽn yiisd teed ninsã wakat fãa wã.
1 - 1- rɩbaa ning  sẽn kẽed ne nebã sẽn kʋʋd teed nins wakat fãa wã: yẽ yaa paasg ning b sẽn deegd ligd nins b sẽn pengd n tall n da teed nins b sẽn kʋʋd wakat fãa wã, wala rɩɩbo la ko-yũudem la tɩto, la sẽn wõnd rẽ.
2 - la rɩbaa ning sẽn kẽed ne nebã sẽn yiisd teed ninsã wã : yẽ yaa paasg ning b sẽn deesg sam nins sẽn deegd n kẽes tʋʋm nins sẽn yiisd teedã, wala izind maanego la pʋʋg tukri maa yaa tolob vẽeneg yĩng bala.
b leb n pʋɩta Rɩbaa wã n kẽng kõbg a yiib yεsa bãmb la:
1 - Rɩbaa sẽn fão: la yẽnda la b sẽn maan tɩ yõod ning b sẽn na n deegã yaa wʋsgo.
2 - Rɩbaa sẽn yaa faaga: la yẽnda la b sẽn maan tɩ yõod ning b sẽn na n deegã yaa bilfu.
La lɩslaoongã sẽn harm rɩbaa wã yaa hareng sẽn gũbg ligd tʋmd-taar fãa gill rɩbaa sẽn be a pʋgẽ, zem tɩ yaa paasg rɩbaa maa yaa yaoolg rɩbaa, maa zem tɩ yaa rɩbaa sẽn tũ ne yõod reegr sẽn yaa wʋsgo, maa a yõodã yaa kɩdga, la zem tɩ yaa rɩbaa ning sẽn kẽed rɩɩbã wεεngẽ maa sẽn yaa tolb wεεngẽ, Rẽnd kõb-kãeesã fãa kẽe harengã gom-bil ning sẽn wa Wẽnd koεεgã pʋgẽ A Naam zẽk yã: {    } ([footnoteRef:82]) [Al-bakara: 275].  [82: () Sʋʋrat Albakara, Aayar: 275. ] 

D-Soy nins lɩslaoongã sẽn pake, sẽn na yɩlẽ n paam n zãag rɩbaa wã tʋʋma:
Lɩslaoongã segla soya, sẽn na yɩlẽ n paam n saas rɩbaa ning sẽn be wã, la sẽn na yɩlẽ n paam n zãag-a sẽn beoog sẽn watẽ, la sẽn yi so-kãeesã pʋgẽ:  1-yaa t'a kõo sore ne lagm-taab-n-tʋʋmde sẽn tũ ne yõod sẽn yãk n dɩgl bãmb ne taab sʋka, la yaa sẽn mik tɩ yaa lagm-taar tʋʋm ningã, ligd zugã sẽn yaa ned a ye n so. Tɩ tʋʋmdã yaa ned a to wã n na n yik ne  tɩ b lagm taab yõodẽ wã ne alkadr b sẽn yãk n zems-taab a zugã, tɩ bõnã be ligd zugã soab zugu, la sã n yaa tʋʋmdã la yaamsã soaba, yẽ pa tʋkd bõnã ba a fʋɩ ye, tɩ bala yẽ nangã la a tʋʋmdã sẽn yɩ bõnã sek-a lame. 
2 - A kõo soor ne beoog-n-koos, la yẽ yaa a sẽn na n dɩk bũmb sẽn na n pa bɩ, n koos ne bũmb sẽn zoe n beẽ, rẽnd ned sẽn wa n tar pakr ne ligd raabo, a koosda a koodã ne ligd sẽn zems a wakatã sẽn tũ ne sard-rãmba b sẽn togs Fighu wã Gaf-rãmb pʋgẽ. 
3 - Lɩslaoongã kõo sor ne yaood yaoolg koosgo: la yẽnda yaa b sẽn na n paas koosmã ligdã tɩ sã na n da ne samde tɩ yɩɩg b sẽn na n da ne vẽenegã. (tɩ sã n mikame tɩ b sã n zemsa taab ne rẽ, n yãk wakato, tɩ b miẽ, t'a na n yao ligdã a pʋgẽ), la sɩd la hakɩɩk lɩslaoongã kõ-a la sore sẽn na yɩlẽ n yols nebã yεla, la sẽn na leb n yiis-ba rɩbaa wã koosem pʋgẽ.
4 - lɩslaoongã leb n kenga nebã tɩ b mõdg pak tʋʋm-nõy sẽn penged nebã peng-sõngo: zem tɩ pengrã yaa ne nebã yembr-yembr bala, maa yaa ne sull-rãmbã, maa yaa tẽmsã .. sẽn na yɩl n wa ne zãmã wã teel-taaba lɩslaoongã zãma sʋka. 
5 - lɩslaoongã gãnegame n kõ sore tɩ b kõ sam-soab zaka t'a sã n tar tʋlsem, wala a sẽn kõ sor tɩ b kõ talg ning sẽn pa tar bũmb la sãan ningã sẽn bas a tẽngã la zẽng sẽn pa rẽ, sẽn na yɩl n pids b raabã, la lud b wedsã la sõng-b n zẽk b vɩɩmã ziiri. 
Wãndɩ la soy ninsi, lɩslaoongã sẽn pake, ned fãa taoore, sẽn yi ninbuiidã pʋgẽ, sẽn na yɩl t'a raabã pidi la a tall a burkindã la a nedemdã, la a leb n paam n menes a yεlã, la a leb n maan bas-m-yam ne a yel-manegdɩ pidsgu la a tʋʋmã yẽegre la a tʋʋma biis womb paasgo.
-Bãnk-rãmbã yõod la a bʋʋdo:
Yõod-rãmb yaa yõod yagre la sã yaa arzεkã bãndb nengẽ rat n yeelame tɩ: yaa bũmb ning b sẽn boond tɩ ligd-zomã, la yẽnda la paasg ning bãnk-rãmbã ne koglgã-kees rãmbã sẽn kõte ligd nins nebã sẽn bĩng b nengẽ wã zugu, maa bãmb sẽn deegde, b sẽn penged nebã zugu, la rẽ bee rɩbaa wã pʋgẽ, yẽ n pʋs n yaa rɩbaa wã menga, ba tɩ b sã n pʋd-a lame tɩ yõod-rãmba, sik ka be t'a yaa rɩbaa ning b sẽn harme, Alkʋraanã la sunnã pʋgẽ wã.
la waa kibar pʋgẽ tɩ bãngdbã rɩka no-sɩɩrã, tɩ paasg ning b sẽn dɩkd sard pengrã zugã yaa haraam. La yaa d bãng tɩ bũmb ning b sẽn boond tɩ pengrã, a pa pengr ye, a yaa wala Arabɩ Sawʋʋdɩ muftɩ wã sẽn yelã, a Seek Mohammad ɭbn ɭbraahɩɩm:  "la sɩd la hakɩɩka, bũmb ning b sẽn boond tɩ pengrã, a pa pengr ye, bala pengrã raabã yaa manegre la yolsgo, la wãnde yaa kõ-la-reeg sẽn vẽnege, rẽnd yẽnda sɩd pʋgẽ yaa ligd rɩk n koos n wa reeg sẽn yɩɩd woto , t'a yõodã yaa b sẽn mi tɩ b rɩka sard a zugu.
La yaa woto me la d bãngda tɩ yõod ning bãnk-rãmbã sẽn deegd pengrã zugã maa b kõt ligd-bĩngedbã a yaa rɩbaa meng-menga, tɩ bala b yiibã fãa võorã yaa paasgo,  rẽnd sakdame tɩ b pʋd b yiibã fãa yʋ-yende"

3- "Luwaase''
A - Luwaase võore: 
Ya zems-taaba bũmb sẽn yaa halaal n tar nafa zugu, tɩ b mi nafã wã sẽn yaa a soaba.
B - a bʋʋdã Sãri wã pʋgẽ: 
A yaa bũmb sẽn sakde, la a yaa loεεga sẽn yag ne b yiibã fãa zugu.
C - a tilgrã võore: 
Nebã tedgda taaba nafa rãmba a pʋgẽ, bala b tara tʋlsem ne nug-tʋʋmã rãmba, tɩ b tʋm b tʋʋma, la b tar tʋlsem ne zagsã n na n gãande,la rũmsã ne mobilsã la tʋʋmã teedo n na n wʋkd teedo la b zombe la b naf ne-ba, la Sãrĩ wã sẽn kõ sor tɩ tõe n peng bũmb n naf ne la f yao wã, yaa sẽn na yols nebã la sẽn na yɩl tɩ ned fãa paam a tʋlsem.
D - la keoob yaa kõbg a yiibu: 
1 - yaa sẽn na n yɩ bũmb nina, wala a sẽn na n yeele, "m kɩs-f la zak-kãngã maa mobill-kãngã tɩ f tʋm ne la f yaooda" . 
2 - Yaa sẽn na n yɩ tʋʋmd zugu, wala a sẽn na n dɩk nedã t'a me lalga maa a ko la sẽn wõnd woto . 
Eـ - Sard-rãmb nins sẽn be a pʋgẽ wã: 
A sard-rãmbã yaa a naase, bãmba la sẽn watã:
1 - Yaa ned ning sẽn ne n gãg-a wã yɩ ned sẽn tar sor n tõe n maan a sẽn rat bũmbã pʋgẽ. 
2 - Yaa b bãng nafã ninga b sẽn na n paama, wala zak gãaga, maa ninsaal sẽn na n tʋme, maa yaa kareng kũuni. 
3 - Yaa a bãng keoorã. 
4 -Yaa tɩ bũmb ning b sẽn na n maanã, yaa sẽn yaa halaale, wala zak sẽn na n gãande, rẽnd a pa sakd tʋʋmd sẽn yaa haraam, wala yoobo la yɩɩla, maa a sẽn na n rɩk a zak n maan Wẽnd-doogo "egliizi" maa rɩk n maan rãam koosg zĩiga, la sẽn wõnd woto . 
(Masaalle): Ned sã n kẽ mobilli maa sɩlga maa koglgo maa a rɩka a fuug n kõ tɩ b kʋʋge, maa a kõome tɩ b sẽ, maa a rɩka te-wʋkda, tɩ pat tũ ne gãg n zems taab ye, wã fãa sakdame la a kõta keoor ninga b sẽn minim n kõtẽ wã,bala minim ning sẽn be rẽ pʋgẽ wã, la zẽng sẽn pa rẽ, aledgda goamã zĩigẽ. 
F-Sard nins sẽn be bũmbã zugu:
B maana sard tɩ bũmb ning b sẽn na n dɩk n keoogã, tɩ b yã-a ne nifu, maa b bãng a kõgbã, la b zems taab tɩ b na n nafa ne a mengã bala, la kae ka a mengã tallg ye, la yɩ bũmbu sẽn tõe n ta f nugẽ la nafã be a pʋgẽ, la ned ning sẽn kɩt-a wã, yɩ a soolem maa b kõ-a la sor t'a tõe n maan a sẽn rata a pʋgẽ.
G-Masaal rãmb sẽn be luwaasã pʋgẽ:
-bũmb b sẽn rɩgl tɩ b tar n nafd Wẽnd Yĩnga "alwakf", tõe n rɩk n maana luwaase, la ned ning sẽn rɩk-a n maanã sã n ki, tɩ ned a to ledg a zĩigẽ wã luwaasã ket n pa tedg ye, la yiibẽ soabã me tar a pʋɩɩre keoorã pʋgẽ.
-Bũmb woo bũmb fãa koosg sẽn gɩgde, a luwaas me gɩdgame, sã n pa ''wakf'' la Burkina la f yem-poak sẽn paam biig ne-fo.
-Luwaasã yidgdame tɩ bũmb ning b sẽn luwe wã sã n sãame, maa a yõodã saame.
-Sakdame tɩ f reeg keoore kareng wilgr pʋgẽ, maa miisr mẽebo la sẽn wõnd rẽnda, la sã n yaa hagiimdã, tʋlsem wʋsg sã n be bee, sakdame tɩ f reeg keoore.
-Limaam maa laadãane maa Alkʋraan kareng-saamb sã n reeg a keoorã lɩslaambã ligd roogẽ, maa b kõ-a la keoore tɩ pa tũ ne yẽ menga n gom n gãnege, sakda ne-a t'a reege.
-b sẽn rɩka soab t'a tʋmã, bũmb sã n sãam a nugẽ wã, a pa yaood ye, sã n pa mikame t'a reema ne-a, maa a maana pʋ-toogo.
-Sã n zems taaba, keoorã legba tilae, keoorã kũun me yaa tɩlae tɩ bũmb ning f sẽn na n naf ne wã sã n ta f nugẽ, la b yiibã sã n yarame tɩ b na n yaoola ligdã maa b na n kõta bilf-bilf tɩ wa sa, sakdame, la tʋʋmdã biig sõmba ne a keoorã t'a sã n sa a tʋʋmdã.
* * *

4- Alwakf  "yãnesgo" (bas bũmb tɩ b nafd ne-a Wẽnd yĩnga)
1 - Wakfã sẽn yaa a soaba goam pʋgẽ la Sãrĩ wã raab pʋgẽ: 
Wakfã goam pʋgẽ:
wakf yẽgre gaom pʋgẽ a wʋsg yaa "awkaafʋ'', la b yetame: "wakkafa, aw kafa" t'a maanã wã yaa a yãnsa bũmbu, bɩ yaa a rɩgla la sor wugu.
La sã n yaa Sãrĩ wã raab pʋgẽ:
Yẽ yaa f sẽn na n soog yẽgrã la f pʋɩt a nafã wã.
2 - wakfã tikr sãri wã pʋgẽ: 
Wakfã  yẽgr yaa hadiis-rãmb nins sẽn maneg n yi nabiyaam nengẽ wã, pʋʋsg la tɩlgr be a yĩnga,  n lagm ne lɩslaambã zamã wã no-sɩɩrã. 
La sã n yaa Sunna: Bee Bʋhaarɩ la Muslim pʋgẽ { (t'a Ʋmar yeelame: Yaa foo Wẽnd-tẽntʋʋmã, mam paama arzεk haɩbare, mam pa tol n paam arzεk yõod sẽn yɩɩd-a ye, la bõe la fo sagend maam a pʋgẽ? t'a yeele: "f sã n tʋlla, f soogda a yẽgrã, la f maan ne a doaaga, t'a yẽgrã pa tõe n rɩk n koose ye, pa kõt me ye, a leb n pa tõe n dɩk  faad me ye ) } ([footnoteRef:83]).  [83: ()   -Al-bʋhaarɩ, Assʋrʋʋt (2586), Muslim, Alwassɩyya (1633) Atiirmiizii, Al-ahkaam (1375) Annasaa'ɩ, Al-ahbaas (3604), Abʋʋ Dawʋʋd, Al-wasoaayaa (2878) ɭbn Maagε, Al-ahkaam (2396), Ahmad (2/55). ] 

T'a Ʋmar maan a doaag ne talsã la rog-pẽtba, la yemse, la Wẽnd Sorã pʋgẽ, la kẽnkẽndba, la sãamba, tɩ yel ra ka be ne ned ning b sẽn dɩk'a t'a a rɩ a pʋgẽ sẽn tũ ne manegre, maa a rɩlg a zoa ning sẽn pa raad bũmbã a n tol ne ye.
La wakfã yaa bũmb lɩslaambã sẽn welg ne-a, a Gεεbr yeelame Wẽnd yard be a yĩnga   ned ba a yen ra pa yɩ n be Nabiyaam sahaabsã pʋgẽ, pʋʋsg la tɩlgr be a yĩnga,  n yaa tõog soaba, rẽndame t'a maana wakfo. 
La wãndɩ wilgdame tɩ bũmb ning nebã sẽn maand rũndã-rũndã wã pa sẽn da maand sahaabsã wakatã ye, bala nebã wʋsg marsã b pa mi tɩ sã n pa sagl kũun ye "wasɩ" la b pa mi arzεk yals tɩ neb tar n nafdẽ ye "wakfa".
3- hɩkma ning sẽn be wakfã zilgr pʋgẽ: 
1- yaa t'a kengda neb nins Wẽnd sẽn yalg b rãmb rɩtlã sẽn yaa ra-kãagbã, tɩ b nigd pãnga ne sɩlfanta baoobo sẽn yaa tũudem maanego, la b wʋsg doos maanego, ne b sẽn na n yãk bũmb b arzεgsẽ wã sẽn yaa vẽenega, bũmb ning yẽgr sẽn tõe n pa n dɩga, t'a yõodã tongdẽ, a sẽn yaeesd tɩ arzεkã na n wa lebg yẽ kaalem poorẽ n kẽng ned ning sẽn pa gũusd-a la a pa manegd-a, t'a tʋʋmã yẽese, t'a poorẽ-rãmbã legb talse la naong-rãmba, la sẽn na yɩl n tus sãmbs-kãeesã fãa la sẽn na lagme yel-sõmã maaneg pʋgẽ, la b tilg wakfã vɩɩmã wakato  sẽn na yɩl tɩ rɩgẽndã meng ges tʋʋmdã n rɩk-a n ning zĩig ninga yẽ sẽn date la a nongẽ la sẽn na yɩl t'a yõodã ket n kẽngdẽ wala a sẽn da vɩ wã wakato. 
2- Arzεkã (wakfã) gangrã yaa sabab sẽn yaa zu-raoogo miisã wã meeb pʋgẽ la kareng-dotã… la sẽn wõnd rẽnda sẽn yaa tʋʋm sõmbse la a gesgo, bala miisã wʋsg sẽn zĩnd zamaan sẽn looge n wa tãag marsã b me-b la ne arzεgsã gangr sore, pa rẽ bɩ miisr sẽn tar tʋlsem sẽn yaa tɩʋʋbo la yɩlgre la neb nins sẽn get a yellã rɩlgre ra yɩɩ zãmaan kʋdg pʋgẽ tɩ yaa wakfã n sõngde. 
4 - Wakfã goam-biisi gãnegre: 
A tara gom-biis sẽn yaa vẽenega, bãmb me yaa:
M yãnsame, la m gãngame, m basa Wẽnd yĩnga.
La sã n yaa gom-biis nins sẽn yaa gom-bi bɩndmã bãmb yaa:
M maana sãra, m harm-a lame, maa m maan-a lame t'a pa tar saabo.
La a gom-bɩndmã wilgdame tɩ yaa wakfe ne b sẽn na n tũ ne yεl a tãabo:
1 - yaa anni wã rɩkre, rẽnd a sã n gome la a maan a anni wã ne gom-bɩndmã a tãabã-kãeesã a yembre, a lebgda ned sẽn gãng bũmbu. 
2 - Gom-bɩnd-kãeesã sã n tõk ne gom-biis nins sẽn yaa vẽenegã a yembre, maa sẽn yaa bɩndmã wala a sẽn na n yeel tɩ "m maana sãrã ne wã sãrã sẽn gãnge, maa sẽn bas Wẽnd Sorã pʋgẽ, maa sẽn pa tar saabo maa sẽn harme". 
3- yaa a sẽn na n sɩf bũmbã ne sɩf-rãmba n yeele: yaa bũmb b sẽn harm tɩ pa koosde, pa kõte. Yaa woto bala sakadame tɩ b maan wakf ne koεεg wala ne gom-vẽenesã maa goam-bɩnmã a yembr sẽn togs tɩ loogã, sakda ne rẽ, wala ned sẽn na n maan a zĩig miisri n kõ nebã sor tɩ b pʋʋs a pʋgẽ.
5 - Wakfã bugsi: 
D sã n na n ges babg ning b sẽn reng n yãnes ne wakfã a pʋya  buk a yiibu:
1 – hayrɩɩ (yell-sõmd maanego).
2 - Ahlɩɩ   (zak-rãmba). 
1 - Wakf ning sẽn yaa hayrɩɩ wã  yel-sõmd maanego: 
Yẽnda la b sẽn galgd sɩngrã wakato, ne zĩig sẽn maan nẽer Wẽnd yĩnga, ba tɩ yaa sẽn yãk wakat sẽn tar tεka, t'a yɩt rẽ poorẽ ne ned a yembre maa neb b sẽn yãke tɩ b mi-ba, wala a sẽn na n galg a pʋʋgo ne logtor-yiri maa kareng-doogo, tɩ wakat ningã a sẽn yãkã sã n wa sε poorẽ, bɩ lebg n yaa a koambã zugu.
2 - Gangr ning sẽn yaa Ahlɩ ɩ wã (zak-rãmbã maa koambã): 
La yẽnda la b sẽn galged a sɩngrã wakatã galgdã meng zugu maa sẽn yaa ned nina, maa neb b sẽn mi, la a maan a baoosgã ne zĩiga sẽn maan nẽer Wẽnd yĩnga.  Wala a sẽn na n yãnes a meng zugu, rẽ poorẽ a koamba,tɩ wakat ning a sẽn yãkã sã n sε, rẽ poorẽ, bɩ yɩ ne zĩig sẽn maan nẽere Wẽnd yĩnga. 
6 - Bũmb ning b sẽn galgdã: 
Bũmb ning b sẽn galgdã, yaa arzεk sẽn be, b sẽn tõe n bãng a ligdi, wala zĩisi maa pʋto maa zaka, bãngedbã zems a taaba yel-kãngã zugu, maa yaa bũmb sẽn tõe n rɩk n toeem zĩiga, wala gaf-rãmba la futu la rũmsi ma zab-teedo,wala pʋʋsg la tɩlgr be a yĩng sẽn yeele:   { (la sã n yaa ne a Haalɩd, ad yãmb wẽgda a Haalɩd, ad a galga a Gãeesã la a sεglg-a n bing Wẽnd Sorã pʋgẽ ) } ([footnoteRef:84]).  la lɩslaoongã zãmã zemsa taaba tɩ pĩ tõe n gãnegame la fɩtl-rãmba mĩiisã wã pʋgẽ tɩ gɩdgr ka be ye..  [84: ()    -Al-Bʋhaarɩ, azzakaat (1399) Muslim Azzakaat (983), Attirmiizɩɩ, almanaakɩb (3761) Annasaa'ɩ, azzakaat (2464) Abʋʋ dawʋʋd, azzakaat, (1623) Ahmad (2/323). ] 

La nag-teedo (wala sãnẽm la wanzui-rãmba)  gãnegr sakdame, tɩ b tar n ningdẽ maa b penged neba la b reedg ligdi; bala a yaa bũmb sẽn yaa vẽenega tɩ b tõe n naf ne-a wakat fãa, rẽnd a gãnegrã sakdame, wala b sẽn gãnged zĩiga.
 Sard-rãmb nins sẽn sõmb n zind ned ning sẽn na n gãneg arzεka zugu:
B maana gãnegdã zugu sard-rãmba tɩ sã n pid a zugu, a gãnegrã sakdame, sã n pa rẽ, pa manegd ye, bãmba la sẽn watã:
1 - yaa a yɩ ned sẽn tõe n yãk a nug bũmb n kɩs Wẽnd yĩnga, rẽnd galgr pa manegd ne fãada maa ned sẽn da bũmbu tɩ raagã na n pa kʋ zãng tɩ lebg yẽ soolem ye. 
2 - yaa t'a yɩ ned sẽn tar yam, rẽnd galgrã pa manegd ne gãeenga, a pa manegd ne zalle, la sẽn wõnd bãmbã b yiibã. 
3 - yaa yɩ baalika, rẽnd bi-bilf galgr pa sakd ye, zem t'a miim n welge maa a pa tõe n welg sẽn sõmb ne sẽn pa sõmbe. 
4 - yaa a yɩ yam soaba, rẽnd yãnesgã pa manegde ne b sẽn gɩd ned ninga a yalemd yĩnga maa tol-n-koangeg yĩnga maa võbrem yĩnga. 
8 - bũmb ning b sẽn na yãnesã sard-rãmba: 
La sẽn na yɩl tɩ arzεkã yẽnesg pid bũmb ning b sẽn gãnegã pʋga, b maana sard-rãmb a pʋgẽ:
1 - Yaa a yɩ arzεka b sẽn tõe n bang a ligdã sẽn tat to-to, zem tɩ yaa zak-zĩiga la zẽng sẽn pa yẽ. 
2 - yaa tɩ b sẽn na galg bũmb ninga, b mi-a t'a welg toore. 
3 - Yaa tɩ b sẽn gãneg bũmb ningã, yɩ gãnegdã soolem galgrã sasa. 
4 - yaa tɩ b sẽn na n galg bũmb ningã yaa sẽn welg toore,  n pa naag ne ned a to soolem ye, rẽnd pʋɩɩr sẽn pa welg toore tɩ b miẽ, pa tõe n rɩk n maa wakf ye. 
5 - Yaa tɩ ninzẽng hakε ra be bũmbã pʋgẽ ye. 
6 - Yaa tɩ nebã mining pʋgẽ bũmb ning b sẽn gãnegã yaa bũmb b sẽn tõe n naf ne. 
7 - Yaa tɩ bõn-gãnegdgã yɩ Sãrĩ sẽn kõ sor tɩ b tõe n naf ne-a. 
9 - b sẽn na n naf ne bũmb ning b sẽn  galgã to-to: 
B sẽn gãneg bũmb ningã, b nafda ne-a sẽn tũ ne:
Ne yõod paoongo, wala  gãand zak pʋga la rũng zombgo la wala rũmsã kõbdo la bĩisem la gεla la kõbdo sẽn yi rũmsẽ wã.
10 - welgr ning sẽn be galgre la Bas-sagalle tɩ b kõ ned bũmb sʋka: 
1 - Yaa tɩ galgrã yaa yẽgrã la loeta t'a nafã wã yaool n maand Wẽnd yĩnga, la sã n yaa Bas-sagell tɩ b kõ nedãa, yẽ yaa fo sẽn kõ ned bũmb t'a sooge, la yaa fo kũum poorẽ, sẽn tũ ne Wẽnd yĩng maanego, zem tɩ yaa bũmb menga maa yaa a naf ne Bũmbã la a lebs a yẽgrã  . 
2 - Yaa tɩ galgrã sã n yɩ lebga zu-loεεga, pa tõe n tar n leb poor a zug ye, sã n yaa bãndebã wʋsg goam pʋgẽ; sẽn tũ ne tʋntʋʋmã, pʋʋsg la tɩlgr be a yĩnga, sẽn yeel   a Ʋmar. { fo sã n tʋlla f galgda a yẽgrã n maan-a doaaga, t'a sɩd maan woto } ([footnoteRef:85]).  [85: ()   -Al-bʋhaarɩ, Assʋrʋʋt (2586), Muslim, Alwassɩyya (1633) Atiirmiizii, Al-ahkaam (1375) Annasaa'ɩ, Al-ahbaas (3604), Abʋʋ Dawʋʋd, Al-wasoaayaa (2878) ɭbn Maagε, Al-ahkaam (2396), Ahmad (2/55). ] 

La sã n yaa Sagell bas tɩ b yõdg n kõ wã, yẽnda yaa sɩ tɩ yaa tɩlae ne a soaba, la sakda ne sagallã soaba t'a targ n bas a sẽn sagl yell ninsã fãa gilli, maa b sãnda.
3-Wakfã a yiisda bũmb ning b sẽn galgã ned soolem pʋgẽ, yẽ nafã me leb n welga ne neb nins b sẽn tees tɩ bãmb n sõmb n naf ne a wã  bala ،  la sã n yaa sagellã, yẽnda lagemdame ne bũmb ning b sẽn sagl tɩ b kõ wã menga maa a yõoda. 
4- Wakfã nafa wã a bʋʋdã vẽnegda a maandã vɩɩm sasa la a kũumã poorẽ, la sã yaa ne sagellã soogrã a bʋʋdã pa vẽnegde sã n pa sagellã soab kũum poorẽ ye. 
5- Arzεk rɩk n galg tɩ b nafd ne Wẽnd yĩnga (wakf)  a waooglemã pa tar tεk ye, la sã n yaa bas sagl tɩ b kõ nedã, yẽ pa zʋʋgd arzεkã sẽn pʋɩ tãabo n yãk yembr ye(1/3) . 6- Rɩk arzεkã yẽgr n loe tɩ b nafd ne a yõodã (wakfã) sakdame tɩ b galg-a ne fa-rɩta, la sagl tɩ b yõd n kõ f kũumã fa-rɩt (wasɩya) pa sakd ne fa-rɩt t'a reeg-a ye, sã n pa fa-rɩtbã fãa n kõ sore . 

5- Sagll-tɩ b kõ bʋmb f kũum poore 
Sãgellã sẽn yaa a soaba:
Sagell yaa sor kũuni tɩ b tʋm tʋʋm f kũum poorẽ, la boabla wã taasgo la ligd yãk n bao doaaga, la kom-pʋgli furbu, la kũum soobo la a pʋʋsg, la a arzεkã sẽn pʋɩ tãab n yãk yembrã pʋɩɩbo la  sẽn pa rẽ. 
B - Sagell yẽgr sãri pʋgẽ: 
A daliilã yaa Alkʋraanã la Sunna la bãngdbã zems-n-taarã, Wẽnd yeelame A Naam zẽkame: {         } ([footnoteRef:86]) [اAl-bakar: 180. [86: () Sʋʋrat Albakara, Aayar: 180. ] 

Tɩ pʋʋsg la tɩlgr be a yĩng yeele  { pa sõmb ne lɩslaam sẽn tar bũmb n rat n na n sagl t'a gãand yʋnd a yiibu rẽndame t'a sagellã yaa sẽn yʋlse } ([footnoteRef:87]).  [87: () Al-bʋhaarɩ, Alwasoaayaa (2587), Muslim, Alwasɩyya (1627), Attirmiizii, Al-gεnaa'ɩz, (9744), Annaa'ɩ Alwasoaayaa (3616), Abʋʋ Dwʋʋd, Alwasoaayaa (2862) ɭbn Maagε, Alwasoaayaa (2699), Ahmad (2/80) Maalik, Al-akdɩya (1492). ] 

C-Sagellã sẽn pit ne bũmb ningã
1 - Gom-biisi. 
2 - Gʋlsgo. 
3 - Teesg b sẽn fasemde. 
Rẽenem:  Gom-biisã:  Yõs-taab ka be dĩinã bãngdeb sʋka tɩ Sagell pita ne gom-vẽenega ye.  Wala "m sagendame t'y kõ a zagl woto", maa sẽn pa vẽenega, b sẽn fasemd sagellã a pʋgẽ ne tõkre, wala "m maana woto a yĩnga m kũumã poorẽ" maa "seed-y tɩ mam sagenda ne a zagl woto".
Yiibẽ soaba:   Gʋslgã, tɩ sã yii ned sẽn pa tõe n gom nengẽ, wala mukka la zels-lalle, t'a zelemdã tablg sã n wogle, maa b wãaga b tẽebo ne a na n tõog n gomamẽ. 
 Tãabẽ soaba:    Teesg b sẽn fasemde, la no-gomdã loeta ne teesg b sẽn fasemde, sã n mikame tɩ yaa muka maa zelem-lalle, tɩ sã n mikame tɩ b wãaga tẽeb ne a na gome. 

D-Sagellã bʋʋdo:
 Sãrĩ kõ sor ne sagelle, tɩ dĩina me saglalame, Wẽnd yeelame A Naam zẽk yã:  {              } ([footnoteRef:88]) [Almaa'ɩda: 106. [88: () Sʋʋrat Al-maa'ɩda, Aayar: 106. ] 

E-Sagellã bugsi:
1 - Sagell sẽn yaa tɩlae: 
La yẽ yaa ned ning samd sẽn be a soab zugu, tɩ hakε rãmb be a zugu tɩ boabl la alkaool-rãmb be a nengẽ, rẽnd yaa tɩlae ne-a t'a vẽneg wã fãa ne gʋlsg sẽn yaa vẽenega sẽn wĩnigd samã yalε, sã n mikame tɩ yaa sẽn yaood mõas-mõasã, bɩ yaa sẽn yaoonde, la boabl la alkaool-rãmb sẽn be a nengẽ, la wã yaa sẽn na yɩl tɩ fa-rɩtã tall vẽenem a sẽn wa n na n yik ne b sẽn sagl-a ne  bũmb nĩnga wã.
2 - Sagell sẽn yaa Sũnna: 
Sagell b sẽn maan nonglem ne, la rẽ la sẽn yɩt arzεkã sẽn pʋɩ tãab n yãk yembrã (1/3), la sẽn pa ta rẽ n kõ sẽn pa fa'rɩta. Rẽnd yẽ wã b bʋ-a la nonglem n leb n yaa manegr tʋʋma la soma soya, zem tɩ yaa sẽn welge, wala "a zalg yĩnga" zem tɩ yaa rog-pẽt ma yaa bu-zẽng, maa yaa wεεng ninga, wala "miisr a zagla" maa yaa weens sẽn pa welge, wala miisã wã la Karen-dotã, la gaf-rãmbã roto la lallgã zĩis roto la tɩpgã zĩisẽ la sẽn wõnd rẽ.
F-sagellã alkadre:
A pa sõmb n zʋʋg sẽn pʋɩ tãab n yãk yembr ye; ne nabiyamã, pʋʋsg la tɩlgr be a yĩnga sẽn yeel    a Sa'ad, a sẽn wa n yeele: { M sqglame tɩ b rɩk mam arzεkã fãã gilli n kõ? T'a yeel tɩ:  "ayae", t'a yeele: a pʋsʋka? T'a yeele:  "ayae", t'a yeele: sẽn pʋɩ tãab n yãk yembre? T'a yeele:  "Tãab sẽn yãk yembre, la rẽ me waooga" } ([footnoteRef:89]) [A Bʋʋhaarɩ la a Muslim n reeg-a].  [89: ()Al-bʋhaarɩ, Alwasoaayaa (2591), Muslim, Alwasɩyya (1628, Attirmiizii, Alwasoaayaa (2116) Annasaa'ɩ, alwasoaayaa (3628), Ahmad (1/168), Maalik, Al--akdɩya  (1495, Addaarɩmɩɩ (3196). ] 

La sagell pa sakde ne fa-rɩta maa ninzẽnga tɩ sẽn yɩɩd sẽn pʋɩ tãab n yãk yembre, sã n pa fa-rɩtbã n kõ sore.
G-bũmb ning b sẽn gũusdi sagellã sẽn na maneg yĩnga:
1- yaa t'a tũ ne manegre, rat n yeel tɩ tẽeg-tɩrga. 
2 - yaa a yɩ bũmb ning Wẽnd sẽn kõ sorã, sẽn tũ ne A nabiyamã zɩlemdã, pʋʋsg la tɩlgr be a yĩnga . 
3 -  sõmba ne sagellã soaba t'a yɩlg a tʋʋmdã Wẽnd yĩnga, la a togl ne a sagellã manegr tʋʋma la sõma maango. 
H-Sard nins b sẽn maane ne sagellã soaba:
1 - yaa a yɩ ned sẽn tar sore n tõe n rɩk a arzεk n kõ. 
2 - yaa a yɩ arzεka soaada. 
3 - yaa tɩ tũ ne a yardo la a raabo. 
I-Sard ninga b sẽn maane ne b sẽn bas sagellã a soab yĩngã:
1 - yaa t'a yɩ manegr wεεngẽ maa sẽn sakde. 
2 -  yaa tɩ b sẽn sagel tɩ b kõ a soab beẽ sagellã sasa sɩd-sɩda maa mamsg pʋgẽ, rẽ yĩnga sakdame tɩ b sagell tɩ kõ ned sẽn ka be hakɩɩk pʋgẽ. 
3 -yaa tɩ b bãng sẽn yaa ned ninga. 
4 - yaa t'a yɩ ned sẽn tar sore n ne soogre la a leb n sõmb ne soogre. 
5 - yaa tɩ ra yɩ yẽ n kʋ-a ye. 
6 - B maana sard t'a ra yɩ fa-rɩt ye. 
J-Sard ning sẽn be sagellã bũmb zugu:
1 - yaa t'a yɩ arzεka sẽn tõe n rɩk faado. 
2 - yaa tɩ arzεk ning a sẽn sagl ne wã yaa sẽn tar yõod Sarĩ wã minim pʋgẽ 
3 -  yaa t'a yɩ bũmb sẽn tõe n sooge, ba t'a sã n pa be sagellã sasa. 
4 - yaa t'a yɩ n yaa sagellã soab soolem sagellã sasa. 
5- yaa t'a sẽn bas tɩ b maan-a ra yɩ Wẽnd kɩɩsgo maa yaa haraam Sãrĩ wã pʋgẽ ye. 
K-sagellã gãnegre:
B zemsa taab tɩ b bʋʋ nonglem ne sagellã gʋlsgo la b sɩng-a ne Bɩsmɩllaah la wẽnd pẽgre la pʋʋsg la tɩlgr nabiyaamã zugu    rẽ poorẽ t'a yeel Sahd a yiibã n gʋlse maa ne noore, bɩsmɩllaaha ne Wẽnd-pẽgrã la nabiyamã salleg poorẽ . 

L-sagenbã bugsi:
sagenbã bugs yaa a tãabo:
1-Tẽngã naab sẽn sagle. 
2- Bʋ-kaood sẽn sagle. 
3- sangend b sẽn tũusi ne ned sẽn yi lɩslaambẽ wã. 
M-Bũmb ning sẽn sãamd sagelle
1- yaa a sẽn na n yik sagellã, vẽenega maa teesgo. 
2- a sẽn na n yaglg-a ne sard tɩ pa yɩ ye. 
3- a sẽn na n pa bas faad sẽn tõe n maan sagellã ye. 
4- sagendã sorã tarem sẽn na n sa. 
5- sagendã sẽn na n tar n yi dĩinã, sã n yaa ne bãngdbã sãnda nengẽ. 
6- b sẽn kõ ned ningã sẽn na n lebs sagellã. 
7- b sẽn sagl ne ned ningã sẽn na n deng sagellã soab n ki. 
8- b sẽn sagl tɩ b kõ a soaba sẽn na n kʋ no-gomdã. 
9-sẽn sagl ne bũmb ningã sẽn na n sãam, maa pukame tɩ yaa ned soolem. 
10- sagellã yɩta zaalem tɩ sã n mikame tɩ yaa ne fa-rɩkda, tɩ fa-rɩtbã pa kõ sor ye. 
* * *

	

	

	

	Buk a tãabẽ soabã

	Yaa zagsã yell bʋʋdo

	

	Yi-kãadem (Furi) la a bʋʋdã la a sard-rãmbã

Buk a tãabẽ soaba: Yaa zagsã yell bʋʋdo 
[bookmark: _Toc114822755][bookmark: _Toc115055128][bookmark: _Toc116190059]Yi-kãadem (Furi)
Furã tilgr võore:
-  furã yaa bũmb sẽn be lɩslaoongã sunnã-rãmb (yell nins b sẽn bʋ nonglemã) pʋgẽ, tʋntʋʋmã sẽn bʋ nonglem yell nins pʋgẽ wã, pʋʋsg la tɩlgr be a yĩnga, la a sagl nebã tɩ b yɩ a nonglem   sẽn tũ ne a koεεg sẽn yeele: { yaa yãmb a ra-sãmb zãmã, ned ning sẽn tara fur la kẽed-n-taar tõogo, bɩ a furi, tɩ rẽ n yɩɩd ne a ra ges pagba, n leb gũud-a taoor wεεngẽ t'a ra yo ye, la ned ning sẽn pa tõe, bɩ a loe noore, tɩ rẽ sõnged-a lame ، } ([footnoteRef:90]) [Yaa Gεmaa'a wã n reeg-a].  [90: () - Al-bʋhaarɩ, Annikaah, (4778), Muslim, Annikaah, (1400), Attirmiizii, Annikaah, (1081) Annasaa'ɩ, Assɩyaam, (2240), Abʋʋ dawʋʋd, Annikaah, (2046), ɭbn Maagε, Annikaah, (1845), Ahmad (1/378) Addaarɩmɩɩ, Annikaah (2165). ] 

-sẽn be yi-kãadmã tilgrã võore:
1 - Yi-kãadmã yaa vɩɩm zĩig sẽn yaa soma, n yɩt sabab tɩ zagsã neb tar tõk-n-taare la nõng-n-taar, n leb n kõt ned yõk-n-menga a taoorã wεεngẽ la a gũud-a n yi haraam. 
2 - Yi-kãadmã la sor sẽn yaa soma, sẽn tõe n tũ n dog koamba, la koamb wʋsgre, n leb n gũusd buudã tɩ ra gẽdg taab ye. 
3 -Furã la sor sẽn yɩɩd sõmblem sẽn tõe n tũ n yiis kẽed-n-taar yamleoogo, la rakõt yiisgu leb n paam tɩlgre n yi bãasã. 
4 - Furã pʋgẽ me la raop tõe n paam n tɩg baamdã la maamdã yamleoogo, bũmb ning sẽn paasd wakat fãa, koambã belem yĩnga. 
5 - Basem-yam n be yi-kãadmã pʋgẽ la yĩ-yõgnego la raoolgo, n leb n gũud rawã ne pagã b taoorã wεεngẽ….. la zẽng sẽn pa tũ ne rẽnda.
Sã n yeel tɩ Annikaah laarb-rãmb goam pʋgẽ la Sãrĩ wa pʋgẽ:
Sã n yeel tɩ annikaah laarb-rãmb goam pʋgẽ:
Yaa kẽed-n-tɑɑre la yεl a yiib tõk taaba, a tõe n yɩ furã loees me.  B yetame : a kẽesa a zagla t'a sã n loe n wãag t'a na n fur-a lame n loe a zugu, la fo sã n yeele: t'a nakaha a pagã rat n yeelame t'a kẽe ne-a.
La fur Sãrĩ wã feseng pʋgẽ:
Yaa sarbo tɩ fur la loeer yell maa yi-kãadem võore be a pʋgẽ, la bũmb ning yĩng b sẽn loetã yaa wʋm-nõog nafa maa na paam n tõk taaba maa naag-taaba.
Yi-kãadmã bʋʋdo lɩslaoongã pʋgẽ:
A yaa sunna sã n mikame tɩ yaa ned sẽn tar ra-kõto la a pa yεεsd a na n wa yo ye, la a yaa tɩlae ne ned ning sẽn tara rabeem, la a yaa bũmb sẽn sakde ne ned ning sẽn pa tara yamleoogo, wala ned ning taoor sẽn yaa kɩdg wʋsgo, la ninkẽema,la a yaa haraam f sẽn na n be tẽnga tɩ zabr be bãmb ne lɩslaambã sʋka, sã n pa mikame tɩ lebga tɩlae.
Goam b sẽn loet ne furã:
Fur loetame ne gom-bil buud fãa sẽn wilidg tɩ ya fur loεεga la sẽn ya bʋʋd ning fãa, a yetame:  "m loe-f la furi" maa a yeele: "m saka fur-kãngã", maa "m kẽes-a la kãadem" maa a sẽn na n yeel: tɩ "m yarame" la b bʋʋ nonglem t'a yɩ ne laarabiimdu la ned ning sẽn pa mi-a, a yeta gomd ninga biiga ba sẽn yete "m loe-a lame" maa pʋg-sɩdbã sẽn yetede "d sakame" a yeta wãndɩ ne a buudã goam.
Furã loees zẽng-raado:
A tara zeng-raad a yiibu:
1 -yaa sak n kõ wã: la yẽnda la gomd-bil ning sẽn yit biigã ba nengẽ wã maa ned ning sẽn lεdgda yẽ zĩigẽ wã, sẽn yete "m sakame tɩ f loe-a furi" maa "m kẽes-a la kãadem n kõ-fo" ne laarabiindu, t'a soaba sã n mi laarabiindu, bala yaa bãmba la gomd-biis a yiib ning sẽn wa Alkʋrãanã pʋgẽ, A yeelame A Naam zẽk yã:  {        } ([footnoteRef:91]) [Annisaa'ʋ: 3 [91: () Sʋʋrat Annisaa', Aayar: 3] 

2- yaa sak-n-deege:  la yẽ la gomd-bil ning sẽn yit pʋg-sɩdẽ wã maa ned ning sẽn lεdgda a zĩigẽ.
 Ne gomd-bil:  sẽn yete "m sakame" maa:  "m yara fur-kãngã, maa a yeel tɩ:  "m yaram" bala. la kũuna koεεgã rengda sakre sã n pa mikame tɩ bũmb n be beene n vẽnegdẽ, ba tɩ kũunã gomdã sã n pa renge.
Furã sard-rãmb ya a naase, la bãmba:
1 -Yaa b bãng yi-kãadba a yiibã n welge. 
2 - yaa yi-kãadba a yiibã sẽn na n yare, rẽnd pa sõmb tɩ b mõdg b yiiba yembre n kõ a to ye, maa b yiibã yembr mõdg a to n na fur ye, la b sokda pʋgsãda la pʋg-fuugu n gese b sakame bɩɩ, la sakrã "yaa pʋg-sãdã sẽn na n sĩnda, la pʋg-fuugã sẽn na n gome n yeel t'a sakame" la b pa maan wãndɩ sard ne yel-kãngã gãeeng la zall ye. 
3-  Yaa biigã ba (sẽn na n gesa biigã furã yellã), la b maana sard t'a yɩ rawa, n yaa Burkina, n yaa baalikka, n yaa yam soaba, n mi a sẽn maande, n yaa lɩslaama, la b maana sard tɩ b dĩinã zems taaba, la pag ba n segd n yãnes ne a furã n yɩɩda, rẽ poorẽ, yaa ba wã sẽn sagl ned ning t'a fur-a wã, rẽ poorẽ yaa a yaabã a ba wã wεεngẽ, ba tɩ yaa a yaab-tʋbragẽega, rẽ poorẽ, yaa pagã biiga, ba tɩ yaa     a yagang-tʋbragẽega, rẽ poorẽ yaa a mabiiga, rẽ poorẽ yaa a saam-biiga,rẽ poorẽ yaa bãmb b yiibã koamba, rẽ poorẽ yaa saambiba sẽn lagm ma ne ba, rẽ poorẽ yaa sẽn lagm ne ba bala, rẽ poorẽ yaa bãmb b yiibã koamba, rẽ poorẽ, yaa buudã rogm sẽn yɩɩda pẽem, rẽ poorẽ, yaa naaba. 
4-yaa kasetã, rẽnd fur pa manegde rẽnda kaset-rãmb a yiib zĩnd be n yaa tẽeg-tɩrg-rãmba n yaa roapa n yaa baaligs (kasẽmba). 
5- Yaa bũmb sẽn na n ka be be n gɩdgde tɩ yi-kãadb a yiibã tõe n fur taaba. 
Bũmb ning b sẽn maan tɩ yaa sunna la sẽn yaa haraam furã pʋgẽ:
-b maaname tɩ yaa sunna ne ned ning sẽn yεεsd t'a pa na n tõog n yãnes tɩrga t'a fur pʋg-yεng sẽn tar dĩini, sẽn pa a rog-pẽta, n yaa sãdba, sẽn rogd wʋsgo, n yaa neere.
-B bʋʋ nonglem ne ned ning sẽn dat n belem paga t'a ges-a zĩis nins sẽn pa yãnga, la a ges zĩig ning sẽn tõe n tak-a t'a fur-a tɩ pa tũ ne lak ne-a bãmb b yiib bal ye, la wã yaa sẽn na yɩl t'a paam vẽenem a yellã pʋgẽ, la sakda ne pagã me t'a ges ned ning sẽn baood-a wã, wala sẽn bilgã.
-Pagã gesg sã n pa nana ne belemdã, a tʋmda pag sẽn tar bas-n-yam tɩ tʋg n ges-a la rẽ poorẽ t'a wa sɩf-a.
-B  gɩdgame tɩ rao wa tʋg n belem paga, a lɩslaam taag sẽn belme, sã n pa a basame maa a kõo sor tɩ b belm-a.
-sakdame tɩ f gom n vẽnege, maa f gom n gili, pag sẽn be a ɭdda  pʋgẽ belengo, ne ned ning sẽn kao a furã tɩ yaa kaoob sẽn pa tõe n lebg n kẽese tɩ sã n pa ne fur paall ye.
-B harma vẽneg n gome la ballgo belengã pʋgẽ ne paga b sẽn kao furi tɩ ket n tõe n lebs tɩ pa tũ ne fur-paall ye t'a sã n ket n be a ɭdda pʋgẽ..
-B maana sunna tɩ b loe furã Arzũma raar zaabre; tɩ bala wakat n be be tɩ doos reegdẽ, la b maana sunn tɩ yɩ miisrẽ, tɩ sã n pa na n nams-ba.
* * *

	

	

	

	

	Buk a naasẽ soaba

	Bʋʋd-rãmb sẽn welg toore sẽn kẽed ne lɩslaam poaka.

Buk a naasẽ soaba: Bʋʋd-rãmb sẽn welg toore sẽn kẽed ne lɩslaam poaka 
[bookmark: _Toc114822757]Tʋɩɩsgo: 
Sẽn mik tɩ Sãrĩ wã goama ne b sẽn rolg-b rãmb tʋʋmã pʋɩta buk a tãabã:
1- Buk sẽn welg zall ne roapã. 
2- Buk sẽn welg zall ne pagbã. 
3- La buk b yiibã sẽn lagm taab a pʋgẽ. 
M bʋʋ nonglem masaal-kãeesã pʋga n na n togs dĩinã tʋʋmd nins sẽn yaa zu-raado sẽn pak pagbã, la bʋʋd-rãmb nins wʋsg fãa pagbã ne roapã sẽn lagm tab a pʋgẽ wã, m togs-a la bugs a tãabã sẽn reng taoorã pʋgẽ.
Bɩ f kelg masaal-kãeesã sẽn maneg n welse:
[bookmark: _Toc114822758][bookmark: _Toc115055130][bookmark: _Toc116190061]Masaal-rãmb (yell)sẽn yaa pagb yell bʋʋdo 
Masaal-rãmb (yell)sẽn yaa pagb yell bʋʋdo
Masaal rẽengã:
perik saagr bʋʋdo: peruk ningr sakdame tɩ tʋlsem sã n beẽ.
Rẽnd pag sã n wa tar tʋlsem n na n ning perik, a pa saad-a t'a sã n na n yõk koom n pʋʋs ye, bala a pa hɩmaar ye (zug-fuugu) a pa be hɩmaar maana pʋgẽ ye, la zugã meng saagr sẽn yaa tɩlae wã maa zoobd ning Wẽnd sẽn naan-a zugu.
Masaal a yiibẽ soaba:
Nug-yẽesã bolbã: pagbã sãnda maanda b yam-yãkre n ninged bõn-bondɩ b nus-yẽesã zugu, wala vegni-rãmba la nag-teed sẽn wõnd rẽ, sẽn gɩgdg koomã tɩ pa tõe n ta yĩngã ye, wã pa sakd ye, la b pʋs n maana sard t'a nɩng-a t'a be yɩlgemd zugu la pẽeg-a koomã yõgb sasa.
Masaal a tãabẽ soaba:
yaa pekrã: yẽ yaa zɩɩm sẽn yit pag taoore a sẽn tar laafɩ sasa tɩ pa rogem sababo maa pãrgr ye.
La bãndebã wʋsg neeme t'a wakatã sɩngda pag sẽn wat n ta yʋʋm a wae, rẽnd a sã n yẽ zɩɩmã taoor t'a na n   pa ta yʋʋmd-kãngã, pa yɩt pekr zɩɩm ye, la ad yaa bãag la zɩ-yooko, a tõe n woglame n tʋg n tãag hal yõorã woglem tεka, la naoor wʋsg fãa a wãagda yʋʋm pis nu wã sasa. 
La a kõbgã yaa yoobe: yaa sabelle la miuugu la kõodre, la pugsgu, la kẽega, la sẽn wõnd wa tom.
La haεεdã sẽn tʋg n paood n yɩɩd fãa yaa raar a yembr sẽn lagm ne yʋngã, la a tẽng-n-sʋgrã yaa rasm a nu,la a sẽn wogl n yɩɩda yaa rasm piig la a nu, la naoor wʋsgo a yaa rasm a yoobe maa yopoe.
La yɩlgrã rasem-rãmba (rasem-rãmb nins sẽn be haεεd ne a to wã sʋkã) yaa rasem pig la a tãabo sẽn nong n yɩtẽ wã la woto, la a tõe paoogame n pa to woto maa a yɩɩge.
La pekrã gɩdgda pʋʋsgo la no-loeere,la miisr pʋgẽ kõom, la Alkʋraan zã n kareme, la zoe-n-gilg Mak Roogã (Tawaaf) la kẽed-n-taare la a leb n yaa vũun sẽn wilgd baaligimdu (Kasengo).
Masaal a naasẽ soaba:
Rogmã zɩɩm: yẽ yaa zɩɩm sẽn yit taoorẽ wã, rogmã poorẽ, maa biigã pʋsʋkkã fãa sẽn wat n yi yɩnga, ba tɩ yaa fabre tɩ biigã naaneg sã n paam n vẽnege.
Rogmã zɩɩm rãsem-rãmba: naoor wʋsg fãa yaa rasem pis-naase la a paoodlmã pa tar sõor tɩ b miẽ ye.  La pag sã n rog kinkirsi a rogmã zɩɩm rasem-rãmbã sɩngda rẽenem rogmẽ wã pa yiibẽ soaba ye.
La rogmã zɩɩm gɩdgda yell nins haεεdã sẽn gɩdgdã wala no-loeere la pʋʋsgo la sẽn wõnd woto…
Masaal a nu soaba:
Yaa kɑɑdgo (Al-ɭstɩhaada): yẽ yaa zɩɩmã sẽn na n yita tɩ yaool n pa pekrã rasem-rãmba, pa rogm zɩɩm wakato, n yit rogmsẽ wã, rẽ sõor ning fãa sẽn paas pekrã rasem-rãmbã maa rogmã zɩɩmã, maa a paoogame n pa ta a rasem-rãmb nins sẽn tʋg n paood n yɩɩdã, maa a yɩɩme taoor t'a na n pa yʋʋmd sẽn tõe n yã pekr- yẽ me yaa yʋʋm a wae, yẽ yaa kaadgo. La zɩɩmã yi-kãngã bʋʋdã, yaa t'a yaa rẽgd sẽn duumdi a pa gɩdgd pʋʋsgo, maa no-loeer ye.
La pag ning zɩɩm sẽn yit woto wã, a yõkda koo a sẽn wat n na n pʋʋs fãa.  La sakda ne a sɩdã me t'a kẽ ne-a.
La zɩɩm ning pʋg soab sẽn yãta, yẽ me yaa wala kɑɑdgã
Masaal a yoobẽ soaba:
B gɩdgame tɩ pag  põng a zugu sã n pa mikame tɩ tʋlsem n be be, la yaa haraam t'a põng a nin-kogdɩ wã maa a pẽes-a, a yĩnga tugb me yaa haraam, la a zoobdã tongre, la yẽn kɩɩbo  ([footnoteRef:92])  bala nabiyaamã, pʋʋsg la tɩlgr be a yĩnga  { a kãaba sẽn maanda nebã woto wã, la b sẽn maan ned ningã } [Hadiis-reed-b a yopoe wã n reeg-a].  [92: () Annams (kogsgo): Yẽ yaa nin-koagda a yiibã kõbd yãkre maa b pẽegre. Tugbu: La yẽ yaa gãngã lεgbo ne sũpĩim la sẽn wõnd rẽ, hal tɩ zɩɩmã wa yi, rẽ poorẽ tɩ b tõg a zĩigã ne bũmb sẽn yɑɑ gʋlsem. Sãrãm kɩɩbo: La yẽ yaa yẽnã kɩɩbo ne barga, sẽn na yɩl tɩ yɩ bãanese, la yɩ neere.] 

La b harma ne paga t'a ning yũ-noodo sã n pa ne a sɩda la b pʋg-taas sʋka.
Masaal a yopoe soaba:
Pag yãnd zĩiga: pag gillã fãa yaa yãnde, roap zems sẽn wat n be be, rẽnd yaa tɩlae ne-a t'a lud a yĩngã zãngã tɩ ra-zẽms ra yẽ-a ye, wala sẽn pa sakd ne-a t'a welg ne ra-zẽng ye.
La a pa togd sore, rẽndame tɩ yaa ne ned ninga a fur sẽn yaa haraam ne-a, yẽ me la ned ninga sẽn yaa haraam ne-a Abada, sẽn tũ ne sabab Sãrĩ wã sẽn kõ sore, wala buud yĩnga maa reemdo, maa yẽsẽngo.
La pag luta a yĩngã fãa a pʋʋsgã pʋgẽ sã n pa a nengã ne a nug-tal a yiibã la a nao-sɩlpamã la yaa tɩlae t'a lud rẽnda sã n mikame tɩ rao-zẽms n be be, la b bʋʋ nonglem t'a lud a nug-talã la a nao-sɩlpamã, zem tɩ rao-zẽms n be be maa b ka be.
La yerm ning sẽn lutã yaa sẽn yaa lunglugu n yaa taoko n pa wõnd roap yerem ye, la a ra yɩ gʋlʋm-gʋlʋm n takd nebã nin ye, la a ra wõnog kɩfl-pogsã yerem ye, la a ra yɩ yʋʋr-fut me ye.
Masaal a nii soaba:  (pag nag-teedo):
Pag tara neg-teedo, be a pʋgẽ sẽn yaa halaam ne-a, leb ne a pʋgẽ sẽn yaa haraam me, rẽnd b kõo pag sor t'a ning yũ-noodo la sãnem la wanguri la harɩɩr futu la fuug sẽn los gare.
La b harma a zugu faas-teed nins sẽn yaa yʋ-baoore la waoog-n-meng yĩnga, la nebã nin takre la yũ-noog ning sẽn fudgdã la faas-teedã vẽnegre neb nins a fur sẽn pa haraam ne-ba taoore.
Masaal a wae soaba:  (pag-koeega):
pag-koεεg pa yãnd ye, sã n pa a mamsame n na n zoadg-a la a bʋk-a  la a zarb nebã ne-a hal n maan tɩ loog rẽ pʋgẽ, wakat-kãngã lebgda haraam.
La sã n yaa yɩɩlã, yẽ yaa haraam, la sɩd la hakɩɩka wʋsg fãa kẽ a pʋgẽ tõnd zamaanã pʋgẽ n rɩk-a tɩ yaa sor sẽn na tak la tigm ligdi. La yɩɩlã yaa haraam ne raopã, la pagbẽ wã la a tar pãng n yɩɩa. la a sakda ne pagbã sũ-noodã tigẽnsẽ la tigã, la yaa a yɩ pagb ne taab bala, la yɩɩl-biis sẽn yaa soma Sãrĩ wã pʋgẽ, la pa tũ ne mizik ye.
Masaal piig soaba:
Sakda ne paga t'a so a bi-ribl sẽn yaa kɩdga la a sɩdã, wala sẽn sakad ne-a t'a pʋʋs kũum wala rawa, la pa sakad ne-a t'a pʋg kũumã la a yãag-a ye, la pa sõmb ne-a t'a kaag kabã ye, b gɩdgd-a la wiisgu la kũum tʋʋm sõdbo la a pẽg-yoodo la yae-pãbre la fut-pãrsgo, la zoobd võobo, la wãndɩ fãa yaa zɩɩlem yεla, a yaa zunuub bεd me.
La pa sõmb ne pag t'a kʋm kiida sũ-sãanga sẽn pa a sɩdã, n zãag a meng ne yũ-noodo n yɩɩg rasm a tãab ye, la sã n yaa a sɩdã zugu, yaa tɩlae t'a zĩndi kuiig a naas la rams piiga, la a zĩnda a sɩdã zakẽ, la a zãag faas-teedo la yũ-noodo, la kũum sũ-sãang maanegã, a pa tar fut sẽn welg ye.
Masaal piig la yembrẽ soaba:
Sakda ne paga t'a nag ne bũmb ning Wẽnd sẽn kõ-a sor ne wã, sẽn yaa sanẽm la wazuri nzems bũmb ning nebã sẽn minim n miiẽ wã, la a zãag maan—n-zʋʋka la pugb rẽ pʋgẽ.
La bũmb ning pag sẽn yeelgdã sẽn yaa sãnem la wagur nag-teedo, zak ka a pʋgẽ ye, sã n mikame tɩ yaa sẽn tar n ninged raar fãa, maa yaa tigsis rãmbã pʋgẽ.
Masaal piig la a yiibẽ soaba:
Sakda ne paga t'a yãk a sɩdã arzεk n maa doaaga, tɩ pa tũ ne a kos-a sor ye, n zems nebã sẽn nong n maandẽ wã, t'a sã n bãngame t'a sɩdã yarda woto, la sakda ne-a t'a yãk zak n kõ-a, tɩ sã n mikame t'a yaa ned sẽn sõmb ne zak reegre, la a sɩdã sã n yaa beed soaba, n yiisd rɩtl ning sẽn yaa waagib ne-a wã, pagã tõe n yãka a sɩdã arzεkẽ wã tɩ pat tũ ne a togs-a ye, sẽn na sεk-a ne a koambã sẽn zemse.
Masaal piig la a tãabẽ soaba:
B kõo pʋg soab la sẽn yẽsẽmda biig sore tɩ b kao noore, tɩ b sã n yεεsda ne namsg na n wa paam-b lame ne b koambã, maa yaa bãmb mensã bala, la halhaal-kãeesã b yiibã pʋgẽ, yaa rolb bal n be b zugu, yao-n-dol ka be ye. La sã n mikame tɩ b yεεsda koambã bala, rẽnd loe-n-dol la yao-n-dol n be b zugu.  Wãndɩ yaa pʋgã soaba, la sã n yaa yẽsẽmdã, biigã sã n sak ned a to biisri, t'a tõoge tɩ b yao, maa biigã tara ligdi tɩ b na n yãk beene n bao sẽn na yẽsm-a, wakat-kãngã a rɩkda ned tɩ yẽsm-a, a pa kaood a noorã ye, la b sẽn dɩka soab t'a na n yẽsmã, yẽ bʋʋdã yaa wala ma wã bʋʋdo sẽn gom tɩ loogã pʋgẽ.
Pa sõmb ne pag t'a loe noore, sẽn yaa yam-raab-no-loeere, tɩ pat ũ ne a sɩdã yard ye, sã n mikame t'a sɩdã bee yiri.
Masaal piig la a naase soaba:
Rao pa tar sore n na n gɩdg a pagã t'a kẽng hagiimd ningã sẽn yaa tɩlae wã ye,  la a pagã sã n kos-a sore, yaa tɩlae t'a kõa sore, la a song-a n tʋm bũmb ning sẽn na kõ-a tõog t'a paam n kɩs Wẽnd Farilã sẽn be a zugã, la sã n yaa hagiimd ning sẽn yaa maan-n-yamã, a tõe n gɩdg-a lame, sã n mikame tɩ yel-manegs nins n na n keoose, maa pagã koamb yel-manegds.
Masaal piig la a nu soaba:
Pag yeelgda fu-zaalã bala a hagiinmd ɩhraamã pʋga, la a zãagda a ɩhraamã pʋgẽ:
1- fuug ning yũ-nood sẽn bole. 
2- nug-wʋʋdã. 
3- nengã ludbu. 
4- fuug sẽn lose. 
Masaal piig la a yoobe:
Rogmã zɩɩmã-rãmbã ne pekrã-rãmbã, b soodame la b yeelg b hagiimd teedo, n maan hagiimdã tʋʋmã zãnga, la a pa tõe n gilg Roogã (Tawaafã) sã n pa b yɩlgame n yi b zɩɩmã, a sã n yɩlge, a gilgda Roogã.
Masaal piig la a yopoe soaba:
Sãrĩ wã maaname tɩ higiimd-maand maan "Labbayka Allaahummã Labbayka…." L a raopã zẽkda b koosã ne-a la pagbã solgdame, la pag pa zãoosd ye, pa tawaafã maanegẽ, pa Safaa la Marwaa sʋka kẽna, la a pa zẽkd a koεεga ne kosgã ye, la a pa wẽdgd nebã Kug-sabellẽ wã, ma zẽng sẽn pa be me ye.
Masaal piig la a nii soaba:
Zugã põngrã ne wõrsgã a lagma Hagiimdã la Ʋmrã tʋʋmd pʋgẽ, la pag sã n wõrg a zoobdã yaa wala rao sẽn põng bala, bala pa sõmb ne paga t'a põng a zugã ye.
La pag zugã wõrsg sɩfa yaa a kʋrg geoof fãa sẽn zems wa nug-bɩ-rʋdre, maa a tigm a zoobdã fãa n kʋrg sẽn zems wa nug-bɩ-rʋdre, t'a sã n pa tar gεma.
Masaal piig la a wae:
B bʋʋ nonglem tɩ pagbã yãg ne Roogã-gilg-n-paasã "Tawaaf Al-ɭfaada" maanego kibsã raare tɩ b sã n yaeesdẽ tɩ pekr na n wa wa-ba. La a Aaɩsat ra yɩɩmẽ -Wẽnd yard be a yĩnga-, n sagend pagbã tɩ b yãg ne Roogã-gilg-n-paasgã kibsã raare pekrã yaeesg yĩnga, la pa zao pag sẽn tar pekre t'a maan Roogã gilgr ning sẽn yaa Wẽnd-na-wat-ne wã ye, t'a sã n paam n maana Roogã-gilg-n-paasgã, tɩ sã n mikame t'a sẽn wa n yit Makã a tara pekre.
Masaal pisi soaba:
Pa halaal ne lɩslaam poaka t'a fur zẽng sẽn pa lɩslaam ye, zem t'a yɩɩmẽ n yaa kɩfr sẽn yaa –sʋyʋʋ-ɩ- maa yaa hẽnduusɩ maa zẽng sẽn pa rẽnda – maa a mompεεre maa yahuuda, la sẽn yet woto wã, bala rawa n tar soolem n tõe tẽes a paga, la zaoa pagã zug me t'a tũ a sɩdã, la yaa wãndɩ la soolmã võore, la pa sõmb ne kɩfre maa lagm-n-taar soaba t'a a tall  soolem la naam ned ning zugu sẽn maan kaset tɩ Soab ka be tɩ sã n ka Wẽnd ye, a Mohammad me yaa Wẽnd-tʋntʋʋma, pʋʋsg la tɩlgr be a yĩnga. . 
Masaal pisi la a yembr soaba:
Wubri, yẽ yaa yik ne biig zãabo maa zall ning sẽn pa tar yam n tõe n bake.
La ma wã n tar hakε ne bi-bilf wubri, la b mõdgd-a la ne rẽ t'a sã n tõdge, la ned ning sẽn pʋgd a yẽ hakε-kãngã pʋgẽ yaa a ma wã, rẽ poorẽ yaa a ma-rãmbã sẽn pẽ a n yɩɩda la sẽn pẽ a yɩɩda, rẽ poorẽ yaa ba wã n tar hakε, rẽ poorẽ yaa a ma-rãmbã, wala sẽn looge, rẽ poorẽ yaa yaaba, rẽ poorẽ yaa yaabã ma-rãmba, wala sẽn loogã, rẽ poorẽ yaa a tão sẽn lagm ba ne ma, rẽ poorẽ yaa tão sẽn lagm ma a ye-ye, sẽn poorẽ sẽn lagm ne ba, bãmb poorẽ yaa biigã pʋgd-rãmbã, rẽ poorẽ yaa ma-bi wã (a ma wã yaop la a kẽem-rãmba)  rẽ poorẽ yaa a ma wã ma-bi wã, rẽ poorẽ yaa a saambã ma-bi, rẽ poorẽ yaa a ba wã pʋgd-rãmba, rẽ poorẽ yaa ma-bi-roapã koamb ribli, rẽ poorẽ yaa a saambibã la a pʋgd-rãmbã koamb pugli, rẽ poorẽ yaa a ba wã saambi koamb pugli la a ba wã pʋgd-rãmb koamb pugli, rẽ poorẽ, yaa buudã raopã sẽn pẽ-b n yɩɩda, rẽ poorẽ yaa a sẽn tar rogem ne a soaba, rẽ poorẽ yaa naaba.
La wubrã ligd zao a baabã wã, tɩ b sã n bao a ligdã, la b maana sard ne wubdã t'a yɩ baalika n tar yam la wubr tõogo la bas-n-yam la zʋgdo la lɩslaoongo la pagã ra yɩ ned sẽn fur ye, a sã n furi a hakε wã lʋɩ wubrã pʋgẽ, la bi-riblã sã n ta yʋʋm a yopoe, b kɩtdame t'a tũus a rogdb a yiibã sʋka a sẽn rat n zĩnd ne a soaba, la a zĩndɩda ne ned ning a sẽn yãk a soabã, la bipugla a ba wã n sõmb ne-a t'a sã n ta yʋʋm a yopoe, hal t'a sɩd wa reeg- 
Masaal piig la a yiibẽ soaba:
Limaam bεd-bεd a naasã  ne b poorẽ-rãmbã zems a taaba tɩ yaa waagib tɩ pag lud a yĩngã fãa gilli n yi ra-zẽmse zem tɩ yaa sẽn be b pʋgẽ n neẽ tɩ nengã ne nus-talã yaa yãnde maa sẽn ne a tɩ b yiibã pa yãnd ye, zãmaan-kãngã b fãa neeme tɩ yaa tɩlae tɩ b lud nengã ne nusã fãa, nebã wʋsg fãa sẽn sãamã yĩnga, la b dĩinã sẽn yaa faagã yĩnga, la b sẽn pa tar Wẽnd-zoεεg la yãnd-maaneg ne gesg ning sẽn yaa haraam n tʋg pagbã yĩnga.
Yã wã la bũmb ning tigengu la a gʋlsgo Wẽnd sẽn yolse zakat-kãnga pʋgẽ, m kot Wẽnd sẽn yaa Lallda, sẽn yaa Zẽkr Naaba, n yaa Tõog naaba t'A naf ne-a, la Wẽnd la Sõngda rɩkr poorẽ, Yẽ la Pεεgd me n tʋg sor-tɩrga.

